
 ئێک 

دڤیا، بەلێ پەردا شەرمێ دێمێ تە من بتنێ ئاوردانەکا ساڤا ژ چاڤێن تە  
نخاڤتبوو. هەتا کو تو بجسارەت کەتى چاڤێ ئاگری راهێلا غەوارەبوونا تە و  
تو ل پێش چاڤێن من بەرزەبووی. من شەڤ کرە رەشماڵ و لبەر دەرێ وێ  
ئاگرەکێ خورت ژ دارێن بەڕیێ هلکر. من چاڤێن خو کرنە چرا د رێکا   من 

هەلا مانە  سەرئەڤراز  و  هەر  گورگاندا  بورى  شەڤێن  ل  هەرچەندە  ویستی. 
گورگەکی پارچەکا گوشتى ژ لاشێ من ڤەکریە. ئەڤ شەڤە ئەز بەرهەڤم هەمی  
لاشێ مای رادەستی گورگێن مایی بکەم مادەم هەست دکەم چوونا تە ئەڤ  

 جارە گەشتەکە بۆ کونزڤیرکا)یاج و ماجوجان(. 
ژ ئەڤێ خەونێ هشیاربووم دبینم هێشتا شەڤە و تبلچاڤانێیە و بەرپێن من 
هەمی بەربەستن و هەست دکەم د دەریا تاریاتیێدا یێ نقوم بوویم و دورماندورا  
من کەنداڵن و پێنگاڤێن من دکورتن و هەناسەیێن من دکورتترن. جگارەک د  

چەپێدایە دەستێ  د  دیتر  جگارەک  و  راستێدایە  یێ  من  ترسا    دەستێ  ژ 
خمین بکەن ئەز نەیێ بتنێمە، بەلکو کاروانەکێ مەزن د  ەجەردەجیان داکو ت

گەل مندایە، هێدی هێدی تراش و چلی لبەرچاڤێن من دبنە رەشە و پێنگاڤێن  
من سڤک دکەن و چەندی ژ سەرێ چیای رادکەڤمەخوارێ پیش و پەلەخێ  

هاڤینێ بنێ داربەری و مازییان نخافتیە و وەکو مەحفیرەکا زەر ئەردی رۆن  
 دکەت.

من چ جاران حەژ تاریاتیێ نەکریە، بەلێ چول و چیا و گەریان ل دویڤ  
نانی ئەز نەچارکریمە سنگێ خۆ بدەمە ئەڤان چیایێن سەرسەخت و   پاریێ 
د   هرچان  و  تویرى  و  گورگ  و  تاریاتی  بەرامبەر  هاڤینان  ل  ڕکۆ،  و  ئاسێ 
  چەپەریدامە. ل زڤستانان بەفرا سپی و سڕ و سەقەمێ و تاریاتیا تامداى ب 
وەکو   خو  دلێ  سەر  ل  هەمی  جهە  ئەڤ  من  شەقینم.  د  سپیتالە  شەڤێن 
ئایەتوکان ژبەر کرینە و د ڤێ رێکا پەیادەدا یا ئەڤان چیایان شەق دکەت دچم  
نهالێن   بندا  د  دەرناکەڤم.  پەیادە  رێکێن  هێلا  ژ  چەقویان  و  خەنجەر  وەکو 

ێ یان زەیتێ  کویرێن وەکو )نهاڵا مرنێ(هەنە، هندەک جاران پەرتالێن وەکو هری
یان چەکی ددەینە پشتێن خۆ و ل بایێ سەرمایێ سوار دبین و هێدی هێدی  
ئەڤێ رێکا پەیادە دپیڤین، ئەڤ چیایە هندەک جاران هەسپێن کمێد ب بارڤە  
رادکێشیتەخوار و هندەک جاران ب چاڤێن کولبەوی ل سوارێن پەیادە مەیزە  

ان و ل سەرێ سحاران  دکەت و چەنگالێ برسا خۆ بۆ مرنێ د هاڤێتە پێن ئەو
دادعویریت، من ژمێژە گیانێ خو دایە قوربان بۆ برس و زکێ ئەوى ئەژدەهارێ  
لبنێ ئەڤی چیایێ برایێ )حەساروست(ی، بەلێ ئەڤرو ئەز یێ ڤەدگەرمەڤە ژ 
وێ رێکا چوون و نەهاتنێ و گیایێ زەر یێ دیار دبیت و عەردێ راست یێ خۆ  

ێمن دکەت و لبنێ نهاڵێ روناهیەکا کێم  خویا دکەت، زەنگەیا لێدانێن دلێ من ه
 دەمارێن دلێ من د کەنینن.  

هندی نێزیک دبم هەست دکەم کومەکا بەر و کەڤران یێ پێلا ڤەددەن     
وەکو پێلێن دەریاى ژ راست بۆ چەپ و ژ چەپ بۆ راست. من نەزانی ئەڤە  
چیە! لەورا دلێ من زەنگا خو وەکو لێدانا ناقوسا)دێرا بەرانی( بلەز دکر، من  

گاڤەکێ د  بەلێ  مریان،  وارێ  لێوارێ  ئەز گەهەشتمە  ئەڤە  کر  دەنگێ  هزر  دا 
زەنگلا د ستوهێ پەزێ سپیدا و رەوینا سەیەکێ تاژی پەردا گوهێن من گەزاند  
و ڤەتەزینک بسەر لاشێ من دا هاتەخوار و کەیفەکا مەزن خۆ بسەر جانێ مندا  

 بەردا.  
دەمێ ئەز نێزیک بوویم دبینم هەر چوار برایێن منێن هەر جار شڤانیێ ل  
مەزن ل   منێن  برایێن  هەردوو  دراوەستیاینە.  ئاگری  دەردورا  دکەن ل  پەزی 
دەهێکیا ژییێ خۆ یێ پێنجێ دژین و هەردوکێن دیتر ئێک دچلان دایە و یێ  

ی بەفرێ  دیتر د ژیێ سیهاندایە، برایێ من یێ مەزن سێکیا پرچا خۆ رادەست
هێزا   پێنگاڤەکێ  هەر  بەلێ  هاڤێژیت،  د  خۆ  پێنگاڤێن  بهێمنی  و  کریە 
ل   ئاخێنە  رویکێن  پەقبوونا  وەکو  وی  دێمێ  گەلدایە،  د  چیایێ)بێخێری( 
دارهنارەکا   وەکو  مامناوەندی  یا  وى  بەژنا  و  دەشتا)دوبانێ(  تیرمەهێن 
وى  پرچا  ژ سێکیا  بەفرێ خو  دووێ  یێ  من  برایێ  دایە.    گەهەشتی خەمل 
ڤەکێشایە و دێمێ وی بوویە زەڤیا دەخلێ ل هاڤینان و دگەل زەربوونا گولیێن  
هەسپێن   دوو  بچویکتر  یێن  من  برایێن  هەوارێ.  و  کەتیە شەر  گەنمێ خۆدا 
)بوزێ رەوان(ن دکەمەرا )جزیرێ(وەردبن و دگەل هەمی باو باهوزان دکەن 

ن گران و  غارێ. هەر چوار رێنجبەرن و هەم رێبەرن خو نادەن پاش ل کارێ

رێکێن بێ ڤەگەریان و  ئەڤأن برایان جامێری و سادەیی ژێ دفریت و شەرم  
 دکەت. من سلاڤ کرە وان:  

 چەوانن، گەلی برایان ، خودێ قوەتێ؟  - 
سەرچاڤان تو گەلەک بخێرهاتی. دێ خو ل بەر ئەڤی ئاگری گەرم   - 

 بکە، سەیرە! تو چەوا بتنێ هاتی ل ڤی دەمێ نەخوش و ئەڤێ رێکا مرنێ. 
 زۆر سوپاس بۆ هەوە.  - 
 کەرەم بکە تشتەکی بخۆ و ڤەخو. - 
 زۆر سوپاس، براستی چایەکا گەرما سەرپەلان بەسە.  - 
براک، مە هزرا تە نەدکر تو بهێی، تو ئێدی دگەل مە ناهێی شڤانیا   - 

 پەزی. مانە تە بۆ خۆ کارەک دی دیتبوو؟
ئەرێ راستە ئەز کار ل باژێری دکەم و زوی بزوی ناهێمە ئەڤێ رێکێ،   - 

بەلێ ئەمانەتەک ڤ من هەبوو و من گەهاندە لایێ دی یێ چیای و من دا ڤ  
 خودانان و ئەز زڤریمەڤە باش بوو گەهەشتیمە هەوە. 

تە راستی دڤێت ئەم دێ ل نیڤا شەڤێ بەرەڤ چیایڤە چین و ئەڤی   - 
پەزێ سپی بەرێڤەى خەتا سەری یا سنورێ چیایێ)زاویتەى( کەین بەرەڤ  

 گوندێ)دەشتانێ(ڤە چین و ئەمانەتی دەینە ڤ خودانان.  
هێدی هێدی هەر چوار شڤانان پەز حازرکرن و کەل و پەلێن خۆ ئامادەکرن  
و ل سەیێن خۆ خوڕین و پەز هاژوت بەرەڤ سەرخەتێ و ئەز بتنێ مامە ل  

 دەور و بەرێن ئاگری. 

دەنگێ بریسیان د گەل دەنگێ پێن هەلامەتەکێ راپێچای تێکەل ببوون.      
دێ بێژی پتر ژ سەد بوهارا دێمێ وی نکراندییە، بەژنا وی یا مام ناوەندی  
سیبەرەکا دووجاران تەمەت گوپاڵێ وى ژ ناڤملێن وی پەیا دکر. ئەنیا وى  

یی، سێ تا  رەش ببوو ژ پاشماوێ نڤێژان و شەڤ رابوونێن بۆ پەرستنا خودا
چوار کەندال و نهاڵان ئەنیا وی کربوو کەمەرا دەشتا )سلوپی( و پێنگاڤێن  
وی  درەحەت بوون دێ بێژی زنجیرێن پێن)مەمێ ئالان( پێنگاڤێن وی گران  
کرینە و سڵاڤەکا وەکو دەنگێ نمنما بارانەکا کز بیابانا گوهێن من گەزاندن.  

پر مزگینی ئەرد و حەفت ئەسمان  ئەو بیابانا لبەندا ئاوازێن بروسکێن بلبلێن  
 رائێخستین. 

روناهییەکا بەردریاى ژ دێمێ وى و رهێن وى یێن سپی دبارى و دەرسوکەکا 
ڤەپەشییە ڤی  پەیامبەران  سپی د سەرێخوپێچابوو. دێ بێژی ژ سەردەمێن 
سەردەمی. هزار بەرسڤان خو د ناڤ خیچێن دێمێ ویرا ئاسێ کرینە و ب خامە  

 و بەلگێن داران تمام نابن. 
 من گوتێ: کەرەم بکە مام، ل رەخ من روینەخوار. 

وى گوت: سوپاس کورێ من، تو ل ڤێرێ  ئەڤێ شەڤ تاریێ و ل ڤی  
 چولی چ د کەی؟ 

بزانی من چ دڤێت دبیت تو پشتا خو بدەیە من و  من گوت: ئەگەر تو  
 بچى. 

وى گوت: مامو چیروکێن زۆر عنتیکە من گوه لێبووینە. توژى باسێ چیروکا  
 خو بکە؟

من گوت: د ژیانا خودا من گەلەک رێک گرتنەبەر، بەلێ هەمى دەمان رێکا  
ژێ   دیتر من  مفایێن  و چ  دما  وەستیان  و  زەحمەت  بتنێ  دوماهیکێ  ل  من 

 نەوەرگرتن.
وى گوت: ئەو چەندە ل سەر تە دمینیت و چەوانیا تەماشەکرنا تە بو هەر  
بویەرەکا د هێتە د رێکا تەدا، هەکە تو وەکو ئەزموون رەفتارێ د گەلدا بکەی  
دیوارێ   ئاڤاکرنا  بۆ  بلوکەک  بیتە  ئەزموونە  ئەڤ  بارودوخیدا  وی  د  دێ 

، دێ زۆر  کەسایەتیا تە و هەکە تە بڤێت رێکەکا بمفا بگرى دگەل من وەرە 
مفای  ژمن کەى. بەلێ سوزێ بدە من تو من ژ چ رەفتارا نەراوەستینى هەکە  

 ل دەڤ تە دشاش و سەیر بن. 
من گوت: سوز بیت مام، د ڤێ ژیانێدا من گەلەک تشت ژ دەست دان و  
گەلەک دورب خوارن، نوکە من ئەو ترس نینە کو دێ تشتەکێ دیتر ژدەستدەم  
. تو کویڤە بچى دێ دگەل تە هێم. من چ هیڤی ژی نینن، دژیم وەک مروڤەکێ  
و  بێهیڤی و پلان، چونکە ل دەستپێکا ژیێ خو هیڤیێن من هندى چیا بوون  

هێدی هێدى بچویک بوون هەتا کو ل داویێ هند بچویک بوون من چ نەدیتن  
 ب چاڤ. 

مە هەردووکان ل بەرێ بەیانێ دگەل هەرفتنا کەلەخێن قورمێن خولیێ و  
پەلێن داربەریێ رێکا خو گرتەبەر و ئەم برێکەتین بەرەڤ چارەنڤێسێ نەدیار  

ڤە. مە سەمتا چاڤێ روژێ بەرنەدا و وەکو سوفیێن فنجان ددەستدا و وەکو  
مەینوشا تیشکێن هەتاڤێ کرنە یار. ب رێکێڤە بێدەنگیێ پێنگاڤێن مە بێزارکرن 
و چاڤێن مە کەلەخێ رێکێ پیڤا و خو د گلوازێ وان تیروژکێن وێ بەرەبەیانێ  

 وەرکرن. برێکێڤە وى پیرەمێری گوت: 
گەنجۆ، تە گوت تە زەحمەتەکا بێ مفا وەرگرتیە ژ ئەوان هەمی رێک   - 

 و گەریان و گەشتێن تە کرین، ئەز دێ پرسیارەکێ ژ تە کەم. 
 من گوت: کەرەم بکە مام.  - 
پیرەمێر: تە ئەو رێک و بار و وەڵات و وار تێکڤەدان و گەلەک مروڤ   - 

 دیتن، تە چ تشتێ سەیر و عنتیکە دیتیە؟
ئەز: من گەلک تشتێ دیتى و گەلەک سەربوور ب سەرێ من هاتینە،   - 

 بەلێ ئەز نزانم تو باسێ چ جورە تشتێ عنتیکە دکەى؟
پیرەمێر: مامو، د ژیانا خودا من گەلەک جاران هزرکریە کو ئەرێ ئەم   - 

 بتنێ مروڤ د ڤێ دنیاێدا دژین یان نەء؟ 
گەلەک   -  من  بەلێ  نەدیتیە،  وەسا  تشتێ  چ  من  بکە  باور  ئەز:مام، 

 چیروک ل سەر ئەوان تشتێن ژمەچێتر گوه لێبووینە.
 پیرەمێر: وەکو چ، مامو؟  - 
ئەڤە  )ل بن گوهێ من دبیژیت:    ێن خرابێن بەکویاندەنگئەز: مام،   - 

  من باوەری تە راستی دڤێت  مام،  بەلێ  ،(چیروک و چیڤانوکن نەزێدەترهەمی  
   و من چ باوەری بڤان دەنگان نینە.  هەیەپێغەمبەران و ئاینان ب خودای و 

تە  گوهێ خو نەدە ئەوان دەنگان و پشتگوڤە پاڤێژە  پیرەمێر: مامو،   - 
 گەلەک تشت نەدیتینە و تو باورەیێ پێ دئینی. 

 وەکو؟راستە، بەلێ  ئەز: - 
پیرەمێر: مێشک، تاریاتى، خەم، خوشی، ترس، تو نەشیێ ئەڤان   - 

بکەیە د تویرکێ خودا و ب پشتا خوڤە بدەى. نە هەر تشتێ تو نەبینی ئانکو  
 نینە.  
وان جورە مروڤای یێن باوەری بڤان تشتان  ژی  ئەز: مام، دیارە تو ژ   - 

من ژی باوەری پێ هەیە، بەلێ ئەڤان دەنگان ئەز هێرکرم و کار دکەن  هەین. 
 دان بکەن و سەررێدا ببەن.  رمن سەرگە

تو   -  نەکە  بکەیفا پیرەمێر:  تەماشەى    وان  بتنێ  خو  بچاڤێن  مامۆ، 
هاتیە   مە  بۆ  ئەوا  پێ  تەپا  ژ  بەرفرەهترە  و  مەزنترە  دونیا  نەکە.  دونیایێ 

 نیگارکرن. 
 یێ دیندارى؟تو گەلەک ئەز: دیارە  - 
پیرەمێر:مامو، بزانە هەر هزرەکا شەر دگەل بهێتەکرن بۆ ماوێ هزاران   - 

ساڵان و یا خو راگر بیت و بەرێ مروڤی بدەتە راستی و باشیێ و کارکرن دژى  
دەما   راستیێ هەمى  راستیە،  ئەو  بزانە  گەندەلیێ  و  کین  و  و کەرب  خرابی 

 کێمترین هەڤال هەنە. 
ئەم گەهەشتین گوندەکى د ناڤبەرا دوو چیاندا، بەلێ ئاقارەکێ مشە خو  
داهێلابوو نهاڵا ئەڤی گوندێ د ناڤ پراسیێن خودا ب هزاران دارێن سێڤ و  

هنار و گویزان حەواندینە. ئەڤی گوندى دیارە زویکا لێ دبوو شەڤ و درەنگ  
لێ دبوو رۆژ ژبەر ڕکی و لێکنێزیکیا هەدوو چیایان، دێ بێژى دوو بودیگاردێن  
بەژن هلکێشاینە تەنشتێن گوندی توخمە گرتین. ژبلی ئەسمانی تو چ نابینی  

وەکو دورگەهێ   ل سەرێ گوندی وەکو دەرگەهێ هاتنێ هەیە و ل بنێ گوندی
چوونێ هەیە کو بتنێ جهێ مروڤەکی و دەوارەکی تێدا هەیە بچن و بهێن و  
ئەڤ گوندە یێ ڤەقەتیایە ژ جیهانا ژدەرڤە دێ بێژی گوندێ بونەوەرێن بنێ  
ڤەشارتین.   چاڵێدا  ڤێ  د  خو  ئەسمانینە  بوشاییا  بونەوەرێن  یان  ئەردیە 

نێزیک کو  ئەجلافانبوو  هندی  کەسەکێ  گوندی  بوو  موختارێ  مەتران  دوو  ی 
بدەستێن خو دشیا سەرهەفسارێ هەسپی بگریت و لدویڤ خورا وەکو زاروکا  
براکێشیت و پرچا وی یا نیڤ نیڤەبوو ژ رەنگێ سپی و رەشی تێکەل ببوو و  
تا کو   ئەم حەواندین  دابوویێ.  پان هەیبەتەکا مەزن  و ملێن  دێمەکێ مەزن 

ناندەه و رویخوش بوو. بۆ  خوارنا شیڤێ و هەروەکو دیار کەسەکێ ماقویل و  
چرکەکێ گرنژین و کەنیێ خو ژ دێمێ وی یێ پری ماقویلی زیز نەدکر. گوندی  
ل دەمی چا ڤەخوارنێ وەکو لێمشتا هاتنا خوارا ئاڤا بارانێ ژ چیا بەرەڤ  
خوارێ دارژیانە ناڤ کوچکا موختاری. ئەز و پیرەمێر زۆر حێبەتی ماین ب  

کتە و سوحبەتین دلڤەکەرێن گوندیان.  ئەڤێ ئێکگرتن و کەیف و خوشیێ و نو
 من پرسیارا ئەڤێ چەندێ ژ موختارى کر. 

 ئەز: ئەرێ موختار، نەپەنیا ئەڤێ ئێکگرتن و کەیفخوشیا هوە چیە؟ - 

موختار: تە راستی دڤێت ئەڤچەندە بۆ دوو هوکارا دزڤریت. یا ئێکێ:   - 
و خزمەتکارێ   برا  ب  ئەز خو  دووێ:  یا  و  گوندیان  و خوشمروڤیا  جامێری 
گوندیان دزانم، لەورا ئەوانژى ل جهێ خو دەرگەهێن دلێن خو بۆ من ڤەکرن و 

 هەکە ئەز بیژمێ بمرم ئاخفتنا من ناشکێنن. 
د کوژیا بنی یا کوچکێرا زەلامەکێ بەژن نزم و چاڤکویر و سەربچویک و  
سمبێل قوتکری ژ هەردوو لایان یێ روینشتیبوو و زوی بزوی خو نەرادکیشا  

 ناڤ سوحبەت و حەنەکێن گوندیان. موختاری ئاماژە ب چاڤان دا و گوت: 
گەلى گوندیا وەک تیتال کی دێ ئەڤان مێهڤانان حەوینیت بۆ ئەڤ   - 

 شەڤە بو خەوێ؟
 ئەوى زەلامێ د کوژیێ کوچکێرا خو راکێشا نیڤا دیوانێ و گوت: 

 قوربان، ئەز دێ وان ڤەحەوینم.  - 
بەرەڤ ماڵا ویڤە چوین و  پشتی هینگێ ئەم ب دویڤ وى زەلامی کەتین و  

کەتینە رێ و گەهەشتینە مالا وی و ئەوى پشتی مە چایەکا دى ڤەخوارى  
کارێ خەوا مە کر و ئەوی جهێ خو ل لیوانکێ دانا و ئەم ل جهێ خو ئەو ل  

 جهێ خو نڤست. 
سپیدی زوی ژ خەو رابووین تەماشە دکەین ئەوی زەلامی نڤشک و پەنیر و  
هنگڤین و نانی گەرمێ تەنیرێ حازر کرینە. ئەو پیرەمێرێ د گەل مندا ئێکسەر  
دا دەست دا سفرێ و ئەو زادە ب لیوانکێ وەرکر و دەرکەت وەکو هار و دینا  

 پیرەمێری.  و من ژی لێبورین ژ خودانێ مالێ خواست و ب پێبەزی دا دویڤ

من گوتی: ئەو چ بوو مام تە کرى ئەوی کابرای زور رێز و حورمەت ل مە  
 گرت و تە چ کر؟

 پیرەمێر: من نەگوت تو نەشیێ سەبرێ ل سەر من بکێشی. 
جارەکا دى سوزا من هاتە بیرا من کو ئەز سەبرێ بکێشم ل سەر هەر  

 رەفتارەکا ئەڤی پیرەمێری کرى و من گوت: 
بخوازین   -  ژی  دەڤ موختاری خاترا خو  بچینە  دا  ببورە.  مام  باشە 

 شەرمە ژ بەر وانان دەرێن ماڵێن خو بو مە ڤەکرن. 
پیرەمیری بتورەییڤە دەست دا چنگلێ من و ئەز ل دویڤ خورا راکێشام.  
من هزرکر دەستێ من دێ ژ قوقلکێ ئینتەدەر. ئەم چووین و چووین بو نیڤ  
هێمنی   ب  من  روینشتین.  دارەکێ  لبن  و  باژێرى  پەرێ  تاگەهەشتینە  دانی 

 پرسیار ژێ کر و من گوتێ: 
مام ئەز دبێژم تو باش یێ داهاتی و ل سەر خوی و مە نێزیکی شەش   - 

دەمژمێرێن بڕین. ئەرێ بتنێ بو من بێژە ئەڤا شەڤا بورى ل گوندی رویداى چ  
 بوو؟ 
نوکە   -  بەری  بدەم  تە  بەرسڤا  وەختە  خوش  نوکە  مامۆ،  پیرەمێر: 

گەلەک   بەرسڤا  دەم  و  بارانێبوون  بەری  تەرکرنا  خو  وەکو  تە  پرسیارێن 
پرسیاران ددەن. ئەڤا شڤێدی رویدای من درەنگ راستی زانی لەو من بزڤری 
رەفتارکر. ئەوژی ئەوى زەلامێ ئەم حەواندین ژەهرا حەفت کورەماران کربوو  

تێشتا مە. ئەوی هزر دکر کو تویرکێن مە پری زێرن. دەمێ تە خواستی  ناڤ 

بزڤرینە دەڤ موختاری، گوندیان دگەل موختاری پلان دانابوو مە سەرژێکەن.  
سیمایێن   سەرو  دبن  دکارن  خەلک  چونکە  نەبە،  سادە  یێ  جاران  چ  لەورا 

 بێگونەهڤە بەکویان بڤەشێرن. 
 ؟ ئەز: باشە، مام تو هندە مروڤەکێ زانای تو چ نسیحەت لمن دکەى - 
پیرەمێر: مام، ژ ئەڤی وارى بدەرکەڤە هەکە تە بڤێت نەپەنیا ژیانێ   - 

ڤەببینى. ل ڤی باژێری هەکە بمینی هەر وەکو تو د گوسکیدا. چاڤێن مروڤی  
بگەریانێ ڤەدبن. مروڤ بدیتنا خەلک و وەلاتێن دیتر فێری گەلەک تشتان و  

. دگەل ڤێ  تیتال و زمانان دبن و مەزن دبێژن )هەرە مللەتا دا بگری عەدەتا(
چەندێ لایەنێ خو یێ رووحی پشتگوه نەهاڤێژە و دڤێت تە باوەری ب تشتەکی  
هەبیت داکو بکاری بەردەوامیێ بدەیە شەرکرنێ دگەل شەرەنیخا ئەڤێ ژیانێ،  

 سوزێ بدە تو ئەڤان هەردوو تشتا بکەی؟  
ئەز: سوز بیت مام ئەز وە بکەم، بەلێ باشە، مام تە چەوا ب پیلانێن  - 

گوندیان زانی؟ ئەرێ تو خدری یان عیسێ سوار یان نەکو تو ژ وان بی ئەوێن  
 ژمە چێتر؟

پیرەمێر ل سەر ملێ خو زڤری و بگرنژینەکا پری نەپەنی خواتر بچاڤان ژ  
 من خواست و وەکو هلمێ ل بەر چاڤێن من بەرزەبوو.  

 دوو 

ئەو حەفتیەکبوو فروکا مە ژ هەولیرێ پەردای بەرەڤ کیشوەرێ بەفرێڤە و  
جادەیێن   سنگەپێکرنا  جاران  دەه  ژ  پتر  )ئەحمەد(ی  و  )هێمن( 
فروکخانەیا)هیسرو( دکر و ل بەندا من مابوون و گەلەک جاران تلەفونا مالا  

من کو هەمی دەنگوباس ل سەر من قوت ببوون و کەسێ    من دکر ل وەلاتێ 
ب دروستی نەدزانی چ ب سەرێ من هاتیە د رێکێدا ئەرێ بەرزە بوویمە یان  
مریمە یان نەمریمە! ئەڤێ چەندێ گیانێ دایکا من هەمی ئازراندبوو و خستبوو  

 نڤینان ل حالێ مان و مرنێ.  
من هەست پێ کر ئەڤێ فروکێ پتریا مروڤێن وێ ژ رۆژهەلاتا ناڤەراستن و  
زاروکەکێ پرچ رەش ل کورسیکا پێش من رابوو سەرپێا ل سەر کوشنێ فروکێ 
دژیێ   پیرەژنەکا  وێڤەتر  کورسیکا  دوو  و  چاڤان  ب  کرن  من  دگەل  یاری  و 

ن د  هەشتیێدا یا روینشتیبوو و پتر ژ بیست جاران ئایەتولکورسی خواند. م
پەنجەرەیا فروکێرا تەماشەی دەرڤەکر، دبینم ئەسمانێ بەردریایە و ئەرد وەکو  
نەخشەیایە و چیا و رویبار و دەشت د بچویکن و وەکو مەحفیرەکا رەنگاورەنگە.  
عەردێ )میزوبوتامیا( یێ دیارە پتر رەنگێ ئاخێ یە. من تەخمین کر هەر 

خوار ب شێوێ تاڤیێن  پرتەکا عەوری وەلاتەکێ ل بایە و سیلاڤ ژێ دهێنە
بارانێ و هندەک وەلات نێزیکی رویێ عەردی مەلەڤانیا دکەن و هندەک وەلات  

مەلەڤانیا د سەر ئاسویێ چاڤێن مندا د فرن. من هەست د کر هەر وەلاتەکی  
میرەکێ گەنج و بەفرا سپی سەمایێ لێ دکەن. خەلکێ وان بتنێ گولان دچینن 
و دنڤن ب گول و ژ خەو رادبن ب گول و خوارنێ د خون ب گول و هەناسێ  

( پاشایە و خەلکێ وێ هەمی  کیسرادکەن ب گول. هندەک عەور د رەشن و )
دێوێن گەورن هەر ئێک پتر ژ دەه گەزانن و لبەندێنە گەنجەک جارەکا دی  
توڤێ دارێن زەبەلاح د ئاخێ وەربکەن و وەکو بایێ بەزێ دارێن مەزن شین  

( و دێو ئەڤان داران بکەنە پەیسک و  كيسراببن بەرەڤ ئەسمانیڤە بچن و )
 بهێنەخوار و رەز و پەزان بسوژن.  

دارێن زەبەلاح بکەڤیت و   ئەوان  ژ  ئەو گەنجە بسەر دارەکێ  دترسم  ئەز 
هێکێت زێری بدزیت و جەنگا دێو و مروڤان ب ئازریت. ب هزاران )ئەهرام(  
بهێنە پەلخاندن و وێران کرن. د گەل ئەڤێ خەونرۆژکێدا گرنژینەکا گەرم دێمێ  

امێ فروکێ من نەخشاند و تیق تیقا ئەوى زاروکێ ل پێشیا من بەرێ من ژ ج
وەرگێرا و من تەماشەی زاروکی کر و هێدی لسەر ملی خویێ چەپی زڤریم و  
تەماشە دکەمە تێرمیناڵێ هاتن و چوونێ دبینم رێزەکا کورسیکان چار پێنچ  
گەنجێن خوین گەرم دروینشتینە و بەحسێ پلانێن خو دکەن و گەشتەیێن خۆ  

ا واندا هەیە هزار شەڤ  یێن بەرەڤ گزیرتەیێن )کەناری( گوتوبێژ دکەن. د پلان
و شەڤەکا بنەفشی بشەقینن و د بنێ دەریایێن رووندا مور و مەرجانانا ببینن.  
ل پشت من دوو کچێن سنێلەیێن ئنگلیزینە و تێقلیقا وانە و بەحسا ئەو زەلامێ  

رەش ئەوێ ل لایێ من یێ راستێ روینشتی دکەن و من هند کوهلێبوو دەنگەکێ  
 نەرمێ ژنەکا چل سالی یا خزمەتکارا فروکێ ب دەنگەکێ نەرم گوت:  

بێ زەحمەت دێ شیێ جهێ خۆ گهوری دگەل ئەڤان هەردوو کچێن   - 
 سنێلە ئەوان دڤێت بهێنە رەخ پەنجەرێڤە دا دیمەنێن ژدەرڤە ببینن.  

 بلا سەر چاڤان.  - 
کەنیا من گەلەک هات و من د دلدا گوت)باشە دا دیمەنان ببینن یان دا  

پێیە(.  ەدگەل رەشوی بازارێ شەڤەکا کەسک و سور و زەر بکەن، بەلێ من شول
ئەز روینشتم ل جهێ ئەوان کچان و دبینم برەخ منڤە ژنەکا پێنجی سالییە و  
پرچا وێ یا کورت ل سەر ملانە و یا دیارە ژ ئەو پەرتووکا د خوینیت و ژ  
جلک و سەر و سیمایێ وێ زور یا رەوشەنبیرە و دێمێ وێ یێ زەر پرانیا  

ا د چاڤێن وێدا  تیکێن سەر و چاڤێن وێ ڤەشارتبوون. من هەست ب دایکینی
 دکر دەمێ یەکەم سەرەنج دایە من و گوتە من: 

 کورێ من، تو خەلکێ کیریێ؟  - 
خەلکێ )میزوبوتامیا(، تو ژ کیرێی هەکە زمان درێژی نەبیت ژ لایێ   - 

 منڤە؟
 ئەز ژ باژێرێ)ئەستانە( مە و ئەز ژ نفشێ )ئورالیا(نم.  - 
 ئەز ژ نفشێ )ئارییا(نم.   - 

و  بوون  گورج  وێ  ناڤچاڤێن  زمان  سەر  ئانی  پەیڤا)ئاری(  من  چەوا 
گەهەشتنە ئێک و هەروەکو من گوری و پەل پێدا کرین و ئێکسەر پشت دا  

 من.  
هەر د ناڤبەرا چل خولەکاندا )کاپتنێ فروکێ( گازی دکر ئەم نوکە یێ    

، ب زمانەکێ ئینگلیزی یێ رەوان و دەنگەکێ  ل هنداڤ فلان و بێڤان وەلاتێ 
ستویر و هێمن و زۆر ب جوانی باس دکر کو ب هەلبژارتنا ئەڤێ هێلا فروکڤانیێ  
بۆ گەشتکرنێ دێ دەمێن خوش بەینە سەر هەتا دگەهینە بنەجهێ. من هەست  
ب بهێنتەنگیێ دکر د دەنگێ ویدا، بەلێ من ئەڤچەندە ب چڤە وەرنەدگرت و  

کورسیک و بان و سەرەبەرێ فروکێ کری من هەست ب    من پشتی تەماشەی 
شاشیا خۆ کر کو ئەڤ فروکە زۆر یا بی سەر و بەرە و کورسیک و کوشن زۆر  
یا   زۆر  ڤەخوارنێ  و  خوارنێ  خزمەتکرنا  و  کەڤنترە  زۆرێ  بان  و  کەڤنن  د 

 سەرەتاییە.  
ئەڤێ فروکێ بیرا من ل ترومبێلێن کەڤنارێن هێلا ڤەگوهاستنێ ل تاخێ    

ئەم ب   دبوون  ئینا کا چەند جاران دەمێ ئەڤ پاسە خراب  مەیێ هەژاران 
ئەوە هەکە هات و ئەڤ   قوتابخانەیێ، بەلێ پرسیارا بترس  پییان دچووینە 
فروکە ل ئەسمانی ژ کار کەڤت، دێ حالێ مە چ بیت؟! ئەم نەشیێن وەکو  
پاسێن تاخێ مە ژێ بهێینەخوارێ و ل فروکەکا دیتر سورا ببین، بەلکو دێ  

 فروکە کەڤیت و ئەم دێ ل بنێ دەریای ئاکنجی بین.   

فروکا مە لهنداڤی باژێرێ)ئەسینا( د گەوریا عەورێن گورگوریدا ما ئاسێ   
و گیانێ فروکێ تووشی رەجفک و لەرزینەکا مەزنبوو و تەماشە دکەم پێ من 
یێ چەپێ هەمی بوو ئاڤ. هو تەماشە دکەم ل بەر دەرگەهێ تەنگاڤیارا ئاڤەکا  

دا ترسێ    تەزی و سڕ د هێتەخوار. هزار خەون و خەیالان خو ل سەرێ من
پێن من ڤالنجی کرن بتنێ من شیا سورەتا فاتحێ بخوینم. کابرایەکێ سیه  
ژ   )کۆیە(بوو  باژێرێ  خەلکێ  کو  بوو  روینشتی  یێ  من  تەنشت  ل  سالی 

 )میزوبوتامیا(، گوت:  
 دەمێ هوسا ئاڤ هاتە ناڤ فروکێ بزانە ئەو دەمێ مرنێیە و تەمام.   -

ئەڤێ گوتنا وی پتر ئەز شەپرزە کرم و زنجیرا ژیێ من هەمی وەکو فلمەکێ 
بلەز هاتە پێش چاڤێن من و ڤەتەزینکێ خو ب سەر لەشێ من دا راکێشا و  
وەکو مریەکێ نەڤەشارتی لێهاتم. من چەندەها لاڤاکرن و من سویندخوار بتنێ  

خزمەتکارێ رێکا وى. کابتنێ  خودا من ژ ڤێ تەنگاڤیێ رزگار بکەت دێ بمە  
فروکێ ژ مە خواست کو خو گرێبدەن دێ پشتی دەمەکێ کێم ل سەر گزیرتەکا  
دەردورا )ئەسینا( وەک بارودوخەکێ تەنگاڤ دادەین. پشتی چەند لێزڤرینەکا  
ل ئاسمانی من هەست دکر دگەل هەر زڤرینەکێ دا فروکە یا نزم دبیت تاکو  

 اى و هێدێ هێدى راوەستیای.  راستەرێبووی سەر جادەیەکا بەردری
دەمێ هاتینەخوار ل جهێ ترانزێتێ راوەستیاین تاکو فروکەیا خو بگهورین،  

 بەلێ پولیسەک هات و گوت:  

دوو   -  ئەڤان  لایەکی  بدەن  خو  بلا  ئەسمەر  و  سەررەش  مروڤێن 
 دەمژمێران گەشت بو هەوە نینە. 

دەر   ئینا  ئەوروپی  یا  نەرازیکرن و پاسپورتا خو  دووەک ژ مە خو  ئێک 
و   وەرنەگرت  چڤە  ب  ئەڤچەندە  پولیسان  بەلێ  بخورن.  پێ  دڤیا  هەروەک 
ژ مە ل سەر کورسیکەکێ   هەرئێک  و  بەلاڤبووین  و  پرت  ئەم  پویتەنەدایێ. 
روینشت. رەش بیست دهاتن و سپی بیست دچوون و چاینی دهاتن و هندی  

زاران کەسان گەشت کرن و ئەم وەکو ئاوارەیێن ل چیایێ )وەقواق(  دچوون به
مە   و سەرمایێ لاشێن  برس  فروکخانەیێدا.  تێرمیناڵێن  ل  ماینە  رێدا  نیڤا  د 
داگیرکربوون. من هەست د کر سەررەش ل ڤێرە پتر خو نێزیکێ یەک دکەن  
ئەڤان   دێ هەست کەی کو  بکەی  تەماشە  بیانی  وەک کەسەک  تو  هەکە  و 

ێدانەک یا هەی بەروڤاژى ل میزوبوتامیا کو جوداهیا ناوچەیى و ئولی  پێکڤەگر
و سورانی و بادینى ماڵ ل مە خراب کربوو. من هەست کر ئەڤ چەندە ل  
ڤێرە بوهوژی هەروەکو ستێرەک ژ ئەسمانێ حەفتێ رژیا و د ناڤ گەردوونیدا  

ه  بوویە توز و ئاخ و خولی. دەمژمێرەک بوونە دوو و دوو بوونە دەه و دە
تەلاشان   وەکو  هشک  تەختکێن  ئەوان  سەر  ل  ئەم  و  چوار  و  بیست  بوونە 
تێرمیناڵێ   دکر.  هاویش  خو  زکێ  برسا  پسکێتان  و  ئاڤ  ب  لێهاتبووین. 
هاتنوچوونێ ببوو جیهانا مەیا بچویکری و من زور پێکوڵ کرن پەیوەندیێ ب  

دکر )میزوبوتامیا( یان )هێمن(ی بکەم، بەلێ چ تلەفونێن ناڤدەولەتی کار نە
و پولیسان رێک نەدا مە ئەم بچینە ژدەرڤە ببیانویا رەڤێنا مە و گەهەشتنا ب  

قەچاغچییان. ل بەرێ بەیانێ پولیس تێک هاتن و تێکچوون و ترس کەتە ناڤ  
فروکخانەیێ و بوو قەرەبالغا پولیس و فەرمانبەرێن د فروکخانەیێدا. مە پرسیار  

 کر چ چێبوویە؟ هندەک پولیسان گوتن:  
قەیرانەکا ئابووریا بهێز رویدایە و ژ بەر وێ هەڤڕکیا د ناڤبەرا لەشکەر  - 

 و ئوپوزسیونێدا حالەتێ تەنگاڤیان هاتیە راگەهاندن.  
شازدە   ئێف  جورێ  ژ  جەنگی  فروکەیێن  ساتەچرکاندا  وان  ناڤبەینا  د 
ئەسمانێ فروکخانێ دورپێج کرن و فروکخانە هاتەگرتن. د ڤێ جیهانا سەردەمدا  
وەڵاتێن وەکو هرچا روسی و پیرێ سەکسونی و مامێ سام و دێوێ چینێ،  

ڤیا    وەڵاتێن دى تر هەمی د دەستاندا بووینە بویکێن لاستیکی و هەردەمێ وان
دلڤینن یان د راوەستێنن. وەلاتەکێ وەکو گزیرتێن دەریا ناڤەراستا سپى و  
ئافرەتێن   بەرمایکێن )ئەلیازە و ئودێسا( و گزیرتێن پەریێن دەریا و گزیرتا 
پیرێ   دفنا  ژ  بیژیێ  پێ  بنێ  کەلەمێ  ببنە  داکو  بتنێ  دانان  هاتینە  کچین 

 عوسمانی پەشی و نەزێدەتر.  
ئەڤ وەلاتە هەمی گاڤا ل سەر پەرێ باڵندەینە هەر دەمێ فری دێ ئەو    

 وەلاتە کەڤن و بوهوژن. پشتی بورینا سێ رۆژان بەژن بلندەک هات و گوت:  
وەک   -  کومپانیێ  حیسابا  سەر  ل  هەوە  دێ  مەنە،  مێهڤانێن  هوین 

قەرەبووکرن بۆ گیروکرنێ دێ  هەوە بەینە دارستانێن سێڤ و لالنگیا و کەلهێن  
 خەونێن سوفستایی و د گیانێ )ئودسیوس( وەربین و چاردە سالان ون نەبن.  

پشتی چارێکەکێ ل نیڤا شەڤێ بەرەڤ پاسێن مەزنڤە چووین و ل نێڤا   
باژێرەکیرا چووین، پرانیا باژێری دار و بار و کەسکاتی بوو، خانیکێن بچویکێن  
وەکو یێن گوندان گوهێن خو ژ ناڤ دارێن بلند را بەرزەدکرن. من هزر دکر  

ناڤ پەرچەمێن  ئەوروپا هەمی ئاڤاهیێن وان ل بەر ئەسمانانن و دبلندن و د  
 عەورانرا خو دنخێڤن، بەلێ ئەڤ باژێرە گوندەکێ مەزنێ پرت و بەڵاڤە.  

ژۆرا ) پێنچ ستێر، ل  ئوتێلەکا  قاتێ )42ئەم گەهەشتینە  لهنداڤ  5(   )
دەریاى مام و ئەز وەکو دێوا نڤستم هەروەکو سێ سەد ساڵن د شکەفتێدا  
دڤیا  من  خوارێ  هاتم  بەیانێ  بەرێ  ل  دقولیپینم.  خو  تەنشتێ  بۆ  تەنشت 
پەیاسەکێ بکەم ل سەر کنارێ دەریای. یەکەم جاربوو دەریاى بینم من هەست  
ببچویکبوونێ دکر و مەزناتیا دەریاى هێمنی دایە ئەوان هەمی شەپوڵێن گیانێ  
من داگیرکری و پرسیارێن شیم کرنە پەردە بۆ بەلەمێن دێمێ دەریایێ خالدای  
ب کەسک و سور و زەرى. من چ چیا نەددیتن، هەمی وەکو گرکێن مامناوەندی  

سمانەکێ ساهی و  بوون و ئاڤا دەریاى د ماڵبچیکێ واندا د خەو چبوو و ئە
شین و بایەکێ هین خو د مژیلانک و سەر و چاڤێن من وەرکر. من هەست دکر  
دەریا د خلوەتەکا هێمندا سەرەنجا هەستێن منێن نخافتی د کێشیت و دەستێن  
دەریاى دکەن و گازی من دکەن   بێحەمدی من خورادەستێ موگناتیسێ  من 

یارەکا شەرمین ئاوردانێن  هێدی خو د گەردەنا دەریای وەردکەم و دەریا وەکو  
ژنشکەکێڤە د پەردێن نازکێن دلێ منێ کاڤلبووى وەردکرن، ئەو دلێ ژۆرێن وی  
پر ژ توز و خولیا بەرمایکێن دیوارێن )هوڵوکوست(. من گەلەک حەژ دەریاى  

کر وەکو من د دلێ خودا هزار ئاواز و خەم و کول و کوڤانان د هەلگریت، هزار  
ژ   بووین  نقوم  پاپورێن  هزار  و  دنخێڤیت  دوماهی  بێ  ئومێدێن  و  خەون 
گەردەن  هەلامەتێ  دڤەشێریت.  بێناسناڤ  جەنگێن  شەرەنیخێت 
وەکو   ئەو  ئیناخوارێ.  مندا  لاشێ  سەر  ب  ڤەتەزینک  زەرێ)پورزەری(یێ 

نڤشتوکا دەستێ    گەنگرپەرا ل دکرمە  و ئەز  ڤەدان  دەوران  سەر سەرێ من 
 ترس و دوودلی و خەریبیێ.  

لێدان هەمی پرسیار د بێ بەرسڤبوون. ئەرێ نوکە   ئاواز  دلێ من بهزارا 
دایکا من د چ رەوشێ دایە؟ ئەرێ هێمن و ئەحمەدی چەوا دایکا من هایدار  
کریە ل سەر رەوشا من؟ ئەز د ناڤ گزیرتەکا بەرزە ل سەر نەخشەی ون  

یم د  بوویمە وەکو کەسەکێ بێ ناڤونیشان و ناسنامە. مرنەکا زیندییە ئەز دژ
گەل قەرەبالغا کلوخێ خو و نازکی و جوانیا دەریایا )ئەسخیلوس و یوربیدز(  

 تێدا د خەوچووین.  
ل سەر ملێ خو دزڤرم ژنەکا چلسالی تەماشەی من دکر و بەرەڤ منڤە  

 هات. 
 ژن: سلاڤ، بەرێز، تو خەلکێ میزوبوتامیای؟

 ئەز: بەلێ، تە چەوا زانى؟ 
 ژن: خوینا تە یا دیارە، هوین ددیارن ل هەر جهەکی بن. 

ئەز: براستی کەیفەکا مەزنە من تو دیتی، من هزر کر نوکە ل ڤێ گزیرتێ  
 ئەز بتنێ مە ژ باژێرێ خو. 

 ژن: ئەز ژی ژ باژێرێ داسنیانم. نوکە ریڤینگم بەرەڤ وارێ)ڤایکینکان(. 
تە راستی دڤێت ئەڤە چەندە ئەز یێ فەقەتیاى ژ جیهانا ژدەرڤە دایک و  
بابێن من ل )میزوبوتامیا( لبەندا دەنگوباسێن منن و )هێمن و ئەحمەد( لبەندا  

 منن ل وەلاتێ )ژنا ئاسنی(. 
 ژن: ئەڤە موبایلا من پەیوەندیێ ب ماڵ بکە. 

 ئەز: چاوانی دادێ؟ 
 دایک: باشم کورێ من، تو چ دکەى؟ تو ساخی یان تو مری؟ تو لکیڤەى؟ 
ئەز: باشم، باشم، دادێ ئەز یێ ل گزیرتەکا بەرزە بێژە)هێمن و ئەحمەدی(  
ئەز یێ ساخ و بسلامەتم هەرگاڤا بارودوخ راستەرێ بوون دێ پەیوەندیێ ب  

 هەوە کەم. 
پشتی بورینا سێ رۆژان مزگینی ژ فروکخانەیێ هات کو دێ بەرەڤ وارێ  
)ڤایکینگ(یڤە چین. کەیفەکا هندی چیایێن گارە و مەتینا ئەز گرتم، ل وى  
ژمنڤە   یا  سیاربوویم  فروکێ  ل  کو  تا  فروکخانێڤە  بەرەڤ  ئەز چوویم  دەمێ 

 خەونە وەکو دەه چرکەیان بوری.  
ل بەر پەرێن ئەسمانان بووینە جەنگاوەرێن پەرندە د ناڤ مژ و مورانێدا   

بەرزە دبووین و عەرد وەکو فەرشەکێ رائێخستی بوو، هەستێ من د گوتە من  
ئەڤ عەردە زۆر زۆرێ بەرفرەهە سنور نینن و دوماهیک نینە. پرتێن عەوری  

ەوى پێڤە دمینن  وەکو ڤێلایانە ژ بەفر و شەمایێ، ل ئێڤاران خەونێن منێن توزک

وەکو پەمبییەکێ خویناوى یێ سەربڕینا مەمێ ئالان گەش دبیت و د ناڤدا  
 غەوارە دبین.  

 سێ 

بێ کو چ شاپەران بخوڤە ببینم، من تەماشەکر ئەز یێ ل هنداڤ چیا و  
دولێن کەسک دفرم و بێ راوەستیان یێ پرێزە و ئاقارێن بەردریاى دپیڤم و  
هندى چاڤێن من قەترەدکەن کەسکاتیە و گڤاندەنە. من هزر دکر ئەڤە سروشتێ 

پتر وەکو    وەلاتێ من کوردستانێ یە، بەلێ پشتی تێفکرینێ بۆ من دیاربوو کو
ئەوان جهانە ئەوێن من د فلمێن هولیوددا ددیتن دهاتنە بەرچاڤێن من و دەوارێن  
زومبیان   وەکو  مژێرا  د  دیکنس(دا  چیروکێن)چارلز  ناڤ  د  لغاڤێن  بێ 

 دراوەستیانە و د وەستیای ژ چەرێ. 
ئەڤ عەردێهە هەمی وەکو مەحفیرێن کەسک درائێخستینە و دار و بار    

زۆر دکێمن و هندەک جه ب پنیێن سپی دنخافتینە ژ پەزێ پەرژانکریێ بێ  
شڤان. با و باهوزان یاری دگەل پرچا من دکرن و فریزیێ کەسک یێ تێر ئاڤبوو  

ل دکرن ژ گونەهێن وەکو  تاڤێل  ئەوێن گیانێ من  دەمدەمی  بارانێن  ێمشتا  ژ 
خیبەتا خو بسەر پەردێن دلێ مندا گرتین. هندەک جاران من د ناڤ ئەڤێ  
ئەز   و  دداعیران  من  پێن  دلگر  کەسکاتیا  ئەڤێ  بەلێ  دادا،  کەسکاتیێدا 
مەجبوورکرم پەردەمەڤە وەکو ئەلهۆیان دفریمەڤە بەرەڤ بلنداهیان دچووم و  

هندەک جاران    دبوومە گەنگرپەر با و باهوزان د گەل خودا دئینام و دبرم و
دیوارێن کەڤنار دەستێن من دگرتن و من گەلەک کەیف بڤێ یاریا د گەل بای  

دهات و لدویڤ حەز و ئارەزوویا وێ دهاتم و دچووم و هەلامەتێ باهوزێ د  
پرچا خو وەرکەم و ئەز ئالودەی خۆ کرم و مویێن خۆ د رهێن خوینێ د لەشێ  
نەکر   ئێدی من حەز  و  بووم میچرک  وێڤە  دەمانێن  و ئەز ب  برنەخوار  مندا 

ببیت و  هەلامەتێ باى دەست ژمن بەردەت. ئەز دترسیام نەکو ژ من بیزار  
وەکو کلێ چاڤان من ژ چاڤێن خۆ ڤەماڵیت و دبەر پێن قەدەرا مرنێ وەرکەت  
و سیه ساڵێن دیتر وەکو )یەعقوب(ێ باب د پێلێن زێمارێدا ببم ئیخسیرێ بێ  
دەستهەلات و د ناڤ کەسکاتیێدا ون ببم و ترسا من ئەوە ژ کەسکاتیێ بیزار  

یا بەردریای دکر و حەنەک ببم، براستی من زۆر حەژ ژ ئاوردانێن ئەڤێ کەسکات
دگەل سەرتلێن خەمگینیا من دکرن و وەکو زاروکان د دەستاندا دبوومە ناڤ  
و هەر ئاراستەکا بەرێ من دابایێ دچووم و دچووم بێ پت پت و پرسیار و  
تەمبەلی. هەم و غەم پرت پرت دکرن و د بەر چپکێن بارانێ وەردکرن و وەکو 

دناڤ کەسکاتیا بی پاواندا بەرزەدبوون.  موریکێن رەنگێ رەش بژاڵە دبوون و 
د ناڤ شاخێن ئەڤێ کەسکاتیێدا دێر و کەنیشتەیێن کەڤنار درازاینە و دیوارێن  
وان   دفنا  ژ  ڕکۆبوون  بەلێ  ژەنگارەبووینە،  رەسەنایەتیێ  و  کەڤناتی  ژ  وان 
دپەشیت، هەر چەندە گیانێ وان مایە بێ جان و سەرەدان و ناقوسێن وان  

من خۆ رادەستی کەسکاتیێ کرینە، هندەک جاران هندەک    دتوزگرتینە و وەکو
ژ ئەڤأن دێران دبنە بازنێ دەستێ قەدەرێ و دەنگێ بانگهەلدێرەکێ بیلالی خو  
د گەردەنا وان دوەرینیت و دبنە مزگەفت، هندەکێن دی دکەڤنە ژێر ڕکێفا ریه  

 و دەرسوکێن )سیخان(. 

هندەکێن دیتر دبنە تەکیا و مەزارگەه بۆ شێخێ تەریقەتێ و هەمی رێک   
ب داوی دهێن لبەر لێڤا ریبارێ هەرفاندنا خەون و خەیالێن بووینە قەد وپرت.  
دلێ منێ هەژار چ جاران ژ کەسکاتی و باهۆز و هەلامەتێ وێ بێزارنەبوویە،  

هن و خەون و  بەلێ ئەز دترسم جارەکێ ژ جاران چاڤێن من ل گولان نەگەر
ئومێدان ئاڤنەدەن و ب یاریێن زاروکان نەکەنن و کەیفێ ب سوحبەتێن وان  
نەبەن. رادەستبوون ببیتە داوی مەزارگەهێ ل سەر سنگێ من و بهێتەئاڤاکرن  
و قوبەه دلێ من کەرکەربکەن. رادەستبوون بۆ عەشقا کەسکاتی و با و باهۆزان  

و   من  چاڤێن  شاشەیا  دەنگوباسێن  بۆ  و مانشێتن  دێر  دەستێن  ناڤ  د  من 
مزگەفتاندا دکەتە زاروکەکێ ساڤا و من ب بێهنا ئاخا ئەڤی وەڵاتێ نوی فرشک 
دکەت و هەمی ئومێدێن منێن چاڤحویلی دهێنە سنەتکرن. خانیێن ئەڤی وەڵاتی  
چاخێ )فیکتوری( رادکەنە چاریان وەکو هەسپێن سوار چاک لێ دخورن و  

ئەوان هەسپانڤە و ل ڤیستەڤاڵا هاڤینێ    دلێ منێ هەژار دبیتە لغاڤ بسەر دەڤێ
بێهن دکەن دێمێن سپی و رەش و قەهوایی و تاما گرنژینا کچێن ژ رەنگێ  
هنگڤێنێ زەر و قەهوا چکوڵاتایی دکەن و سەرێن تلێن من دبنە شەیێن داری  

پێلێن پرچێن خۆ ئادە دکەن و ئەز درەوا ناکەم و  پێ  د دەستێن واندا و ئەو  
حەزێن منێن سنێلەیی زۆریێ ل من دکەن، ئەز هەمی داڤێن پرچا رۆژێ و  
داڤێن پرچا شەڤێ دەستڤەدەم و میرنشینەکێ دروست دکەم ژ تیروژکێن رۆژێ  
و ستێرێن شەڤێ بکەم موریک دبەر پێن مەشیا هەلامەتێ ئەوێ وەرکەم و  

ر حەفت ئەرد و دەریایان پەراند و ئاڤا هەمی دەریایان  دلسوزیا من سنوری هە

دشەقینم، شرین.. سویر.. زەر .. رەش ل سەر پشتا نەهەنگێن دێو و نەهەنگێن  
شین سوار دبم و دوڕێن ئخسیر دبنێ ئەقیانوساندا بینم دەرێ و د دەستێ  

 هەلامەتێ وێدا بڤەژینم و برسقینێ ژ دێمێ هەلامەتی وەرگریت.  
پشتی بورینا ماوەیەکى چاڤێن من ێین خەوتەوى خیانەت ل من کرن و  
هشیاربووم و من چاڤێن خۆ ژ خویسارا ئاشوپێن برسقدار ڤەماڵین من گوه  

 لێبوو کاپتنێ فروکێ گازى دکەت: 
نوکە ئەم یێ لهنداڤ باژێرێ لەندەن، پشتى پازدە خولەکین دى دێ   - 

 ل فروکخانەیا )هیسرو( دادەین، هەمى کەل و پەلێن خؤ ئامادە بکەن. 
لوێڤەتر ژنەکا د ژیێ پێنجیێدا ئایەتولکورسى سەدجاران بلێڤ دکەت، ئەوێ  
ژنێ بیرا من ل دایکا من ئینا دلێ من د سوت دیمەنێ هێلانا وێ د گێلەشوکا  
ئینا   نوتان  بیرا من ل ساڵێن  ئازراند  من  بیرهاتنێن  فلاشباکێ  و  خەریبیێدا 

رما هاڤینێ نۆک  دەمێ کو دایکا من ل دەشتا سێمێلێ بزکێ برسی و لبەر گە
ددروین بۆ ژیارا مە و بابێ من بەرامبەری پاریێ رۆژێ شڤانی بۆ خەلکێ تاخێ  

 مە دکر.
رۆژەکێ بابێ من دوو سەرێن پەزی بۆ مە ئینان )خفشێ و گەورێ(، خفشێ  
بزنەک بوو، چ بزن! دێ بێژى هەسپە مییەکێ سپی لاشێ وێ هەمى داپووشیبوو 
و خیچەکا رەش ئەنیا وێ ب نیڤی کربوو و دووشاخێن وەربادای وەکو یێن  

بوو د  پەزکویڤیا سەرێ وێ پرکربوو ژ ماقویلیێ. بابێ من گەلەک یێ شارەزا  
ژ   بڕیبوون  سەیر  قوناغێن  گەلەک  وى  بەرەبابێ  چونکە  پەزیدا،  خودانکرنا 

گوندیبوونێ بەرەڤ باژێریبوونێڤە هاتبوون و د ژیێ خودا زۆر سەربوڕ دیتبوون 
کو من د گوتێ بەرەبابێ شورەشێ، ژبەرکو قوناغێن شورەشێن کوردی یێن 
ساڵێن شێست و هەفتییان دەربازکربوون و ل گوندان ژیابوون و ژبەرکو گوندێن  

دییەکا جوان و  وان دکەتنە سەر هێلا بزاڤێن کوردی لێ چالاک بوون ب کور
رەوان دئاخفت و دنڤێسی، چونکە د وان ساڵاندا خاندن ب زمانێ کوردیبوو،  
لێ زیدەربارى ئەڤێ چەندێ زۆرشارەزایی د خودانکرنا تەرش و توالیدا هەبوو،  

 گوت: 
بابو، ئەڤێ بزنا سپی هەرساڵ جێمکەکێ تێشکا ئینایە و ژ بزنێن زۆر   - 

 باشە. 
بزنا رەش کحێلەکا بەژن بلندیا کوچ بوو، تەمەت خفشێ بوو بۆ قەلافەتا  
خو، بەلێ مییێ وێ یێ رەش هەیبەتەکا دى تر یا جودا ژ یا )خفشێ( دابوویێ.  

 بابێ من گوت: 
 ئەڤە بزنەکا شامییە گەلەکا لاوە و هەرساڵ دوو تێشکا دئینیت.  - 

دایکا من و من و خویشک و برایێن من زۆر کەیف پێ د هات و کەیف  
د   مەنجەلەک  بچویک  یا  من  دەمژمێڕەکێ خویشکا  هەر سەرێ  مەبوو  کەیفا 

 هەلگرت و د گوت: 
 دێ بزنا دوشم.  -

د ڤی ماوەیدا دایک و بابێن من زۆر زەحمەت دبر دا کو ژین و ژیارا مە  
و  نەهێلابوون  خەلکى  بۆ  شیان  و  هێز  براکوژیێ  شەرێ  چونکە  برێڤەببەن، 

خەلکێ سادەژى وەکو دێوا گوشتێ ئێک دوو د خوارن و ژێک د کوشتن دێ  
بێژی هەردوو نەکوردن و خەما ل سەر خەمێ چ ژ هەردوولا نەدزانی بدورستی  

 سەرا چ تشت ئێک دکوژن.
ل پێش چاڤێن منە رۆژێ یازدە کوشتى د گەهەشتنە خەستا تەنگاڤییا ل  
دهوکێ، بارێ خەلکى و یێ خێزانا مە زۆر نەخوشبوو و زۆر هەژار بووین، مە  
گەروێ(   و  )خفش  کرینا  بەلێ  برسی،  دانا  سێ  و  هەبوو  خوارنێ  دانەکێ 

 پینگاڤەکا ژیرانەبوو ژ لایێ بابی منڤە. 
پشتی بورینا سالەکێ و ئینانا چوار کارکین جوان کەیفا مە هندی دنیایەکێ  
پێ هاتبوو و هەمی دەما )خفش و گەورێ( ل سەری جەلەبێ پەزی بوون ل  

 سپێدە وئێڤاریان. 
روژەکێ بابێ من هات یێ خەمگین و شەپرزە هەر د ناڤبەرا دەمژمێرەکێ 
دچوو کوتانێ و دهاتەڤە، خەو ب چاڤێن مە نەکەت و ئەم هەمی کەتینە د  
بابێ من ب کوتەکی)خفش و گەورێ(   نیفا شەڤێ  ئامادەباشیێدا. ل  دوخێ 

 حەلالکرن. بابێ من گوت: 
 خفش و گەورێ بوونە قوربانیێن چاڤهاڤێتن و حەسودیێ. - 

هەر ل وی دەمى بنیادێ هزرا چاڤهاڤێتن و حەسودیێ خو د سەرێ مندا  
چکلاند. من زانی چاڤێن مروڤان د شێن کارێن خراب بکەن و بەژنێن تەمەت  
چیا ل ئاخێ بدەن و لەشێن تژی دکەنە جەرم و هەستى و دکەنە د مەنجەلا  

 خوارنێدا. 

پشتی هینگێ من دێمێ دایکا من وەرگەریا و بوو بیابانەکا هشک و خەمگین  
 و گوت: 

 ئێدى ئەز نەشێم چ گیانەوەران بخودان بکەم.  - 
ئەڤی سیمایێ خەمگین خو د سەرێ مندا نەخشاند و نەشیام ژبیربکەم و  

دەمێ فروکە ژ فروکخانا )هەولێرێ( فری هەمان سیما د سەر و چاڤێن  ئەڤرو 
وێدا خویا دکرن. د ڤان ناڤبەیناندا ئەڤێ خەونرۆژکا ژ بیردانکا بیرهاتنێن پیر  
دا غولغولی هاتەڤەقەتاندن دەمێ هێدی هێدی فروکەیێ دادای ل فروکخانەیا  

 )هیسرو(. 
د تاریاتیا تێرمیناڵێن پری بێهنێن سەیردا هەڵامەتێ بەژنەکا مامناوەندى ل  
سەر جادەیا بەردریاى خویا دکر. من ل دەستپێکی نەزانی ئەو کییە! بەلێ من  
تەخمین کر کەسەکە ل بەندا رێڤنگێن رێکێن دویر. بەلێ شەپرزەبوون ل بەژنێ  

وکەکی هەستێ من یێ  دیاربوو و ئەڤێ چەندێ سەرنجا من راکێشا و وەکو زار
مایتێکرنێ پێمن هاژووتنە سەمتا وی و هەستێ من تێکەلی ترس و برس و  

 لاوازی و خەریبیێ ببوو. 
پشتی پێلێن تاریێ پەردا خو ژ سەر دێمێ وى ڤەدای، چ دبینم، دبینم  
ماموستا )هێمن(ه د خوها ماندیبوونێدا مالقبووى. )هێمن( براستی کەسەک  
ناڤێ خو بوو. کەسەکێ رەوشەنبیر و کوردپەروەربوو کوچا  هێمن ل دویڤ 
و   عەرەبی  و  کوردی  و  دیتبوون  کوردستانێ  باکورێ  ئاوارەبوونا  و  ملیونى 
ئینگلیزی و تورکی بباشی دزانین. نیزیکی دەه پەرتووکان چاپکربوون بەرى  

ئانکو کەسەک بوو ژ   ئاوارە ببیتە هاندەران و ل ڤێرە پیشوازیا من بکەت. 
هەمی روویانڤە خوئاڤاکربوو و ئەز تەخمین دکەم دەه کەسێن دی تر ل ڤی  
وەلاتی هەبان ئەڤ وەلاتە بەرەڤ ئاقارێن تاریڤە نەدچوو. پشتی پێشوازیکرنێ  

 )هێمنی( گوت: 
 مام، ئەڤ شەڤە دی چینە ماڵا ئەحمەدی. - 

پشتی چەند چرکەیەکا ترومبێڵێ دایە رێ من دیت کابرایەکێ روژهەلاتی  
 یێ ترومبێلێ د هاژوت ژیێ وی نێزیکی سیه سالانە، گوتە من: 

 بخێر هاتی خال بۆ وارێ گاوران.  - 
دێمەکێ بگرنژین و ترانەچی سیمایێ وی تژى کربوو. من بەرسڤا وی دا و  
سوپاسیا وی کر و مام بێدەنگ و من ڤیا تەماشەی ژدەرڤە بکەم داکو ڤی  
وەلاتی ببینم بەلێ تاریاتیەکا ئێکجار زور رەشمالا خو بسەر باژێریدا گرتبوو و  

ودا من گوت:  ژبلی چەند گلوپەکێن کیم وەکو دی من چ نەددیت. د ئاشوپا خ
هەکە ئەڤە وەلاتەکێ پێشکەتى بیت پا کانێ ئەو هەمی رونی و برسقینا د  
فلمێن هولیوددا بو مە دهێتە وێنەکرن. دەمژمێر دوازدەى شەڤێبوو. یەکەم  
جاربوو ئەز ئەڤی سیستەمێ رێک و بانا ببینم زۆر دپێشکەتیبوون. ئوتوبان  

دەمژمێرا بەرەڤ باکوورێ   وەکو گورەپانێن تەپا پێ دبەرفرەهبوون رێکا چوار
رێکێ   رێکوپێکیا  )یورکشێر(.  دەڤەرداریا  گەهشتینە  هەتا  چووین  وەلاتیڤە 
لەزاتیا ترومبێلێ هار دکر و ترومبێلێ مایل و باژێر و گوند وەکو ئاشوپەکا  

بەریکانا ترومبێلێ   بو  بلەز ل پشت خو دهێلان بێ کو چ تەسە بەربەستێ 
 دگەل بای دروستبکەن. 

پشتی گەهەشتینە ناڤ باژێرکێ پری تاریاتی هەمی کولان وەکو ئێک بوو  
و ئێک رێکخستن و سیستەم هەبوون ژ ڤێ کولانێ بۆ یادیتر. هەمی خانی ل  
دەڤ من وەکو یەکبوون. دیمەنێن دناڤ رومانا)ئولیڤەر تویست(دا چاڤێن من  

دێ( خەوتەوی کرن. ل بەر دەرگەهێ ماڵەکێ راوەستیاین تەماشەدکەم)ئەحمە
لبەر دەرگەهی راوەستیای. ئەم ژ ترومبێلێ پەیابووین و مە سلاڤ لێ کر و 
ئەوی بگەرمی پێشوازی ل مە کر. پشتی روینشتنێ و خوارنا زادەکێ سڤک  
چاڤێن من هێڤی دخواستن بۆ چەند چرکەکا بنڤن. هێمن و ئەحمەدی ژ من 

بو    خواست کار وبارێ خەوێ بکەم و ئەز نڤستم وەکو دێوا و من دخواست
هزار سالان ل سەر ئێک بنڤم پشتی وێ گەشتا ئەز ژ ژیانێ ڤەدزیم و فروکا 

 مە بەرزەبوی د ناڤ پێلێن دەمیدا بو ماوێ حەفتیەکێ. 

 چوار 

ل بەرێ بەیانێ دەمێ ئەز ژ خەو هشیاربوویم ل ماڵا)ئەحمەدى( ل ناوچەیا  
)یورکشێر( دەنگێ زاروکان پەردا گوهێن من ماچی کرن. ب کەسیرەیی ژ خەو  
رابووم و پێن من خو ژ بەژنا تەختی بەردا خوار بەرەڤ پێتبوونا موکێتا ژورێ.  

کاتیەکا تویر وەکو  دەمێ من د پەنجەرا ژورێرا تەماشەی ژدەرڤەکری دبینم کەس
 مەحفیرێ هەمی جه ڤەگرتینە و زاروکێ تەپانێ دکەن.  

باژێرەکێ مەزنێ نوت ژ سەدێ کەسکاتیە ل روژئاڤایا )یورکشێر( وەکو  
لؤلؤ و مەرجانان دبرسقیت و ریبارێن )کولن( و )هولم( خو دبەر تەنشتا ئەڤی  
باژاریدا درێژ دکەن و د خەو دچن. ئەڤ باژێرە ب دایکا شورەشا پیشەسازی  

ئێڤا هەمی  و  سحاران  هەمی  وەلاتی.  رۆژهەلاتا  ل  هژمارتن  بێهنا  دهێتە  ران 
خلولە   من  رهێن سەرێ  جاران  گەلەک  دکەوینن.  من  دفنا  مویێن  کارگەهان 
دبوون و دگوتنە من پاسەپورتا خویا ژ رەنگێ شەڤێ پاڤێژە د ڤان ریباراندا  
و   و خوین  روین  بەرمایکا سوتنا  یا  ریباران  ئاڤا  رەشێ  رەنگێ  دگەل  تاکو 

زەری(یێ ئەنیشکێن من  لەشێن ڤەرێژا کارگەهێن کەڤنار، بەلێ هەلامەتێ )پور
و   شورەش  نڤاندەڤە.  خۆدا  بەریکا  د  خو  پاسەپورتا  من  هێدی  و  دگرتن 
باژێر ل   باژێری د فرین و پردارترین  ئاڤاهیێن ئەڤی  رەسەنایەتی ژ دیوارێن 
ئەوروپا ئەڤەیە و دەمێ ئەز ژ مال دەرکەتیم لگەل )ئەحمەدی( من هەست  

ژ دارێن زەبەلاح و کەسکاتیێ و پرێن کەڤنارێن   ئقیانوسە  باژێرە  دکر ئەڤ 
شاهێ   سەردەمێ  ژ  هێش  دنڤستینە  ژمێژەیە  و  باژێریدا  ڤی  زکێ  د  رازای 
)سوارێ رەشێ ئینگلیزی( و بێهنا )روبن هود(ی و زێرێن باجا ژ ئەڤان داران  

ون بکەم    دهات و من حەز دکر چەتەیەک بم خۆ د ناڤ ئەڤان دەحل و دریاندا
 و ل هەژار و بەلەنگازان ببم سەمیان.  

یاریا   و  دکەم  پەیاسەکێ  ویلسون(ی  پەیکەرێ)هارولد  لبەر  رۆژان  هەمی 
دگەل کەنیا زاروکێن پرچ زەر و چاڤکەسک دکەم و پەیاسەکێ ل بەر شفشەیێن  
یانەیا ئەڤی باژێری دکەم. خۆ دبەژنا مەگدوناڵدێ وەردکەم و هەمبەرگەرەکێ  

 بەرێڤەی گەوریا برسا خۆ دکەم.  
خەلکێ ئەڤی باژێری هەمی دسلن و زویبزوی چ گرنژینا بهەروە نادەن و  
چاڤێن وان رێکێ دپیڤن و وەکو هەسپێن د بەریکانێن غاردانێدا تەماشەی ئەڤی  
لای و ئەڤی لای ناکەن و هەمی ل سەرکێ سحارێ بەری بانگدانێ وەکو مێریان  

ل و  دچن  خۆ  کارێن  بەرەڤ  رەڤدەرەڤدە  و  دەردکەڤن  خۆ  ماڵێن  دەمێ    ژ 
رۆژئاڤابوونێ هەمی پێکڤە لسەر ماڵان بەڵأڤە دبن، دێ بیژی دێوێن شەڤێ  
خالی   و  خڕ  باژێری  جادەیێن  مەغرەب  نڤێژا  دگەل  و  دخۆن  مروڤان  لدەرێ 
دمینن و وەکو باژێرێ تارماییان لێ دهێت. روناهیا کزا د ناڤ قایکێن د هەمبێزا  

ە یا بەرفرەه دئینن و هلما  ریباریدا چاڤێن من دبرسقینن و بیرا من ل سفرەیا م
خوارنا دەستێ دایکا من پرتێن سور ژ جەگەرا من ڤەدکەن و بێدەنگیا بابێ  
من و هەناسا وی یا تێکەل ژ ماندیبوونێ و کەیفا د چاڤێن ویدا دلێ من د  

مەخەل دبەن. خەلکێ ئەڤی باژێری دێ بێژی هەمی د جیهانا خویا تایبەتدا  
دەمێ   بەلێ  ناکەن،  بچاڤأژی  یا  گران  سلاڤەکا  هەتاکو  مریتونە.  و  دژین 
بشێوازەکێ جوان و بەرێز دگەل ئێکی دئاخڤی هەست دکەی زۆر دبەرێز و  

 بارایە.  سادە و دلپاکن و خلمەتخوشن، هەرچەندە د راگەهاندنێدا باژێرێ تاوان
ئەو دێرا زەبەلاحا برەخ ماڵا منڤە رەنگێ مرنێ ژێ دپەشیت و ئەو گورین  
یان   مامۆستابی  چ  هەمیان  مە  بۆ  پاشایە  مرن  دکەت  گازی  دێرێدا  زکێ  د 
پروفیسور یان پاشا. هەمی کەس دخوازن هشیار ببن ل سەر دیمەنێن گول و  

گە و  دیمەنێ گورێن کەڤنار  راهاتیمە هشیارببم ل سەر  ئەز  بەلێ  لەک  گیا، 
جاران نیهاران جیرانێ منێ دایک و بابان بتنێ هێلای دبن بارێن هەم و غەمێن  
ژیانا لیبرال و ئیندیڤژوالێ یا هندی بەرێن)کینگ ستوون(ڤە دلێ من ژ ئەڤێ 
ب   ژڤانە  )ئەحمەدی(  و  من  سوباهی  کر.  رەش  ئازاد  و  برسقدار  جیهانا 

رنا من ل فەرمانگەها  شەمەندەفرێ بچینە باژێرەکێ کەڤنارێ  لباکوور بۆ قەیدک
پەنابەران. )ئەحمەد( هەڤالەکێ منێ وەلاتێ منێ دایکە، کەسەکێ هێمن و  
جامیر و بهێنفرەه و رحسڤکبوو. ل ڤێرە وەکو سیتافکێ مە بۆ ئەوى  و ب  
برایێ خۆ یی مەزن ددانم و چەندی تەماشەی چاڤێن وى دکەم، ئەز زەلالیا  

ڤێ جیهانێ فرەه دبیت و د ڤی   ئاڤا کانیکا گوندێ مە دبینم و دلێ من هندی 
سەردەمیدا دلێ من گەلەک پێدڤی کەسانێن هوسانە د تاریاتی و بتنێ بوونێدا  

 سەبر و هەدارێ بدەت دەور و بەرا وەکو چراکێن رۆن دلان رون کەت.  



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

36 
 

ل ئەڤی سەردەمی نوت ژ سەدێ ژ خەلکێ مە دەروونێ خۆ لسەر کەرب و  
کینێ پەروەردە کریە و کەس تلەفونا تە ناکەت و پرسیارا تە ناکەت تا کو  
حالێ تە بزانن، بەلکو هەر کەسێ تلەفونا تە کر بزانە ئەو دێ بیرەکێ بۆ تە  

رسڤا  کولیت و باشی بۆ تە نەڤێت، ئەز ب چەکێ بێدەنگیێ و خوراگریێ بە
وانان ددەم، دا کەیفا وان نەهێت و بلا ب خوراگری و هێمنیا من حێبەتی و  
شلەژاو و شەپرزە ببن، ئەز هەر نەشێم مافێ خۆ ژ بەدکاران وەربگرم، بەلێ  
دێ سپێرمە باڵ خوداى و ئەز دێ ل سەر گیانێ خو کار کەم ژ خەندقینا د  

ا بکەم. تاریاتیا زکێ  زکێ نەهنگیدا و پێدڤییە شەری دگەل دوو تا سێ تاریاتی
چاڤێن   تاریاتیا  و  کورە  دلێن  تاریاتیا  و  دەریاى  بنێ  تاریاتیا  و  نەهەنگی 

 شەڤکویر. 
بلا ئەو دوژمنێن خۆ بخوشمرۆڤ نیشان ددەن باش بزانن، ئەو شکەستنا  
ئەوان دبەر من وەرکری ئەز ژ گەلەک خەم و نیهاران رزگارکرم و تاڤێل بووم،  
بەلێ ئەو سەرکەتنا ئەوان بدەستڤەئینای کەیفخوشی و ئێمناهی نەدایە وان،  

ڤەدخوینم بلا هەر لسەر   واندا  د چاڤێن  ئەڤێ ئەشکەنجەیێ  هەستیکێن  ئەز 
بەرمایکێن هەستێن من بلەیزن، ئەو چ خولی بسەرن! بەلێ )ئەحمەد(ێ دویرە 
د دەستێن مندا   ئەڵماسە خودای کریە  و  دڕ  بەرازان و  ئەڤان سەخلەتێن  ژ 

 دەمێ ئەز د بنێ دەریایدا.    
)ئەحمەد( هات و سپێدەباشی ل من کر و ژ من خواست بەرەڤ کولیژێڤە 
ناڤێ   بچین بۆ خو تومارکرنێ ل خولا زمانی و پاشان دا بەرەڤ تومارکرنا 

منڤە بچین ل فەرمانگەها پەنابەران. دەمێ ئەم دەرکەتین تەماشە دکەم هەمی  
جه و ئاڤاهی دێ بێژی ئێک هۆستا یێن دروستکرین وەکو ئێکن، بەلێ مروڤ  
زور د جودانە هندەک سیمایێن هندەک مروڤان مینا سیمایێ )حەنبەعلن( د  

ز یێ  رەشتەعلە و ب هێز و لێڤ گورج و گەورە براستی من هەست دکر ئە
تەماشەى پرتێن کێکەوێ دکەم ل دەڤ من د شرین بوون. هندەک مروڤێن  
دیتر د پرچ زەر و چاڤ کەسک و بەژن هەلکێشاینە و هەمی جوانیا دونیایێ  
ل دەڤ وان کومڤەبوویە، بەلێ خوینا وان یا سار مروڤی ژ خو دیر د کەن و  

هندی    هندەک مروڤێن دیتر د بەژن کورت و چاڤ بچویک و پرچ رەش بوون، 
تو بێژی د جوان و لاو و ماقویل بوون، بەلێ نەدشیان دەرگەهێن دلان بقوتن  
عێلنجی   وان  ژ  هندەک  بەلکو  نەدچوویێ،  مروڤی  رەحما  زویکا  ژۆر  بچنە  و 
دئینانە من دەمێ من زانی مشک و جرد و کتک سەرتێشتا وانن. من و ئەحمەدی  

ن. د دەلیڤەکێرا دبینم پشتی کولیژێ جادەیێن باژێری پیڤان و پەیاسە لێ د کر
کجەک جوان و دێم ڤایکینکی کارێ گران دکەت دگەل زەلامان ژ پاقژکرن و  
لەبخکرنا دیواران. بو من زۆرا سەیربوو پا کا مافێ ئافرەتێ، پا فمینستا ل  

 وەلاتێ من سەرێ مە بر بڤان سحبەتانڤە.  
ب   کوشتن  ژنە  ئەڤ  ئافرەتێ  ماڤێ  کا  چیە؟  ئەڤە  برا  ئەحمەد،  ئەز: 

 شولیڤە؟ 

هەیە   یەکسانی  مادەم  دبێژن  ڤێرە  ل  خالو  پێڤەیە؟  تە  دلێ  ئەحمەد: 
دناڤبەرا ژن و زەلاماندا بلا ژن وەکو زەلاما هەمی کاران بکەن. هەکە توشی  

 چ ببنن بلا خو ژ ئاریشێ بیننەدەر، ئەو ئاریشا وانە.  
ئەز:برا ل کوردستانێ ژن وەکو شاهژنانە، زەلام پێدڤیە خزمەتا وێ ژنێ  

 بکەت یاسا و ئاین و تیتال ل سەر دسەپینن و بەشەکە ژ زەلامینیا وى.  
ئەحمەد: کا تو ژ کوردستانێ ڤەبە، ئەڤ شەڤە ماموستا)هێمن( دێ هێت  

 دەڤ مە.  
 ئەز: بلا بهێت بخیربهێت سەرچاڤا ماموستا زێرە زێر.  

دگەل بانگی نڤێژا مەغرەب ماموستا هێمن بژورکەت ئەز ل هوڵێ روینشتی   
د گەل   نڤیژ و خوارنێ  بخێرهاتنا وی کر. پشتی  بووم، پێشڤەرابووم و من 
دکرن   ئاخفتن  هندەک  فەیلەسوفان  وەکو  )هێمن(  ماموستا  چایێ  ڤەخوارنا 

ن  مروڤ بخوڤە گرێددا و فەلسەفە و ئایین و وەلات و ئەرک هەمی سەر و ب 
دکرن و دادرێتنەڤە، بەلێ ئاخڤتنەکا وی ئەز ژ بێ دەنگیێ ئینامە دەر و ئەز  

 هاندام وەکو پلنگان خو بەردەمە ناڤ دیوانێ دەمێ گوتى:  
کارگیری   -  و  ئابووری  و  هزری  دێ شورەشێن  گەنجان  ئەڤان  مە  ب 

 دروستبن، ئەم توڤێ پیشکەتنینە.  
ئەز: ماموستا، ئەز حەژ ئەڤان سوحبەتێن مەزن ناکەم. بەلێ پەیڤا   - 

ناڤین. چونکە   دلێ رۆژهەلاتا  ناوچەیا  فەرهەنگا  دویرە ژ  پێشکەتن تشتەکە 
دان،   قوربانی  درەو،  خیانەت،  دوهی  دزڤرن،  بازنەدا  هەمان  د  مە  ناوچەیا 

داگیرکاری رویددان و ئەڤرو و سوبەژێ هەمان سیناریو دێ دوبارە بن، بتنێ  
 ناڤ و دەم دهێن گهورین.  

هێمن: بوچی؟ ئەم کورد گەلەک دباشترین ژ هەمی مللەتان، ئەم    - 
چێترین ژ ئینگلیز و پاکستانی و عەرەب و تورکان. ئەز یێ گەشبینم کو ئەم  
دێ هەر گەهین ئارمانجێن مەزن، چونکە ب هزاران جانگوری مە داینە پێخەمەت  

دەمێ رێک ب گەنجێن وەک مە بهێتەدان ل وەلاتێ دایک  ئەڤێ چەندێ، بتنێ  
 دێ پێشکەتنێ ئەنجام دەین.  

ئەز: ماموستا، ئەز بەروڤاژی تە هزر د کەم چونکە مە یا خویا ل   - 
نمونە)قازی   باشترین  و  کری  پەروەردە  کینێ  و  کەرب  و  دوبەرەکی  سەر 
موحەمەد(، ئەز نەیێ گەشبینم. مللەتێن وەکو ئینگلیز و پاکستانی و عەرەبان  
ژ مە چێترن و دەمێ ئێک کارەکی د کەت پرانیا وى مللەتی پشتەڤانیا وی  

 کەن. د 
هێمن: ماموستا، ئەم ژ کەسێ کیمتر نینین، بەلێ داگیرکاریا وەلاتێن   - 

 زل هێز چ خوشی بو کەسێ نەهێلا.  
ئەوێ شەڤێ د بەر دیالوکا خویا گەرم را د خەوچووین. سپێدێ ئەز چوومە  
خانیێ خو ل ئالیێ دی یێ باژێری. ئەحمەدی رێکا سەرەکی یا باژێری نیشا  
من دا بۆ چوونا سویکێ و چوو مالا خو. ئەوێ روژی من خو ل مالا خو یا  

ژ مال    نوی مژیل کر. رۆژا پاشتر من دڤیا کەل و پەلین پێدڤی بۆ خو بکرم 
 دەرکەتم بەرەڤ سویکێڤە چووم.   

ژ ماڵ دەرکەتم و من خو بەردا خوار بۆ ناڤ رهێن رێکێ و د ناڤ     
جەرگێ باخچەیێ )های گرین پارک(را بوریم، من حەژ ئەوێ رێکا پەیادەیا کو  
د کەم مزگەفتەکا  لنێزیکی سویکێ تەماشە  بار کر.  و  دار  ل هەردوو لایان 

دوو   بچویک هەیە من حەز کر بچم ژۆر بو کرنا نڤێژەکێ. دەمێ بژور کەتیم
پیرێن هەشتێ ساڵی دروینشتینە ل کوژیەکی و ب تیێ چاڤی تەماشەى من د  
کرن و ل وێڤەتر هندەک گەنجێن ریهدرێژ و دەلنگ کورت دراکەتینە کوژیەکا 
و  کر  بهێز  زۆر  هێمنیەکا  ب  هەست  من  کری  خو  نڤێژا  من  دەمێ  دیتر. 

بە ئەبو  هەلامەتێ)مەلایێ جزیرى( خو د بەژنا منارێ وەردکر. سرودا)هلو را
القاسم( خو د زوزانێن سنگێ مندا بەلاڤەدکر. بیرا من دهێت پازدە بهارا بەری  
نوکە ل پەرتەکخانەیا)بەدرخانیان( من دیوانا)پەرتوویێ هەکاری( دخواند و  
ڤەدخواندەڤە. )خانێ( من دکر سەربار و دێمی)گەردەن زەرێ( ل هەمبەری  

تل دەوک حازر دکر، ئەڤان  من وەکو نێرگزان د بشکوری و ل ماڵ دایکا من کو
بیرهاتنا سنگێ من کەلاشت و کەلا خەریبیا من د ئاراند. رۆندک بوونە باران  
و سێ رێزکی ژ عەورێن چاڤان باری. نالینا مەمێ ئالان لێڤێن من کرنە میحرابا  
نەدکر.   زێمارا من  ئەسمانانا جهێ  و  ئەرد  ل  بلبلێن چەنگشکەستی.  زیکرێ 

رتن و تایەکا دی بەردان بتنێ دیوارین)مزگەفتا دیوارێن مزگەفتێ تایەکی دگ
سور( فێری نیهارێن من بووینە. حوجرەیێن )جزیرێ( د گەل گورییا هەناسا  
من د کەهینە. دەستەکێ نەرم ملێ من داگیرکر کر ب هێمنی دزڤرم پیرەکێ  

 هەشتێ ساڵی هشیارکرم ژبەرکرنا نڤێژا بکوم.  

 ژ لایەکیڤە کەسەکێ ریهدرێژ و تزبی ددەستدا سلاڤ کرو گوت:  
 ئەو: سلام علیکم، برازەر.  
 ئەز: علیکم السلام، فەرمۆ؟

 ئەو: برا دیارە تو کەسەکێ نوی ل ڤێ مزگەفتی؟
 بەلێ. - 
 ناڤێ تە چیە و تو ژ چ وەلاتی؟ - 
 ناڤێ من )سیامەند(ە و ژ وەلاتێ )میزوبوتامیا(مە.  - 
 نەڤیێ سەلاحەددین ئەیوبی. - 
 بەلێ. - 
هەر تشتەکێ تو پێدڤی بی شەرم نەکە ئەم یێ ل ڤێرە. سوباهی   - 

 خوتبەیە حەز دکەین تو لڤێرە بی.  
رۆژا پاشتر ل هەمان مزگەڤت ل رێزێن ئێکێ من نڤێژ کر. دیمەنەک جوان   

و سەرەنجراکێش بوو، چ حنێرەکە مروڤێن رەش و سپی و کورت و درێژ و  
 کورد و تورک و هندیان کوم دکەت. ئیمامێ خوتبە تمام کر و گوت:  

پشتی ئەڤێ خوتبێ دێ خوارنەکێ ئەم هەمی پێکڤە خوین. ل باخچەیێ  
 مزگەڤتێ. 

تەماشە دکەم ل سەر سفرا خوارنێ نێزیکی دوو سەد کەسان ژ رەنگ و    
دوو   کر  تێبینی  من  دخون.  خوارنێ  یێ  و  بووینە  کومڤە  زمانێن جوراوجور 
گەنجێن بیست ساڵی پوستەرا بدزیڤە ددەن خەلکێ د مزگەفتێدا و پستەپستێ  

د گەل خەلکیدا دکەن و د دەمەکیدا ئێک ژ ئەوان پوستەرەک دا دەست من و  
ئێک دا دەست گەنجەکێ ژنوی بووی بوسلمان بناڤێ)جاک( و د ساتەچرکەکێدا  
ئیمامێ مزگەفتێ ل هەمبەر ئەوان گەنجێن ریهدرێژ ل پشت مە دەرکەت و ب  

 توندی ل ئەوان دوو گەنجان خوری و گوتی:  
دێ   -  و  دویرکەڤن  ئایینی  دویرى  کارێن  ڤان  ژ  هەوە  مەنەگوتبوو  ما 

 پولیسا ب هەوە حەسینم. 
ل دەڤ من زورا سەیربوو کو هوسا ئەڤ مروڤێن هێمن بگهورن و ب تورەیی  
ئەڤێ رەفتارا هشک و نەبەرئاقل بکەن. براستی ئەڤە بو من بوو جهێ پرسیارا  

 و هزار هێما و وێنە ل هنداڤ سەرێ منێ بچویک بوونە سێهوانە.   

 پێنج 

 
ئێکێ ل مزگەفتێ ملان  رێزا  دژین ل  زۆردا  ئێکجار  د هەڤدژیەکا  سەیرە 
بەرنادەت. سێ چوار نڤێژا دکەت پێش وپاش بانگدانێ. ئەنیا وى رەش بوویە  
ژبەر نڤێژان، رەنگێ مویێن پرچا وی یا راست پتر بسەر رەنگێ بەفرا سەرێ  

رمینی  چیایێ )هەمەلایا(ڤە دچیت و کت و ماتێن مویێن رەش د ناڤدا ب شە
خۆ لبەر دیوارێن پیربوونەکا بلەز دڤەشێرن و سمبێلێن وی یێن بوڕ و پر و  
راست و راست خویا دکەن زەلامەکێ کلاسیکییە ژ بەرمایکێن شەرێ سارێ  
جیهانگیریێ.   دەمێ  ئەڤی  سەر  داکەتیە  ئەڤغانستانێ  ل  حەفتیان  ساڵێن 

ەرماتیا  سیمایەکێ تاری وەکو شەڤەکا هەیڤەکا چاردەشەڤی لێ عاشق و ژ ن
مویێ ئارمیشی نەرمتر و چاڤێن پان و درێژ ژ کەنیەکا پری هەست دێمێ وی  
کریە سەمتا چاڤێن ژنان. دەمێ ئەو هاتی ئەڤی وەڵاتێ پرچ زەران ب دەهان  
ژن و کچ کرنە سەبایا د ناڤ خەفکا لاوینیا خودا و ئەوان ژن و کچان هەست  

فێ تەلها  د  خواری  نێجیرەکا  بووینە  کو  نەدکر  یێن  بهندێ  وی  چاڤێن  لبازیا 
برسیێن جووتبوونا بلەز و پەیادەدا و هەمی لنیڤا رێکێ دهێلان و وەکو گورگان  
بەردبوو گیانێ ئەو دوتماما بۆ هاتیە هەلبژارتن و هەر وەکو پەرتالەکی بۆ ب  

 پوستی هاتیە هنارتن بۆ ڤی وەلاتی. 

دەمێ دئاخڤیت زۆر لسەرخۆ و نەرم و بتورە دلان دپێکیت و کێل و     
ڤێلانێ ب هەست و نەستێن ژن و زاروک و زەلامان دکەت. دوو برویێن ستویرێن  
توند و ئەنیەکا پان و پڕ ب باوەریبخۆبوون ژ دێمێ وی وەکو بارانەکا تاڤیا  

ئاخێ وەکو شتلێن گولا دباریت و هندەک مویێن ژ رەنگێ  ن ل سەر  بهارێ 
مێرگێن ریهێن وی بەلاڤەبووینە وەسا خویا دکەن ئەو یێ بناڤ ساڵڤە دچیت  
و هێدی هێدی پیر دبیت و دێمەکێ پاقژ و بێ زیوانک و نورانی لێ هەبوو و  
لێڤێن وی د پڕبوون و د رێکخستی. نیڤا سەری ژ دێمێ وی یێ بەرفرەهترە ژ 

تی ژێ د باری وەکو با و  نیڤا بنی. هەستیکێ لاچلاچکا وی یا پان بوو و نێرا
بارانێ و گەردەنەکا درێژ دبندا هەبوو. ریهێن وی دسادەنەبوون و نەدپڕ و بوش 
ئەڤان   دبن  یێن گورێلاى، بەلێ  و بەردای بشێوەیەکێ بترس و سەهم وەکو 
هەمی سەخلەتانڤە بێ رەوشتی و رەفتارێن کرێت و درەو و حیزی و ئێشاندن  

وی بوون. دفنبلندیێ ب هەر تشتەکی دکەت  د غولغولین و مەزنترین بەهرەیێن  
ب خوارنێ .. ب رێڤەچوونێ .. ب رابوون و روینشتنێ، هەروەکو یێ منەتا ل  
عەردی دکەت دەمێ د کەڤیتە رێکێ. مەزنترین درەو خۆ دبن مژویلانکێن وی  
یێن درێژرا پەرژان دکەن و یێ دیارە زویکا بریارا ددەت و زویکا رەفتارێ دکەت  

لاندانان و پەیڤێن نە شرین و کەشەفرێت ژ دەڤێ وی دەردکەڤن بێ هزرکرن و پ
 وەکو خەنجەر و کێرا و گیانێ مروڤان وەکو پەنیران دبڕیت.  

ئەوی ژنەکا هەی و سێ زاروک ل وەڵاتێ خۆ یێ دایک هیلاینە و هندەک  
جاران ب منەت و خێر پارا بۆ ڤرێدکەت لڤێرە ژنا دووێ وەکو بازنکا د دەستێ  

بتنێ پەرتالێ   د گەلدا دکەت و ژن ل دەڤ وی  ویدایە و رەفتارا کویلەیان 
نەزێدەتر، ئەو هزر ناکەت هەر ژن  کەیف و خوشی و حەزێن وی یێن رویسە  

 مروڤە. 
د چڤاکێن رۆژهەلاتیدا ئەڤ جورە مروڤە وى دەمی دهێنە پێش ئەو دەمێ 
بهێتە   تیتال  وەک  بتنێ  نەهێتەوەرگرتن،  وی  فەلسەفا  و  ئایینى  نامەیا 
چەسپاندن د سەرێ رویڤیێن چڤاکیدا. دێ گونەها گوهنێلیێ و درەو و حیزی  

پارا  و بیبەختی و بەدکاریێ کەن و د دویڤدا سەرێ وان و نڤێژا وان ئێکە و  
ئەڤە  دکەن.  بخودان  سێوییان  و  پەرستگەهان  ئاڤاکرنا  بۆ  دبەخشیت 
پاڵ   ددەتە  فهێتیا  و  گازن  مەزنتر  وێ  ژ  قوپحەتا  و  جڤاکییە  جوانکارییەکا 
ئایینی ل گور شیان و تێگەهەشتنا خۆ پەیرەو   هەژارەکێ قەدەر حالێ خۆ 

ژایە،  دکەت و قەپحەتا ژ وێ قەپحەتتر د ناڤ چڤاکیدا کەسەکێ ماقویل و هێ
ئەڤ کەسە دێ لبەرامبەر  .  ئەو دەمێ تاکێن چڤاکی د ساویلکە و هەژهەژوک 

خۆ هەمی رەنگێن دی یین مروڤان لێدانی چنەیێ کەن و دێ خو کەنە شیرێ  
 ئیمامێ )عەلی( و د ناخێ خودا ئەون یێن کو )عەلی( کوشتی.   

ئەڤرو دەمێ چوویم داکو ژ فروشگەهێ کەل و پەلا بکرم. دبینم ئەو یێ    
راوەستیایە و دیارە کەسەکێ پێچێبوویە، فروشگەه یا بەردریایە وەکو هوڵەکا  
داوەتان هەمی جورێن کەل و پەلێن پێدڤی تێدانە ژ خوارن و ڤەخوارنێ و  

شت وی دیوار  پێدڤیان، بەلێ تشتێ سەیر ئەوبوو ڤەخوارنێن کحولی بوون ل پ
 هەمی داگرتییە.  

 السلام علیکم.  - 
 علیکم السلام، برادەر.  - 
 من پرسیارەک هەیە؟   - 
 کەرەم بکە؟ - 
من بەرى نوکە تو دیتییە ل مزگەفتێ زور جاران گەنجەکێ رێکوپێک  - 

زور کەیفا من بتە دهێت کورێ من. ئەم هەمی قوربانی ئایینى ببین، بۆ نمونە  
ئەم هەمی پارا کوم دکەین و بۆ)حەلەبی( ڤرێکدکەین بۆ برایان داکو شەرێ  

ئێک پشتا  دڤێت  ڤێرە  خەلکێ  هەمی  ئەم  برادەر،  بکەن.  بەراز  ودوو  گاورێن 
نەبەردەین و ئەڤان مەی و تریاکی ل ڤێرە دفروشمە گاوران دا ئەڤ جڤاکە  

 خراب ببێت.  
ه د  تریاک  دزی  ب  فروشگەهێ  دەرگەهێ  بەر  ڤی  اتل  د  فروشتن.   نە 

ئایین بەرێ مروڤی ددەتە رەوشتێ جوان و  بارودوخیدا ئەز شەپرزەمام، چەوا 
ئەڤ کەسە کارێ مەى و تریاکێ د کەت و پارا دهنێرتە )حەلەبێ( بۆ شەری  

 گاوران. مانە حەرامە؟ ئەڤێ دیالوکێ مێشکێ من تێکدا و من گوتە خو:  
تو بێژی ئەم خەلەت د ئایین و رەوشتا گەهەشت بین. ئەڤە باشتر ژ   - 

مە تیگەهەشت بن، بەلێ وەکو ئەز ژ دایک و باب و سەیدایێن خو و مەلایێ  
مزگەفتا خو فێربوویم. راستی ئەوە هەکە تە بڤێت ئایین و وەلات بسەرکەڤن  

رامبەر  پێدڤییە تو خودان رەوشت بی دگەل دوست و دوژمنان و کریارێن باش بە
 ئەوان بکەى.  

من کەل و پەل برن و بەرەڤ ماڵڤە چووم. ئەوێ شەڤێ هزر و ئاشوپ و  
وژدانا من بوونە دێو و ئەژدەها و بەربوونە گیانێ من. ئەرێ بوچی هوسا درەو  
و بێبەختی دهێتەکرن بناڤێ ئایینی. ما گەنج و پیر و زاروکا چ گونەها خو  

ە وەکو)ئەبو  هەیە هەما بلا ژ رەنگ و دەنگێ مە نەبن؟ ئەرێ چەوا ئەڤ مروڤ 
جەهل(ی)کەعبە(کربوو ژێدەرێ پەیداکرنا پارە و سامانی، بەلکو ئەڤە پیسترن،  
بناڤێ  دوورییە  ئەڤ  بەلێ  کر،  د  دیار  گاورییا خو  )ئەبو جەهل(ی  چونکە 
ئایینی و خودای هزار تاوانا دکەن. راستە ئەو ئاخفتنە راست دەرچوو، دەمێ  

ن چاخێ  زڤریتەڤە  دوبارە  مللەتە  ئەڤ  رۆژەکێن  گوتی)دێ  چەند  ەزانینێ(. 
دویڤدا دەمی چوویمە مزگەفتێ من تەماشە کر پولیس هاتینە میموریێن کامیران  
داخاز دکەن و ژ مزگەفتێ دبەن. من هەست پێ کر تشتەکێ نەباش رویدایە،  
ئەو   فرەهبکەم،  بێهنا خو  دا  د گوت: کا  ددلدا  نزانم. من  ئەز  بەلێ چییە؟ 

رۆژەک هێت ب ئەرزانی هێتە بەردەستێ    تشتێ تو ب گرانی بازار د کەی، دێ 
 تە. پشتی نڤێژێ من حەز کر سلاڤەکێ ل ئیمامی بکەم. 

 السلام علیکم   - 
 علیکم السلام  - 
 ئیمام تو چەوانی؟ - 
 سوپاس براک، ئەو گەنجێ ئینگلیزێ بناڤێ)جاک(.  - 
 چ لێهاتیە؟  - 

ڤە   -  )حەلەبی(  بەرەڤ  بکەن  بۆ  دویڤچوونەکێ  کو  دا  هاتن  پولیس 
چوویە و بوویە تیرورست، ئەڤجا پولیس هاتینە دا کو کەیسەکی بۆ ڤەکەن و  
ڤەکولینێ ل سەر بکەن و پێدڤی سەرەداڤانە ژ مزگەڤتێ لسەر وێ چەندێ کا  
کێ هاریکاریا وی کریە. من گوتبوو خو ژ وان جورە مروڤان بدەن پاش ئەوێن  
پوستەران بەلاڤدکەن بۆ هاندانا گەنجان دا وان سەردا ببەن بناڤێ ئایینى و  
ئەوا ب هەردوو ملان مروڤان   دوزەخا ل)حەلەبی( شاریاى  بدەنە  وان  بەرێ 

 دخوت.  
)جاک( ل سنورێ باژێرێ )حەلەبێ( بوویە گەریدە و لەشکەرێ ئازادیخوازێ  
جەنگاوەرێن   دژى  ل  شەرێ  بو  کو  دا  راهێنانکرن  هاتە  و  دیت  ئەو  شامێ 
تمام کرین ل   راهێنان  باکووری. پشتی )جاکی(  بجەنگیت ل  لەشکەرێ مێ 
  باژیرێ )حەلەبێ( بهزاران کچێن ئاری و سکەندەنافی و ئەفریکایی کو هندەک 
دپرچ رەش بوون و هندەک ددێم زەر و پرچ زێرین و هندەک د رەش ئەسمەر،  

 بەلێ هەمی ل داویێ د رەشی هاتنە پێجان.  
وى   ناڤێ  و  )جاکی(  دانە  دیاری  کچ  دوو  لوؤلؤ(ی  مەزن)ئەبو  ئەمیرێ 
یێ   خودێ  بۆ  دکر  هەست  حاتمی  شیخ  ئەڤی  حاتم(.  )شیخ  بۆ  گهوری 
تێکوشینێ دکەت و هەمی عەردێ خودێ پاقژ کەت ژ پیساتیێ و دێ بەرەڤ  
چینێڤە چیت. پشتی بورینا دوو هەیڤا سیمایێ وى گەلەک هاتبوو گهورین و  

زەر دوو بهوستا درێژ ببوون و چاڤێن وی یێن کەسک پری کلێ    ریهێن وی یێن
رەش بوون. دوهی ئێڤاری ل باشورێ )حەلەبێ( کەت شەری د گەل گاوران و  

وەکو هۆڤان شەر دکر، دەمێ گەهەشتی پەرێ گوندەکێ کریستیانا ب کەرب  
و کین کەتە گیانێ گوندی و زارو و ژن و پیر سەرژێککرن و ل ماڵەکێ کچەکا  
چواردەسالی کەتە خەفکا کەرب و کینا وى و وەکو گورگان کەتە لاشێ وێ و  
د گەل هە ر  ب کێلبێن خویناوی گیانێ وێ هێدی هێدى ژ لاشێ وێ کێشا 

دلوپەکا خوینێ و ل دویڤدا خاچ دگەردەنا وێ چکلاند. ل وى دەمی ئەسمان  
گریا خوین و رویباری بازدا خوین و بای پەردا خوین. شێخ حاتم بوو مەزنترین 

ما ژ ڤێ جەسارەت و    )كيسرا( درندە ل سەر روویێ عەردی.   سەرسورمان 
 درنداتیا ئەو گەهەشتیێ.  

روژا پاشتر فەرمان هات شێخ حاتم بەرەڤ سەرکەفتنا خویا  ب ئێکجاری  
بچیت و بەرەڤ باکووریڤەچوو داکو شەری دگەل گاورێن لەشکەرێ ژن ژین و  
ژیان بکەت، بەلێ بەختێ شێخ حاتمی قولبی و رەش بوو وەکو رەشماڵێن  
کوچەرێن دەشتا حەرانێ. ل سەر دەستێ پورزەرەکێ هاتە کەلاشتن و نەبوو  

 انگوری، بەلکو ژ کیستێ خو چوو.   ج

 شەش 

ل ئێڤارەکا درەنگ ئەز بەرەڤ ماڵڤە دهاتم، من ل فروشگەهێ کەل و پەلێن  
جودا کومڤەکرن بو کرینێ. سەرمایەکا د باکوزیرکێ وەربووی سەرێ من وەکو  
جەمسەرێ باشور پر گران کر دێ بێژی سەرێ من یێ ل بن ئەهرامێن سپی  

لاپەرێن    یێن بەرمایکێن شارستانیەتێن کەڤنێن پێش توفانا)نوحی(. ئەز د ناڤ
پەرتووکا)جیهانا بەری توفانێ(دا برمەخوار و د ئاشۆپێدا ئەڤان )ئەهرامان(  
هزار دەرگەهێن گەشتکرنێ بۆ جیهانا پێش توفانێ ل من ڤەکرن. ل وێ جیهانێ  
باژێرێن سەیر و سەمەر پێلا ڤەددەن و مرۆڤێن وێ بێ ترومبێل و فروکە دفرین  

ێ مژویلبوو وەکو مێریزەرکان  بەرەڤ کنارێن چیایێن بەفرێ و هەر کەسەک ی
دهاتن و دچوون و د دەستاندا ئایپادێن دێمپان و کولاڤێن ئاسنی سەرێن وان  
د   چەک  وان  پولیسێن  و  دزڤرین  خۆ  لدۆر  گرانی  ب  و  دەهۆڵ  دکرنە 
پەیکەر   و  کەڤر  دکرنە  هندەکژی  و  بەستی  دکرنە  تاوانبار  و  دەستاندابوون 

رام(ن دفرن بێ شاپەر و هێدی  دجهدا. هندەک فروکە دفرین هەروەکو )ئەه
باژێرەکێ تمام د مالبچیکێ ویدا   بەرەڤ ئەسمانیڤە دچن و هەر ئەهرامەکی 
نڤستیە. د گەل مروڤاندا کەسانێن سەرکوژیک دهێن و دچن و چاڤێن وان د  
پان و بێ کوژیکن و هەمی لڤینێن وان زۆر درێکخستی و لسەرخۆنە و هەمی 

ە پێشکەتی و سەیر هاتینە بنیادنان.  ئاڤاهی و رێک و پر ب دیزاینەکێ زێد

ئەز دبینم هەمی تشت پتر ئاسن و ئامیرن و کەسکاتی زۆر یا کێمە. جلوبەرگێن 
مرۆڤان پتر بسەر رەنگێ فلینەیێن بەفرینڤە دچن و چ پەرۆک نەهاتیە بکارهاتن  
ئامیرێن   ب  پەیکەرێن  ب  خەملاندیە  یێ  باژێر  هەمی  واندا.  دروستکرنا  د 

کاتی و جوانکاریێ  پێشکەتی هاتینە   نکراندن کو مرۆڤ نکاریت ب ئەڤێ هویر
ب دەست دروست بکەت هەکە تەکنولوژیایەکا بهێز بکارنەئینیت. لبەر دیوارێن  
ئەڤی باژێری روبوتێن شین زێرەڤانیێ دکەن. ئەڤ باژێرێ نموونەیی کەتە بەر  
پێلا گەندەڵی و تیرورێ و زەواڵا وێ هاتە خویاکرن ئەو دەمێ مرۆڤێن جامێر  

رن و ل جهێ شێران هاتینە زیندانکرن و  و زیرەک و بلیمەت هاتینە فەراموشک
کەسێن قەلس و تەمبەل و گەندەڵ وەکو رویڤیان لجهێ پاشایان بووینە میر.  
ئەڤأن رویڤیان پەروەردە کرە ئاشێ بای یێ ژکارکەتى و هێدی هێدی بتنێ  
کویلە و تیرورست دروستکرن و گورستان بوونە زانینگەه و سەرێن مەزن بن  

دا دەرفەت بۆ کەسێن تیرورست دروستبوو خەلکێ  گور کرن. د ئەڤی باژێری
سادە بکاربینن و بکەنە تیرورست و ژ ناڤدا باژێر وێران کرن و بیرا من ل  
زەواڵأ   نەبیت،  دارێ  ژ  دارێ  دبێژن)هەکە کرمێ  ئیناند دەمێ  گوتنا مەزنان 
دارێ نینە(، گەندەلی ماکا تیرورێیە و وەلات و شارستانیەتا وێران دکەت. د  

گافکا هاتنە  ڤان  پەرتووکێ  لاپەرێن  ژ  و  ستاندن  هاتە  من  ژ  من  ندا خەیالا 
ڤەقەتاندن نەخاسمە دەمێ دیمەنەکێ سەیر پیڤەلەرزک ئێخستی گیانێ من.  
دارا   بەلگێن  و  هات  لێ  بەستیگرتی  هەناسەکا  وەکو  من  دەردورا  ل  دەم 
راوەستیان ژ لڤینێ و رەشاتییەکێ هەمی جیهان داگرت و وەکو دیکێلا دەردورا  



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

52 
 

باژارێ )هەلەپچە( بتنێ من شیا خالەکا ل سەمتا چاڤێن خو ببینم. ئەو ژی  
ئەو هەردوو گەنجێن پوستەر بەلاڤ دکرن یێ پوستەر و پارا و دیاریا ژ پیرێ  
فروشگەهێ وەردگرن. دیمەنێ سیمایێ)جاک(ى هاتە پیش چاڤێن من. من هەر  

و دبەرا  زوی کەل و پەل د چهدا هێلان و هێدی هێدی خو نێزیکی وان کر  
دیڤچوون بو دکر و خو ب کەل و پەلا و بهایێ وانڤە مژویل کر. من گوه ل  

 ئاخفتنا وان بوو دگوتن.  
رازی   -  تر  دی  هوین شیان چەند کەسێن  کر  هەوە چ  گەنجان  گەلی 

 بکەن بەرەڤ)حەلەبێ(ڤە بچن؟
برادەر، ئەم ب هەدوو ملان پوستەران بەلاڤدکەین و کومبوونا دکەین  - 

دگەل هەمی کەسێن دهێن مزگەفتا و بو ماڵێن برایان مێهڤان دکەین و هێدی  
 هێدی رازی دکەین ب بەهەشت و حەفتێ حوریان بچن شەرێ گاوران بکەن.   

بخەم   -  پارەیڤە  ژلایێ  و  بن  بەردەوام  جوانە  کارەکێ  باشە،  گەلەک 
 نەکەڤن. چ کێماسیان ل خو نەهێلن. 

 تە خەم پی نەبیت.   - 
نزانن و د خوین بلا   -  ئاینى  ژ  بوسلمان چ  دبنە  ژنوی  گەنجێن  ئەو 

گەرمن، هوین ئەوان رازیبکەن بچن )حەلەبێ(، چونکە هەکە راستی و فەلسەفا 
 دروستا ئایینی بزانن دێ ژ دەست مە دەرکەڤن.  

 تمامە، سەبارەت پارەى ئەم پێدڤینە زێدەتر.  - 
 نەترسن، پارە بو مە ژ )مەڵاتیا( و )دوبەی( دهێن.  - 



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

53 
 

ژ  کو  بوو  هایژێ  هند  من  چن.  گەنگی  دێ  کا  کر  تێبینی  گەلەک  من 
فروشگەهێ دەرکەتن من هێدی و ل سەرخو دا دویڤ وان و ل دویڤ وانرا  
برێڤە چووم. پێنجی مەتر دناڤبەرا مەدابوون. جاران من خو ب موبایلێڤە مژویل  
هایژ من   ئەوان  دا  دکێشان و من زۆر هەول  وێنە  دکر و جاران من بو خو 

ەبیت. کولان بو کولان من نەهێلا ل بەر چاڤێن من بەرزە ببن هەتا د کوژیەکێرا  ن
 من دیت چوونە د خانیەکێ کەڤنڤە یێ دیوارێن وی رەش و کیفکویی.   

تاریاتیێ    ل  نکراندن.  کویردا  خویا  بیردانکا  د  ناڤونیشانە  ئەڤ  من 
گەهەشتمە مال و ئەوێ شەڤێ هەمیێ یێ سەرگەردان بووم و د گەل خو د  
ئاخفتم. ئەرێ ئەڤە چیە چێدبیت ئەز چ بکەم؟ ئەڤان مروڤان )جاک( کرە  
  قوربانی پلانێن خو یێ لەوتی و چەپەڵ و  ئەوان ل بەرە گەلەک گەنجێن دیتر 
د ڤێ رێکیدا بەرەڤ سەربرگەهێن مروڤانڤە ببەن. ئەز چ بکەم وژدانا من و  
پەروەردا من و ئایین و دایک و باب و مللەتینیا من رێکێ نادەت من ئەز خو  
بێ دەنگ بکەم ل سەر ئەڤێ بێبەختیێ. دڤێت تشتەکی بکەم هوسا نابیت،  

چون تێبچیت،  من  سەرێ  بەلکیە  دڤێت  گران  خویکەکا  بریارێ  ئەو  بەلێ  کە 
برەنگەکی ژ رەنگا بزانن کا من چ ل بەرە نەشەرتە من بکەنە سەمتا دوربێن  
خو یێن پیس و تیرورست بێ رەحمانە دێ من ژ ناڤ بەن. وەى خودێیو هارێ  
من بکە؟ من گەلەک هزرێن خو کرن ژ رەخی بو رەخێ دیتر ل سەر بالگەهێ  

بالگەهێ دەشتا  و  بو شەرەنیخا سیناریوێن رەش و سپی  بوویە    خەوێ  من 

دەپێ شانویەکا پری گری لێ دبوو ریبارەکێ سوور و جاران دبوو مێرگەکا 
 بهاران زاروکان بەیبین دکرن گلواز ل سەر سەرێ )پورزەری(ێ ددانان.  

خەو مرنەکا زیندییە لاشێ من کرە داربەستا گیانێ من یێ قنارەدای ب    
ترس و دوودلی و خەم و کوڤانان و شەپرزەبوونێ. د خەوەکا کویردا چووم و  

 من دیت:  
دیوارێن وی ئاخ دا د خەو بوون. ژ نشكەكێڤە دایكەكا    د ناڤ خانیكەكێ 
خو یێ نەخری ژ ڤی خانیكی دەركەتن و بەرەڤ چیاڤە    سەرە د گەل كورێ

دێوێ ریهدرێژ وەروەرەكا گلیزدای ب خوینا زاروكێن )پیرانی(    چوون. زەلامەكێ 
 رادهێلا ڤان هەردوو هەژاران. رەڤێن و رەڤین و ئەڤ دێوە ب دویڤڤە ل چیایێ 

لاواز تێپەرین و ئاڤا دەریاچكەی وەكو گومەكا بچویك   )سپی( وەكو تانەكێ 
شەقاند و دەرباز بوون. كەسكاتی بەهتی بوو و ببوو پیش و پەلەخ و گەرماڤ  

ببووڤە. تشتێ  دەمێ  سار  بوو  ئەو  هەر    عنتیكە  بەر  د  و كورە  دایك  ئەڤ 
ەر بانان تەماشە د كر هزر نە ئەوی گوندی ل س  گوندەكی را بوریبان خەلكێ 

ئەڤی    وان ژی د لیستا سەرێ   د كر كو ل پشتی زەوالا ڤان هەردو هەژارا ناڤێ 
 و غارێ   مەشێ   دیوی دانە روژێن فەرمانان بۆ وان ژی داناینە. ل داوییا ڤێ

 خو:  گوتە كورێ چیایی دایكێ  )گارەی( خو حێچ كر و ل سەرێ  چیایێ
  دوو زەریێن گەنچ د دەستاندا پاتەكێ  من، خو پاڤێژە، ئەوێن هەنێ كورێ

 تە ڤەكرن.   سپییە دێ

ل نیڤا دارگاژەكا كەسكا ل    وێ   خو هاڤێت و گیانێ   ژنشكەكێڤە دایكێ  
سپی    سپی وەربوو و پاتەیێ   د رەنگێ   وێ   نیڤا چیای بوو هەلامەت و كورێ

سپی وەربووی   د رەنگێ بوو كفن و دوو زەری بوونە دوو كوتر و ئەڤ كوركێ
گوهێن خو ڤەچنینن و چاڤێن خو ڤە كرن بانگدەری    . دایكێسەرێ   بلند كر بانێ

گوت : الله ئەكبەر.. الله ئەكبەر. دگەل ئەڤی دەنگیدا ژ خەو رابووم گیانێ  
من هەمی خوهە و من ئێکسەر بازدا دەڤ ئیمامێ مزگەفتێ و خەونا خو بۆ  

 وی گوت و وى خەون شروڤەکر و گوت:  
کورێ من ل دوێڤ تێگەهەشتنا من، ل وەلاتێ تە تیرورست نەدویرە  - 

د   بکەڤنە  تە  برایێن  و  باب  و  دایک  و  ببن  میزوبوتامیا  خەلکێ  بەرهنگاری 
 مەترسیێدا. ژن و زاروک و کچ پیر دێ بنە دیل د دەستاندا و دێ هێنە قرکرن. 
بنگەهێ   دەرێ  بەر  راکێشامە  ئەز  بیێ من پێن من  بوو  من  بدەستێ  نە 
پولیسان و ڤەتەزکێ گیانێ من پرت پرت کریە. بژورکەتم ل پرسگەهێ من  

 سلاڤ کر.
 های.  - 
 های.  - 
 دگەل ئەفسەرەکێ پولیسان باخڤم؟ من دڤێت  - 
 بلا فەرموو، چ بابەتە؟ - 
 هوشداریکرنە - 
 سەبارەت چ؟  - 



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

56 
 

 تیرورێ؟ - 
ناڤێ خو و ناڤو نیشانێ خو زوی بدە من و نوکە دێ ئەفسەر هێت   - 

 و کا تە زانیاری هەنە بتێر و تەسەلی بدە جەنابێ ئەفسەری. 
 بەلێ پولیس دێ وە بیت.  - 
 فەرمو، هەرە ژور ئەفسەری دڤێت تە ببینیت.  - 

ئەفسەر کەسەکێ پێنجی سالی بوو و دێمەکێ سور و پرچەکا زەرا د رەنگێ  
بەفرێ وەربووی پشتا خو قوس کریە سەر زکێ مێزێ و ب هەردوو ملا و ب  
دەنگەکێ   دکر. ب  فائیلێن ل بەر سینگێ خو  ئەوان  چاڤێن گرێ تەماشەی 

 بوڕی بلند گوت: 
 کەرەم بکە روینەخوار.  - 
 زور سوپاس   - 
 بێژە لاوو تە چ هوشداری هەیە ل سەر تیرورێ.  - 
ئەفسەرێ بەرێز، ئەڤروکە ئەز هاتیمە دەڤ هەوە، چونکە هەڤالێ من   - 

 و کورێ تە و وەلاتێ من و وەلاتێ تە د مەترسیێدانە.  
 ئاخفتنا خو روون بکە.   - 
ئەز ماوەیەکە دچم مزگەفتا نێزیکی مالا من و ل وێرێ چەند گەنجان   - 

بەلاڤدکرن و پشتەڤانیا تیرورێ دکر و گەنجێ بناڤێ)جاک( ل وێرێ  پوستەر  
بوویە قوربانیێ پلانێن وان و ل ڤێرە نەراوەستیاینە، بەلکو ل گەل خودانێ  

فروشگەهێ کار دکەن بسەدەهان گەنجان ژ ڤی وەلاتی و ژ هەمی وەلاتێن دی  
 تر سەردا ببەن و بکەنە بزوت بۆ ئاگرێ پیسێ مەرەمێن خو یێ هوڤانە.  

لاوک، ئەڤا تو د بێژی زۆر یا ب مەترسیە و مرن و نەمان یا تێدا،   - 
بەلێ کارێ مە ئەوە ئەم ل دویڤ ڤی بابەتی بچین و هەکە وەسا دەرکەت  

 براستی تو قەهرەمانی.  

 حەفت 

ئەڤ مروڤە وەکو )تەنتەل(ی پێنگاڤێن خو گران د هاڤێژن. لاشەکێ    
مری و رێڤەچوونا وەکو یا زاروکێن رابووینە وەستیکا دلێ مروڤی دبشێڤیت و  
دارێ)موسا(ی. ئەوی   دداعیریت وەکو  ئارام  لێمشت و هەستێن  دبیتە  ترس 

پیر  هند تریاک یا غەوارەی پەسارا ئەزمانێ خۆ کری تاکو خوینا وی تیر و  
بووى، هەکە تۆ خەنجەرەکێ لێ بدەی خوین ژێ ناهێت ژ تریاک و نیکوتینان.  
نەبتنێ ئەڤە بەلکو ب هزاران کەس هوسا وەکو کولی بەربووینە ئەڤان جادەیان  
تاکو جارەکێ هەڤالەکێ من گوت: ئەڤە حکومەتێ هوسا دڤێت، نوکە بهزاران  

مەن پیسییێ بووینە.  گەنج ئاڵودەی مەی بووینە و ب هزاران کچ ئاڵودەی دەه
ئەڤ ئاخفتنا وی لدەڤ من وەکو تەلقێن داوەتیابوو و من باوەر نەکر من هزر  
ڤەکولین   بەلێ پشتی من  دکەتە گامێش(،  ئەڤە )تشتی ژ مێشێ  دیارە  کر 
باجا   دیاربوو  من  بۆ  لڤێرە  و  راستە  چەندە  ئەڤ  دەرکەت  خواندین  لسەر 

ن و وەکو رهێن دارا تەڤلی  پیشکەتنێ نەیا ئەرزانە و گەلەک کێشە دروست دب
هەڤ دبن و ئێدی دیمەنەکێ سروشتى و نورماڵە کەسێن ئاڵودەبووی ل سەر  
جادا و لناڤ کولانا و د ناڤ جوکاندا ببینى درازای و هایژخۆنە هەروەکو د 
ب   دژیا  لێ  فروشگەهێ  خودانێ  پیرەمێرێ  جادەیا  وێ  ل  دهێمن.  بێلایاندا 

سەدان کەسان ژ ڤی جوری سەرگەدان و خولیسەر دێ بینى د پرت و بەڵاڤە  
 ل هەمی دەران وەکو بەلگێن زەرێن ل پائیزا ژ دارا هەلوەرین.   

لڤێرە دوو تشت رویددەن، یا ئێکێ دێ بینی کەسێن باش دێ شەڤ و رۆژا  
کەنە ئێک و خەلکی هشیارکەن ژ خرابیا ڤی کاری و دێ دیارکەن خودێ و چ  
پێغەمبەر و فەیلەسوف د گەل ڤێ چەندێدا نینن، چونکە ماڵ میراتکرنە کور  
بەرهەم  ڤالنجی  چڤاکەکێ  و  دکەت  ژێک  بابان  و  کچ  دکەت،  ژێک  دایکا    و 
دئینیت. زاروک ب رۆژ و ساڵان دمینە سەرگەدان و بەرزە د گێلەشوکا دناڤبەرا  
دایک و باباندا. لداویێ دێ کەسەکێ هەژهەژوک دروست بیت و ئاڵودەی هەمی  
فهێتیا بیت، هەرچەندە سیستەمێ پەروەردێ و دەولەتێ زۆر یێ ب رێک وپێک  

ت. سپێدێ هەتا  و پێشکەتیە، بەلێ ئەڤ کەدە هەروەکو تەشیا پیرێ لێ دهێ 
ئێڤاری دێ تەڤنی رێسیت و بشەڤ هەمیێ ڤەچریتەڤە. دێ ماموستایێن ئایینی  
و فەیلەسوف و پەروەدە بنە پاڵێن پیشی. یا دووێ کەسین بەدکار و خراب د  
)گزیرتێن  وەکو  جهە  ئەڤ  و  دبینن  زێرین  دەرفەتەکا  ژینگەهاندا  ڤان 

یێ بچینن. داخازا گەنجان  سولەیمان(ینە ل جەم وان هەتاکو توڤ و زیوانێ خراب
د   بەلێ  جودا،  ئایدولوژیایین  و  ئایین  و  باوەر  و  بیر  و  رەوشت  بۆ  دکەن 
مەرەمێن   بۆ  وان  بکارئینانا  ئەوژی  مەرەمە.  دیتر  کارەکێ  واندا  ئەجندایێن 
بۆ   ئاسانە  نێچیرەکا  تریاکی  ئاڵودەی  یێ  چواردەساڵی  گەنجەکێ  تیرورییە. 

 هێ.  کەسێن وەکو پیرەمێرێ خودانێ فروشگە

بەری بیست ساڵان بۆ ماوەیەکێ درێژ پیرەمێرێ خودانێ فروشگەهێ بۆ  
)خوراسانا کەڤن( زڤریبوو و ل وێرێ د گەل بازرگانێن تریاکی و جەردەچیا و  

دەمیدا سه وی  د  و  دەستەبرا  ببوو  ئایینى  مامێ )سام(ی  بازرگانێن  ربازێن 
ڤانیا وان دکرن بمەرەما شکاندنا )هرچا سپی( ب هەمی شێوان هاریکاری  پشته

بۆ ڤرێدکرن و ئایین و هزر و بیر و فەلسەفە خستبوونە خزمەتا پروپاکندەیا  
شەرێ دگەل هێزێن باکوور. ئەڤی پیرەمێرێ خودانێ فروشگەهێ ئەڤ چەندە  
دیتی   فروشگەهێ  خودانێ  پیرەمێرێ  دەمێ  زانی.  دەرفەت  باشترین  ب 

ژن لنیڤا گورەپانێن  ەستهەلاتا راسترەوا کەت و تریاکچى بوونە دەستهەلاتدار و  د 
تەپانێ هاتنە جەلدەدان و خواندن و سینەما و بازار هاتنەقەدەغەکرن، ئەوى  
هزرێن خۆ کرن، زانی ئەڤە نەبەشەکە ژ نامەیا چ ئایینان، بەلێ وی هزرکر  
خۆرەهماندن باشترین چارەیە و رابوو ریهێن خۆ بەردان و تزبیێن کارەبایی  

زینکێ خۆ حازرکر و تڤەنگا خۆ دا پشتا  هلدانە زەندێن خۆ و دەستهاڤێتێ پار
 خۆ و خۆ گەهاندە یەکەم خال و گروپێ ترایاکچیا و گوتی:  

برایان، ئەز ل بەندا ئەڤێ رۆژێ بووم د ناڤ رێزێن هەوەدا خزمەتێ  - 
 بکەم.  

پشتی سێ هەیڤا شیا یەکەم تانکێ )هرچا سپی( بشکێنیت و هوسا بوو  
کەسەکێ بلند و ب بوها ژ رێزا بەژنا چیا و هەمی دەرگەه بۆ وی دڤەکریبوون 
و فەرمانێن وی هەمی ب بەلێ و لەبێ بوون و د ناڤ پلەدارێن تریاکچیادا  

و چوونا  گەلەکێ ب رێزبوو و نەخێر بۆ فەرمانا وی نەبوو و ترافیک بۆ هاتن  

دەمێ گەهەشتیە کەمەرا چیایێن  فروشگەهێ  پیرەمێرێ خودانێ  نەبوو.  وى 
هلکێشای د بێلایەکێدا د گەل سەدان گرگرەیێن بازرگانێن تریاک و کوشتنێ  
کومڤەبوو و هاتەراسپاردن کو ببیتە دەستێ وان یێ راستێ بۆ بەلاڤکرنا تریاکی  

وی ئەو بوو گەنجان  ل ناوچەیا باکوور و ل گزیرتەیا ڤایکینکی. هەروەسا ئەرکێ  
 ئامادەبکەت بۆ شەرێن ئاشوپی و هزاران دیاری و حوریان دگەل واندا بێژیتن.   
ل ژۆرا مەزن د بێلایێدا پیرەکێ ریهدرێژ و بەژن بلند و زکێ وی لپێش  
 وەکو نەهەنگان روینشتی نڤشتوکەکا شین ب دەستێ پیرەمێریڤەکر و گوتێ:  

ئەڤرۆکە تۆ پەیامبەرێ مەیی ل رۆژئاڤا و رێبەرێ دەرامەتێ مەیێ ب   - 
 خێروبێری ل هاندەران.  

 مەموونم، قوربان.  - 
ئەرکێ مە بەرهەمئینانە و ئەرکێ تە ڤەگوهاستنە و ئەرکێ تە ژ یێ   - 

مە گرنگترە. توزا جادویی دێ بۆ تە هنێرین و تۆژی گوشتێ گەنجێن نەرم و  
ئاڤدای بتریاکا ماکا   خشیم بۆ مە رەوانە بکە. ئەڤە بۆ تە مورا مە بخوینا 

 ژەهرێ.  
قوربان، ئەز دێ شەڤ و رۆژا کەمە ئێک داکو ئەڤی ئەرکی ئەدابکەم   - 

 بجوانترین شێوە، سوپاس گەورەم.  
دروینا   بوویە شاهێ  فروشگەهێ  پیرەمێرێ خودانێ  نیڤشەڤێ  وێ  پشتی 
روحێن بێگونەه وەکو دروینا گەنمێ ل هاڤینا، ئەوی تاجا خۆ دانا سەر سەرێ  
خۆ و وەکو بالیوزەکێ رێکا حەفت حکومەتا پیڤا و ل هەمی وەڵاتان تورێن  

خۆ ڤەدان و بهزاران میکروب و ڤایروس بەڵاڤکرن هەتاکو گەهەشتیە وەڵاتێ  
 ڤایکینک.  

ئەڤرو پشتی بیست ساڵان پیرەمێرێ خودانێ فروشگەهێ هەست دکر کو  
دوو زەلامێن جلو بەرگێن وان کەڤن و پاتۆ و دریایى ل بەر دەرگەهێ فروشگەهێ  
بووی   ئاڵودەیی  و  ماندی  یێ  وان  سیمایێ  و  باخڤن  وی  دگەل  دکەن  حەز 
نەخوشی و وەستیانێ و تیکتیکبووی پیدڤی هندێنە خو ژبیرڤەکەن و بەرەڤ  
ئەو   بکەن.  ماچی  و  بنێرن  ئەختەران  رویێ  ل  و  بچن  بەردریایڤە  گەردوونێ 
تێربووینە ژ هەمی تشتان ژ درەوا و فێلبازیا مروڤێن گیانێ وان کری هەلامەتێ  
سەر جادەیێن سرێ کەلاشتین. ئەو چوو ژدەرڤە و تەماشە کر وەکو ئەوان 

ازارە ئەڤان  بکرانە ئەوێن تریاک و کحولی ژێ دکرن. د دلدا هزر کر خوش ب
 گاوران ژەهردەم دا خزمەتێ بکەم بۆ ئایین و بەریکا خو.  

 های، چەوانی؟   - 
 های، سەرچاڤان، فەرمون؟   - 
داخزمەتا   -  دڤێت  چ  هەوە  کا  بەلێ  فروشگەهێ؟  ڤێ  خودانێ  توی 

 هەوەبکەم؟  
ئەگەرێ هشیارکرنا  ئەو تشتێ مە دڤێت ل دەڤ تە نینە، ئەو دبیتە   - 

 مریان و حێجکرنا هەستێن ڤەشارتی و مە دبەتە جیهانا خەونێن قورمزی. 
من ئەو تشتێ هەی ئەوێ تو دبێژی. پوترە من هەیە و گیایێ کەسک   - 

 ئانکو تریاک. 

 کا تە چەند گرام هەنە بدەمە؟   - 
 ئەڤە سێ کیلو پتر بۆ تە، چونکە تو جارا ئێکێی ژ من دکری.   - 
ل راستا فروشگەهێ دوو کەسێن دیتر ب جلو بەرگێن سڤیلان دویڤچوونا   

فروشگەهێ د کرن و مەیزە دکرە دەور و بەرا ب هویری. هەردوو چوونە د  
فروشگەهێڤە و بڤی رەنگی خودانێ فروشگەهێ دەملدەست هاتەگرتن و دەست  
لێ هاتنەبەستن. دوو کەلاپچان حێچبوونا ملێن وی یێن پان و هار و هوڤ  
قەیدکرن و د ژورەکا تاریڤە یا دوو مەتر ب دوو هاتەرائێخستن ل سەر عەردێ  
رەق و رویت و هشک. چاڤێن وی د گرێدایبوون ب پاتەکێ رەش و بێهنا توز  
و مراری و رونێ ب دیوارێن گەنیڤە دفنا وى کربوو بخویریا دویکێل تێرا د  

 بوری بانێ سەری.  
خو     بیردانکا  بەرمایکێن  دشیا  بزۆری  ئێککەسیڤە  زیندانا  ئەڤێ  د 

ڤەجەمینیت و هزرێن خو بکەت و د دلێ خودا گوت: ئەگەر ئەز یێ بساناهی  
بم ئەڤە دێ گەلەک دانپێدانا ژ من وەرگرن و ئەڤ داپێدانە دێ ماڵێ ل من و  

ژمن بهێت    خێزانا من خراب کەن، ئاشکەرابوونا برادەران ئانکو داویا مە، هندی
 ئەو چ پیزانیان ژمن چێناکەن.  

دەنگێ پوستالا ئەردێ زیندانی ڤەلەرزاند. پەردێن گوهێن وی دەرڤاڵەکرن   
ئێخستە   زڕێنی  کلیلکا  دەنگێ  دهێن.  ئەفسەرێن  ئەوان  پێن  رپێنا  بوو  و 
پەنجەرێن دلێ وی و وى هزر کر گیانێ وى دێ پرت پرت بیت و کەڤتە ئاخێ  

 وەکو وەریانا بەلگێن دارا ل پائیزێ.  

هلو رابە وەختە ئەم دێ گەل تە ئاخڤین، نوکە نە دەمێ خەویێە مالا   - 
 دایکا تە نینە ، ڤێرە نەئوتێلە.  

لێبوو و هەمی    بتنێ کورسیکەک  دیتر  برە ژورەکا  و  ویرا گرت  د ملێن 
بەلێ   تاری  دزانی هندەک کەسێن ل کوژیێن  تاری بوو، وی  یا  دەردورا وی 

 نەددیتن و گلوپەکا سفر ب بانیڤە یا هەلاویستیبوو کێم رونی ژێدچوو.  
 تە چ دەست هەیە د گەل بەلاڤکرنا پوستەرین د ناڤ مزگەفتاندا.  - 
 پوستەرێن چ؟ - 
خو خشیم نەکە مە بتنی تو بۆ تریاکێ نەئینایە ڤێرە و تو ئەڤێ  - 

چەندێ باشتر دزانی، بارێ مە و خو گران نەکە و باسی توڕا خو بکە و تو  
پارا بۆ کوم دکەی و گەنجێن ساویلکە و سادە   و تو  لگەل کێ کار دکەی 

 دهنێریە شەری ل)حەلەبێ(. 
چەوا     تشتا  هەمی  ئەڤان  ئەڤە  باشە  دلداگوت:  د  فروشگەهێ  خودانێ 

دزانن، ژ کویڤە ئەڤ پێزانینە بدەست کەتینە. هەکە خودێ ژمن ئینابیت ئەز  
ژڤێرە بدەرکەڤم ئەز دێ سەح کەمە هەمی کامیرێن فروشگەهێ و دەردورا مالا  

لەک مە و کولانێن تاخی هەمیێ، من گەلەک پەیوەندی یێن هەین د گەل گە
کەسان ل هەمی دامودەزگەهێن میرى ژبەر خزمایەتییا مە دگەل واندا شەرم  
دکەن و پیزانێنا ددەنە من. دێ هەر زانم کێ ئەڤ کارە کریە ئەوی دوماهیک  

 بخۆ ئینا. ئەز چ دانپێدانا نادەم خو سەرێ من لێبدەن.  

یا     وی  زیندانا  بۆ  هاتەرەوانەکرن  فروشگەهێ  خودانێ  دی  جارەکا 
تاکەکەسی. ل وێرێ پشتی خوارنەکا د ئامانەکێ سفریدا بو رەوانەکرى ژور  
دبن دەرگەهێ زیندانێرا و پشتی ئەو مەرەمیتا خواری یا تاما ژەهرێ ژێ دهات  

انێ چێکر  و بێهنا هەلەمیری ژێ دفری نامەکا بچویک ب کلینسەکا توالێتا زیند
و ب رەژیەکا هشک نڤێسینەک ل سەر کر و کرە د ئامانێ خوارنێدا و زیرڤانێ  

 زیندانێ ئەو ئامانە گەهاندە لێنانگەهێ.  
ل لێنانگەهێ زەلامەکێ پرچ رەش و بەژن بلند و ئەسمەر ئەو نامەیا د     

ئامانێدا هەلگرت و گەهاندە هەردوو گەنجێن خودانێن پوستەران. ئەو دەمێ  
خودانێن پوستەران ئەڤ نامەیە خواندی، ئێکسەر زانی یا ئەوان ژبنی چوو و  

د تاخیدا،    تەماشەکرنە هەمی کامیرەیێن فروشگەهێ و کامیرەێێن دەوروبەرا
یێن بەری دوو هەیڤان و ئەوان)سیامەند( دیت دەمێ گوهداری ل ئەوان کری  
و سیخوری ل سەر ئەوان دکر. دەملدەست وینێ )سیامەند(ی هنارت بو هەمی  

 گروپێن تیرورستێن جیهانی.  
رۆژا پاشتر هەردوو گەنجان د گەل ئیمامێ مزگەفتی ئاخفتن داکو جهێ    

من بزانن، بەلێ ئیمامی ئەڤ چەندە ب تورەییا )موسا(ى ژ زەلامێ جوهی خو  
سەرێ   ل  پوستەران  خودانێن  گەنجێن  هەردوو  رەدکر.  ئەڤچەندە  نەرازیکری 

ئیمام ژ  کولانا مزگەڤت لێ چاڤدێریا مزگەفتێ کرن، پشتی نڤێژا عەیشا دەمێ 
مزگەفتێ دەرکەتی ئەوان ب ترومبێلەکا رەشا ب هێز و هوڤانە دا سەر گیانێ  

 ئیمامی و دەملدەست ئیمام کوشت.  

سپێدا دیتر دەمێ ئەز د چووم کولیژێ، من دیت پولیس ل بەر دەرگەهی    
مزگەفتێ دکومن و من پرسیار ژ خەلکێ دەردوور کر، گوتن هەردوو گەنجێن  
خودانێن پوستەران ئیمام کوشتن و ژ باژێری دەرکەتینە. ئێکسەر من زانی یا  

ب دروستی  من ژبنی چوو و من خو گەهاندە بنگەهی پولیسا، چونکە ژیانا من  
 کەتە د مەترسیێدا.  

پولیسان ئەز برمە خانیێەکێ نەپەنی داکو گیانێ من بهێتە پاراستن و     
من د ژورڤە بترس چاڤدێریا هەر دەنگەکی دکر ژدەرڤە هاتبا و هەبوونا دوو  
پولیسان ژدەرڤە بو چاڤدێریا من ئێمناهی نەدا ترسا منا وەکو برویسیێ گیانێ  

وەکو بابێ خو و  من د ڤەتەزاند و پاشی من هەست کر کو دڤێت خو راگر بم  
من    بابێ  بیرا من ل بیرهاتنەکا بەری پازدە سالان ئینان دەمێ من دیتی دێمێ 

كەتی و هەر وەكو چیایێن )گارە و مەتینا( ب سەردا هاتین، ژ    گەلەك یێ 
سەر   ل  و  گشتی  نەخوشخانا  بو  ڤەگوهاستن  هاتە  تەنگاڤیا  خەستەخانا 

بوو وی گەلەك خوین ژدەست    رازای بوو كو دیار  یێ  سور ژ خوینێ  تەختەكێ
  من گەلەك دگران بوون پشتی كو گولەكا ستێرشكێنەكێ   دابوو. برینێن بابێ

 وی بری. پزیشكا چ ل سەر خو نەهێلا بوو ئەڤە سەرێ   دوژمنان رها ستویێ 
 پا ژبەر كو ئەو دەمێ   شەش هەیڤانە ب شەڤ و روژ خزمەتا وی دكەن ، بەلێ 

من ب قارامانانە شەر كر و بریندار بوو   ل سەنگەران شەر دروستبووی، بابێ 
وی ئیفلیج    و گەلەك خوین ژدەستدا و هەتا گەهەشتیە خەستەخانێ لایەكێ

و رابوونا سەر پێن    ببوو و نوژدارا چ هیڤی نەمابوون بۆ زڤرینا وی ژ مرنێ 
 :   من چاڤێن خو ڤەكرن و تەماشەكر، من گوتێ  خو. پشتی چەند روژا بابێ 
تە   كاریگەر بوویم ب ئەوا تەكری و ئەوا ب سەرێ  _ بابو، ئەز گەلەك یێ 

 هاتی. ئەڤە من فێر دكەت ئەز پتر حەژ تە بكەم ؟  
ئەوی همهمەكا كویر كر و    خو بەلێ   من پێكول كر كو بدەمە بەر سینگێ

خو رەق كر. من زانی نە ب    وی سورتر و لاشێ   چاڤێن وی سور بوون و دێمێ
 یە كو ئەز وی هەمبێز بكەم.   دلێ

 من گوت: بابو ، براستی من دڤێت تە هەمبێز بكەم.  
من ب تەماشەكرنەكا سەیر و بێزاری تێدا تەماشەكرە من و من چ    بابێ

  جاران ئەو ب ڤی رەنگی نە دیت بوو كو هوسا ب ساری و دویری بو ماوێ 
چەند خولەكا من هەست كر ئەز ڤی كەسی نانیاسم و نزانم كی یە؟ ل سحارا  
روژا پاشتر من د خەونێدا ددیت دوماهیك دیمەن و ئەو ئاخڤتنا د ناڤبەرا مەدا  

 رویدای بەری بچیتە شەری.  
چەند سالانە ئەم توشی ئەنفال و   من، ئەڤە سەرێ من گوت : كورێ  بابێ

پەشێمانم ژ هەر دلوپەكا    بووینە، ئەز نەیێ   كوشتن و دەردەسەری و وێرانكرنێ
پەشێمانم ژ هەر دلوپ    خوینا من باراند بیت بو خزمەتكرنا ڤی وەلاتی و نەیێ 

تورەمە    . هەر چەندە نوكە ئەز یێ ئاخێ   و چپكەكا خوینا من رێتی ل سەر ڤێ 
ژ وان رەفتارێن چەوتێن هندەك كەس و چەتە جاشێن سەردەم دكەن كو خو 

خیانەت و گەندەلیێدا دبینیت ئەڤجا ماموستا بین یان قوتابی یان    د شێوێ
 كاركەر.  

سەردەمیمە   ڤێ  من گوت: بابو، ئەز خولام  ئەز نە وەكو تەمە ئەز یێ 
مادەم د ڤی وەلاتیدا چەتە و جاش هەنە بو تێركرنا حەزێن خو هەمی كارا  

بو خو ل دویڤ بەرژەوەندیا خو   دكەن و پویتە ب وەلاتی نادەن، ئەز ژی دێ 
 بخوت.    ژێ   یە هەر كەسی ماف هەیە پرتەكێ  گەرهم و ئەڤ وەلاتە وەكو سێڤێ

من د وی دەمیدا گەلەك تورەبوو و من چ جارا تورەبوون و    براستی بابێ 
من    هێڤی بوون د چاڤێن وی دا نەدیتبوو بڤی شێوەی. د سەر هندێرا بابێ   بێ

ئاخفتنا من   د ڤێ  روژەك هێت تو دێ  گوت: دێ  تورەبوونا خو داعیرا و بتنێ 
خو و ئەز بلەز چوومە    من پێلاڤا خو دا سەر پێ   ئاخفتنێ   گەهی. ل گەل ڤێ 

 .  دەرێ
لاشێ  رابووم  خەو  ژ  یێ   ئەز  هەمی  نویكا    من  ژ  براستی  ئاڤ.  بوویە 

من كرە ئاسن و من زانی    )گارە و مەتینی( گیانێ   پەشێمانیەكا تەمەت چیایێ 
ژ من تورەبوو، وەی چ مەژی هشك بووم ئەز من جارەكا    من یێ   بوچی بابێ

 ئەڤێ  خو هەمبێز بكەم ، بەلێ   دی پێكول كر كو خو بچەمینم دا كو بابێ
من ژ جارا پێشتر توندتر ئەز پاشڤە برم وەسا دیار بوو كو ئەو    بابێ  جارێ 

 ل سەر تەختی رازای. من د دلێ  روژ ب روژ خو ژ من دویر كەت و ئەوێ  دێ
 خودا گوت:  

مری ئەز    ئەز ناهێلم ئەڤ تشتە هوسا ببوریت ، بابو هەكە تو دێ  - 
 سار و دویر ژ دەڤ من بار بكەی.  ناهێلم تو من بهێلی و ب ڤی رەنگێ 

تە ل    خو كر و من گوت: برا چاڤێ   من هەر زویكا پەیوەندی ب برایێ 
 من تو ب هەمی كار و پێدڤیاتێن وی راببە.   بابوی بیت ل جهێ 

پشتی بورینا چەند دەمژمێرا من خو باش راپێچا ب جلو بەرگێن سەربازی  
سەرێ  هنداڤی  چوومە  ئەز  بمە   بابێ  و  دێ  )خوبەخش  گوتێ  من  و  خو 

رازیبوون و شادی و هێمنی د چاڤێن    جارێ   پێشمەرگە سوزبیت باب( من ئەڤێ
  خو و من هەمبێزكر و بابێ   ویدا ددیت و هەر زویكا بگریڤە من دانا بەرسینگێ

 من ب چاڤ و دەڤان گوت: "ل تە پیروزە پێشمەرگایەتی".    
جارەکا دی دەنگێ تەقەیێ ژدەرڤە د ناڤبەرا پولیس و هندەک کەسێن   

نەدیاردا هات و ئەڤ بیرهاتنا من د ناڤ بیردانکا مندا نقوم کر و چاڤێن من  
مانە هەلاویستى کا دێ گەنکی پولیس یان کوژەک بژورکەڤن و وەکو ئەختەرەکا  

ویستی بۆ  مری و سار و چاڤ زەر و هشک د بوشاییا گەردوونیدا مامە هەلا
کربوومە  ڤەلەرزکێ  و  ترس  و  روژێ  هەلاتنا  بەندا  ل  سالان  ملیونەها  ماوێ 
تەلاش و هەناسا من ب کولابێن دەست روستەمێ زال ژ سیهێن من یێن بچویک  

 دئینانەدەر.         

 هەشت    

د سالێن چلاندا تاخێ فروشگەه لێ یێ پربوو ژ ماڵێن ئینگلیزێن سەرسوور  
و رێنجبەر، بەلێ د ساڵێن پێنجیاندا هۆز ب هۆز و کاروان ب کاروان وەکو  
بەرەڤ   کەڤن(  )خوراسانا  گوندێن  خەلکێ  ژ  گورگان  رەڤدێن 

ئاوارەبوون و دەستێن خۆ وەکو گورزێن )روستەمێ  وارێ)ئەنجلوسەکسونیا(ڤە  
زاڵ( دادوەشینە کاری ل کارگەهێن رستن و چنینێ و ل پەی ژیانەکا سادە و  
هێمن و پاریەکێ نانێ حەلال دهاتن و پرانیا وان ل گڤاندێن سەرکەسک وەکو  

 کوچەران نشتەجێبوون.  
ب بورینا دەمی ئەڤی خەلکی هەست دکر هەروەکو ئەو یێ ژ ئەختەرەکا  
دی یا دویر هاتین و کەتینە سەر ئەڤی ئەردی. رەنگێ وان و زمانێ وان و  
یا ئینتیکەیە و کەتنە شەرەنیخێ   جلکێ وان و خوارن و ڤەخوارنا وان زۆر 

ەڤ  دگەل دەستداهێلانا ژ کلتوورێ خۆیێ کەڤن و وەرگرتنا کلتوورێ نوی. ئ
خەلکە یێ رازیبوو ل پەرێ باژێری وەکو مروڤێن نەفرەتی بژین و زوی بزوی  
دکرن   ئێڤاری کار  ناڤ خەلکێ سەرسوورێ رەسەن. سپێدێ هەتا  نەدهاتنە 
وەکو مێشێن هنگڤینی و درازیبوون ب هەر تشتێ خودێ دای و نەدڤیا تێکەلی  

رەنگێ خۆ    رەنگ و دەنگێن نوی ببن و هێدی هێدی دەم دهاتەگهورین و ژیانێ
گهوری و گهورین وەکو بای بلەز دهات. ژنشکەکێڤە ئەڤ خەلکە نیڤەک مانە  

بێکار و بکارێن ئاسایێ درازیبوون ژ نەچاری و نەداری وەکو شوفێرێن تەکسیان 
و دانانا فروشگەهان و نەشیان وەکو هندیان ببنە باز و لسەر ملێن )لوردێن(  
بارێن دەولەتێ و رێڤەبرنێ مانە سست و زیز.   سەرسوور دادەن و ژ کار و 

ئەڤ چڤاکێ ئاوارە  هوسا ئەڤ خێزانە هەژارتر لێهاتن ژ هەژارێن سەرسوور.  
هەر ماڤە ئاوارە و نکارین ژ بازنەیێ گرتیێ هزرێن توزکەوی و کەڤنار و ژەنگاوی  
ئەوێن وەکو ژەهرێ د لاشێ واندا دویربکەڤن و نەشیان وەکو ماری کەڤلوژانکێ  
خۆ بگهورن، بەلکو دگەل کەسێن کارکەرێن سەرسوورێن وەکو خانیێن کاڤل  

 ێدا.  ماین کەتنە د گێلەشوکا زورانبازی
هەکە تۆ نۆکە بچییە ئەوی تاخێ فروشگەه لێ دێ هەست کەى تۆ یێ ل  
)خوراسانا کەڤن( و هەمی ژنێن وێ جلوبەرگێن رەسەن و کەڤنار دکەنە بەرخۆ 
د   هەمی  و  و شەڤەک(دا  )هزار شەڤ  ناڤ چیروکێن  د  ژنێن  جلکێن  وەکو 

رێ  مژویلن ب کار و بارێن ناڤماڵێڤە و دەرکەتنا وان هەتا فروشگەهێ یە و ژوێ
 نابوریت و هەر بزمانێ )ئوردویی( دئاخڤن.  

چیایێ   راکرنا  هەروەکو  ئەستەمە  یا  زۆر  خۆرەهماندن  ئەوان  دەڤ  ل 
نڤشێ   ژ  لاوەکێ  دا  دل  کچەکێ  ماوەیەکی  بەری  دەستان.  ب  )جودی(یە 
)قەحتان(ی و پشتی دایک و باب و مامان ئەڤچەندە زانی ئەو کچ بەرزەبوو.  
پولیس و فروکەیێن دەولەتێ ب حەفتیان ل وێ کچێ دگەریان هەتاکو لداویێ  

وێ د بەفرگرێدا دیتی لپشتا ماڵا وێ دەمێ پولیسان پرسیار ژ باب و  لاشێ  
 برا و مامان کری پشتی دەستەسەرکرنا وان. 

 هەوە بوچی ئەڤ کچە کوشت؟   - 
بێناموسێ  مە دڤیا ئەو کچ شوی ب پسمامێ خۆ بکەت، بەلێ ئەڤێ   - 

 حەژ کورەکێ دیتر کر، لەورا چارەنڤیسێ وێ مرنە.  
یێ   وێ  مەزندا خەلکێ  دەولەتەکا  زکێ  د  بچویکە  دەولەتەکا  تاخە  ئەڤ 
دویرە ژ تاجا شاهژنێ و کەرب و کینێ رادکەن ژ مویێن سپیێن پرچا سەرێ  
)چارلز دیکنس(ی. نابنە هەڤرا د گەل ئەڤان سەرسووران و تزبیێن وان چەق  
  رەقێ دکەن وەکو دەنگێن برویسیان بسەر تاخی دکەڤن، بەلێ کەسێن وەکو 
پیرەمێرێ خودانێ فروشگەهێ وەکو دەرزیکا د ناڤ پیش و پەلەخیدا خۆ لێ  

 دڤەشێرن. 
بەرەبابێ نوی گەنجێن جوان و خودان حەزن و مریدێن دیوارێن زانینگەهێن  
ئەڤی باژێرینە، بەلێ پیرەکال ئەوان دکەنە برایێن ماری و چ پویل و پاران  
نادەنێ و د بێ ئومێدیێدا غەوارە دبن و دەست ژ خەونێن بنەڤشی بەرددەن و  

ڤان گەنجان بوونە  شەمەندەفرا نەزانینێ خورت و بەردەوام دبیت و هندەک ژ ئە
ئێخسیر د پوپ و مەیخانەیانڤە و هندەکێن دی بوونە مریدێن نەزانینێ و ل  

 پەى بوقا کەڤلوژانکێن شێخێن سەختە چوون.  
ئاگرێ      رەژیێن  بوونە  هزارێ  دوو  ساڵا  ل  هندەک  گەنجە  ئەڤ 

رەگەزپەرستیێ ل )برادفورد( و گەنجێن سەرسوور و سەر رەش ب چەقویان  
کەتنە گیانێ ئێک و سەربرا مرۆڤان هاتەدانان. هندەکێن دیتر کەتنە خەفکا 
ژەهرا دەڤێ پیرەمێرێ خودانێ فروشگەهێ دەمێ لەشکەرێ سەرسوور کەتینە 

ئەڤ   فروشگەهی  خودانێ  پیرەمیرێ  بئاسانی  گەلەک  و  ئاخا)میزوبوتامیا( 
بۆ   هنارتنە )خوراسانا کەڤن(  هندەک  و  دەستەکێن خۆ  و  دار  کرنە  گەنجە 

 شەرێن ئاشوپی ب رەڤدا هاژوتن.  
ل تاخێ فروشگەه لێ بوویە قەرەبالغەکا مەزن هەمی یێ تێک د هێن و  
میرگەها   ئەڤە  بێژى  دێ  داناینە،  ساتر  و  پەرژان  ماینە،  سەرگەردان  دچن، 
جیهانا   وەلاتێ  بهێزترین  ئەڤە  چەندە  هەر  ئەڤغانستانێیە،  ئاخا  بەرزەیا 
پێشکەفتییە. پشتی ئەو پولیسێ ل بەردەرگەهێ ئەوی خانی هاتیە کوشتن  
کو پولیسان ئەز د وی خانیڤە ڤەشارتبووم، ئەز شیام د پەنجەرا پشتێرا برەڤم  
مستر   خو  برایێ  و  هەڤاڵ  دەڤ  ل  خو حەشاردەم  رەشپیستان  تاخێ  ل  و 
مایرا   پولیسێ  ڤ  کوماندۆ  هێزا  و  کوپتەر  و  پولیس  دەملدەست  )زامبی(، 
گەهەشتن ئەوێ ب هەمی هێزا خو بەرگیری کری وەکو شێران. ترس و لەرز  
کەتە تاخێ فروشگەهێ، چونکە مروڤێن پولیسی ژ تاخێ رەشپیستانە دگەل  
هەڤاڵ و خزمێن ئیمامێ ژ قنێتا خەلکێ دەڤەرا داسنیان بوونە ئێک و وێنهەنێ  
وەکو لێمشتا یێ ل پەرێ تاخێ فروشگەهێ پێلا ڤەدەن. هەردوو لایان نێزیکی  

چاکووچ و ئێکێ  پێنجسەد زەلامان وەکو گورگان هار بووینە ئێکی کێر و ئێکێ  
زەلامان.   سەربرینا  رۆژا  بیتە  دێ  ئەڤرو  دیارە  ڤێیە.  شویشە  ئـێکی  و  دار 
چەند چرکەیەکا   پشتی  دهویسین.  ئاگری  د  کەربا خو  ددانێن  یێ  هەردوولا 
وەکو   خوین  هەژاند.  ئەسمان  هەواریان  و  چاکووچ  و  کێر  و  چەقو  دەنگێ 

دیواران و ئەڤ جهه  جوورویباران چوو و برین بووینە تابلو ل سەر تەنشتا  

د   ماینە  هندەک  و  گەریان  خو  دەستێن  ل  هندەکا  مرنێ.  فەنتازیا  بوویە 
بەرمایکێن لاشێن کەلاشتیدا. دێ بێژی شەڕێ ئەسکەندەرێ مەزن و داریوشێ  
و   قنارەکرن  زاروکان  و  بلبل  دەنگێ  گریا  و  نیهار  و  خوینێیە  بارانا  فارسن 

ێن رەژیەکا ئەسمانێ باژێری هەمی بوو رەنگێ رەش و عەور وەکو پرتێن زەبەلاح
توزکەوی بەربوونە باژێری و رهێن خو د لاشێ باژێریدا برنەخوار. چ تشت ژ  
ئەڤێ نەفرەتێ رزگارنەبوو. باژێرەکێ تێدا ستەم ل بێ دەستهەلاتا بهێتەکرن و 

بینەپێش روژەک دێ هێت ئاگرەکێ هوسا دێ    )كيسرا(هندەک کەس خو وەک  
شتی بوویە. هەکە تەماشەى  تەر و هشکا پێکڤە سوژیت ئەڤچەندە یاسایەکا سرو

هاتنەکەلاشتن  زەکریا(  و  )یەحیا  نمونە  بو  بوویە.  هەرهوسا  بکەی  دیروکێ 
خودێ ئەو خەلکە د عەردیدا بەزرەکرن و رەزیلکرن. چیروک بخیانەت و ژناڤبرنا  
قوربانی بداوی ناهێت، بەلکو هەر داویەک دەستپێکە بۆ شکەستن و رەزلیلبوونا  

 بەدکاران.
روژا پاشتر جارەکا دی کوماندو هاتن هەمی تاخ دورپێچکرن وەکو هەسپێ  
زیندانا   بەرەڤ  و  گرتن  زەلامەک  ماڵەکێ  هەر  و  تاخیدا  ناڤا  کەتنە  تەروادە 
هاتنە   بەردریاى  و  درێژ  یێن  ڤەکولێنێ  بەرپەرێن  باژێریڤەبرن.  سەربازگەها 

د ژەنگێرا  ڤەکرن لسەر ئەڤێ سەرژێگەها دوهی رویدای، دیوارێن گرتیگەهێ  
مابوونە ئاسێ و ئەڤ گرتیگەهە وەکو گزیرتا ناڤ دەریایێ دەرگەهێن هاتن و  
چوونێ نەبوون بتنێ ب کوپتەرا هاتن و چوون دهاتەکرن و ئەڤ گرتیگەهە یا  

یا  ناڤداربوو ب توند و تیژیێ و هەرکەسێ د چوو ڤێ گرتیگەهێ دەرکەتن 
 بزەحمەتبوو. 

ئەڤ کەسێن ماین ل تاخێ خودانێ فروشگەهێ کەلەژانا ئەوان کێم نەبوو،  
وەکو   و  دورپێجکرن  هاتە  وان  هەیەجانا  ئەولەهیڤە  دەزگەهێن  ژلایێ  بەلێ 
تێنتیێن پلکری د ئامادەبوون بۆ تەقینێ و چەند گەنجەکێن خوینگەرم بدزی  

تولڤەکرن   بۆ  کومڤەبوون  فروشگەهێ  یا  پشتێ  جادا  ل  نیڤأ شەڤێ  ل  ل  و 
 رەشپیست و داسنیان.  

ترومبێلەکا بی ئێم دەبلیو یا رەش د گەراجیڤە دهاتەشویشتن و تابلویەکا  
سەختە دهاتە حازرکرن د ژورا پشتێڤە و پێڤەهاتە هەلاویستن و جامێن وێ  
هاتنەرەشکرن و ترومبێل هاتە راپێچان. ل بەرێ سپێدێ هێشتا روژنەهەلاتی  

کەتە و  دەرکەت  لسەرخو  ترومبێل  و  ڤەبوو  هێدی  گەراجی  لاشێ    دەرگەهێ 
جادەیا تاخی و هێدی بەرەڤ تاخێ رەشپیستانڤەچوو و دەمێ نێزیکی پەرێ  
تاخی بووى لایێتێن وێ هاتنەکزکرن و بتنێ لایێتێن ئاماژێ کار دکرن. ل دەڤێ  
تاخی ماڵأ)زامبی(یێ بیست و دوو سالییە و من د ناڤ مالا)زامبی(دا زێرەڤانیا  

ی( نەتێ و نەژێ یێ راوەستیاى  هەمی لڤینا دکر دپەنجەرێرا و هەڤالێ من )زامب
بوو ل بەندا پاسێ کو ئەڤە کارێ وی یێ روژانەبوو و هوسا دچوو سەر کارێ  
خو و ژ هەمی گەنجێن وی باژێری رێک وپێکتر و لسەرخو و هێمن و خوشمروڤ  
تر بوو و خەلکی هەمیان سویند بە سەرێ وی دخوارن کو روژکارەکێ پرشنگدار  

ئەڤی باژێری، بەلێ ژنشکەکێڤە و بهێز دەرگەهێن  یێ ل بەندێ و مفاى بگەهینتە  

ترومبێلا بی ئێم دەبلو یا رەش ڤەبوون و ئەو گەنجە دانە بەرکێران و من کرە  
غار داکو زامبی رزگار بکەم بەلێ  بمست و کولم و دوربان دانانە من و ئەز  
بخورتی کرمە د ترومبێلێدا و ترومبێل د ناڤ جادەیێن وەک تەڤنێ تەڤەنپیرکێدا  

 بەرزە بوو.   
ئەز کرمە د ژورەکا نێڤ تاریدا، وەکو گرتیگەهەکا بێ دەرگەه و پەنجەر  
بوو و پتر وەکو چاڵێبوو. بویاغەکا خاڤ و پیتی و زەربووی رویێن دیوارێن  
ئەڤێ ژورێ داگرتینە و پیراتیا وێ ب خەم و کوڤانێن دەهان ساڵان هاتینە  

و ل لایێ دی    نخافتن. ل ڤی لای بیرهاتنەکا ب روندک و خوینێ هاتیە نڤێسین
بیرهاتنەکا دیتر یا پرە ژ رەڤینا ژ درندەیێن دەرڤەى دیوارێن ئەڤێ ژورێ و  
جاران   هندەک  پەشێمانیێ.  و  گونەه  ڤەخوارنا  و  خوارن  بۆ  پەناگەهە  ڤێرە 
دیوارە بۆ گەلەک دلێن شکەستی و   و  زیندانەکا بێ دەرگەه  جیهانا ژدەرڤە 

دەست و زەندێن پاکتر ژ کەنیا  وێرانبووی. بەدکار قەید وبەندان دداننە سەر  
زاروکێن ساڤا و دلێن وان یێن مەزن د ناڤ مشتاخا کەرب و کینێدا دورپێچ د 
کەن. هەکە ل دەرێ بن لسەرێ رێکێن مژاوی و تاری د هێنە بەندکرن ژبلی  
لێ   رێک  هەمی  و  نامینن  دەستدا  د  دی  رێکێن  چ  زاڵ(  روستەمێ  )گورزێ 

هاتنا چاڤێن وێ یێن برسقدار مابووم و    دهێنەگرتن.  ب دەهان ساڵان ل بەندا 
)پورزەری( هەر نەهات، ئەڤرۆ من چ هیڤی نینن بۆ بژیم، لەورا ل رێکەکێ د  
گەرهم کو داوییا کول و کوڤانێن من سەرمور بکەت و من بەرێڤەکەتە کنارێ  
میرێ مرادان. من گەلەک جاران هزر د خو کوشتنێدا کریە، بەلێ هندی سەرێ  



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

77 
 

دەرزیکێ ترسا ژ خودای دەستێن من ژ خو کوشتنا ب )گورزێ روستەمێ زاڵ(  
قەیدکرن نەک نەوێرەکیێ، چونکە ترسنۆکی د فەرهەنگا مندا نینە. من سەدان  
جاران وەکو خورتەمێران بەرێ خو دایە رێکا چوون و نەهاتنێ، بەلێ ئەڤرو د  

 ڤێ ژورێدا دەستێن من هاتینە قەیدکرنڤە.  
ئەڤە   بەلکی  و  گرتنێ  ڤێ  ب  دلخوشم  چەندێ  ئەز  نزانن  خشیمە  ئەڤ 
نێزیکترین رێک بیت من بگەهینتە ئێمناهیا گیانێ منێ بریندار و داڤلو داڤلو ژ  
برینێن سەرێ ئەڤأن دەه رۆژانە ئەز ژێ دنالم و هەلامەتێ )پورزەری(یێ چاڤێن  

یا خەموکی ڤێک ژیانا من  تاکو پەردا شانوگەریا  بەرنادەن  دادەم و ب    من 
هێمنی بنڤم نڤستەکا بێ دوماهی. ل ڤێرە مرن ب دەست من ناکەڤیت ب پارە،  
 ب هێڤی، ب داخازی کەس مرنێ نادەت. قەلسی تا ڤی رادەی. من گازی کر: 

گەلی سەیبابان، وەرن من بکوژن گەلەک بو هەوە باشترە، چونکە   - 
 ئەگەرێ زەواڵا گەلەک هەڤالێن هەوە ئەزم. 

خو بێدەنگ بکە، تو گەلەک حەز دکەی بمری و بچی و هێمن ببی،   - 
 ئەو چەندە نینە، تە ئاریشەک مەزن دروستکر و ئەڤ باژێرە تە کرە ئاگر.  

ئەرێ من کرە ئاگر و نەیێ پەشێمانم ژ توپاندنا تیرورستێن وەکو   - 
 هەوە.  

یا تە یا مای ئیلا تو هیڤیا بکەی مرن ببیتە بارا تە و ب دەست   - 
 نەکەفیت.



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

78 
 

هی هی هی من پتر ژ چەند زەلامان ژ هەوە دانە کوشتن، هوین هزر   - 
د کەن ئەز ژ هەوە دترسم؟ نەخێر، ئەز ل رێکەکێ د گەرهم بمرم. لەوا هندی  
بشێم دێ ل دەمێ کەتنا خودا دەستێن خو د پێن هەوە وەرکەم و هەوە دگەل  

 خو راکێشمە ناڤ گوریدا. 
مرن بو تە زێرە لەو ئەم نادەینە تە، برادەر د زۆرن خلاس نابن و د   - 

 ئامادەنە خو بدەنە کوشتن.  
ئەز بێ ئومێدبووم ژ کوشتنا خو ژی هەر چنە بیت ئەڤروکە. من گەلەک  
حەز کر پیچەک بنڤم، بەلێ قێژی و هەوارا برینێن من بوونە عەور و بریسی و  
پەردا گوهێن من شەق شەق کرن. چاڤێن من وەکو گولیرا مانە هەلاویستی ب  

وونا من  ئەوێ گلوپا بچویک ڤە ئەوا ب ریتمەکا بلەز یاری ب هەست و تورەب
دکر. ژمێژەبوو من مرادبوو بۆ تشتەکێ بەرکەتی و بەرز ئەڤی گیانی جانفیدا  
بکەم و ئەڤ نەچ مروڤە ئەوێ دەرفەتێ نادەن من ب سەر بەرزی بمرم، بەلکو  
قبولکرن و هێشتا   دهێمە  نە ل عەردی  تلوڤأن  مایمە هەلاویستی وەکو  ئەز 

هزاران مرادێن من یێن   ئەسمانی پێنوس لێنەدایە بەرەڤ بانێ سەریڤە بچم. ژ 
 قنارە کری بتنێ ئەڤە مابوو ئەوژى بوویە ئخسیرا دەستێن ئەڤأن پیسان.  

ئەڤجا    رویسە،  درەوەکا  خەمگێن  بسیمایەکێ  گرنژین 
هەلامەتێ)پورزەری(یێ ژ پێش چاڤێن من هەرە و نەگرنژە، من چ دلپێڤەبوون  
ژ تە و کەسێ نەڤێن، چونکە نە دلپێڤەبوون و نەئەشکەنجەدانا من چ ژ من  
زێدە و کێم ناکەت. بتنێ وەک بازەکێ چەنک شکەستی د ڤێ چاڵیدا ل برینێن  

خو مەیزە دکەم و بیرهاتنێن خو سەر و بن دکەم و ل هەلامەتێن ل دەردورێن  
خو دنێرم و چ نەمایە ببمە کەلەخ و راستە دەمێ دبێژن)دەمێ کەلەخ دکەڤن 
تەیر مشەدبن ل دەردورا وی کەلەخی(. ئەڤرو بێهنا کێلب و برسێ دفنا من  

راندن وەکو  سەرنشیڤکر و هەلما هناڤێن برسی دێم و دەست و چاڤێن من کوز
ئاگرێ تەنویرێ و هێشتا ئەزێ نیڤ ساخ، من هایژێ هەیە دەلنگێ پێ یێ  
دهێتەراکێشان و سەرێ من نیکلکێن بالندێن کەلەخان وەکو قەلەخان یێ نیگار  

 دکەن. 
ئەز نزانم سپێدەیە یان نێڤرو روژە یان شەڤ بتنێ هەست بدەنگێ مشارێ  
من.   دهێتە  رویباری خوش  ئاڤا  دەنگێ شرێنا  هندەک جاران  و  دکەم  داری 
دەستێن من کەلەک د لاواز بوون، پشتی بورینا هەیڤەکێ هەست دکەم لاشێ  
 من سکوتینە ب ئاخێڤە و جرد و مێش و مور ئەوێ پەڵیکا د هێـتە خوار د 

ناڤ ترارەکێ گەنیدا ب نیڤی دکەن. هندەک جاران پەنجێن خو د پراسیێن 
مندا دبنە خوار دا کو بزانن کا مایمە ساخ یان مریمە و گەنگی دێ بمە سەر  
پشکا سفرەیا وان. ئەڤان گیاندارا بیرا من ل گەلەک کەسان ئیناند د گەل مندا  

نشتی بوو و وەکو  دژیان و ژ گوشتێ من دخوارن. د ژورا برەخ منڤە یا روی
فریشتەیا دێمێ خو بێگونەه دکر و ناز دکرن و ل سەر تێلێن هەست و نەستێن  
منێن ساڤا د لەیزی و من نەدزانی سوزێن وێ د نەزوکن بتنێ وەکو کچا بەکوی  
من ب گولا ژەهراوی سەردا دبەت. من هەست دکر ئەڤ )پورزەرییە( قەدەکا  

ئەز )مەمێ ئالانم(، بەلێ ئەوێ  سێڤێ یە ژ رویکێ )زینا زێدان( ڤەبووی و  

بتنێ ئەز ل خوشیا دڤیام و ئەو دەمێ گورگێن دەڤ بخوین ژ رویبارێ دانگا  
ژورا مە دا سەرکەتین و ل بەردەروکێ مە ئازریاین ئەوێ ئەز د خەو دا هێلام  
بانیڤە هل بوو بخویریێ. من هینگێ زانی بوچى هەردەم زەلام د   و بەرەڤ 

ب زێدان(  )زینا  و  قوربان  دبیتە  ئەفسانەویدا  چیروکێن  تنێ  هەمی 
ئەڤ   ئەڤرو  بەلێ  نینە،  خو  هەبوونا  چ  و  ئەفلاتونی(یە  هەلامەتێ)کومارا 
بیرهاتنا گەمار چ مفای ل من ناکەت و ئەز ئەڤرو ئیخسیرێ بەندەمانا بیرهاتنێن  
نەخوشم بتنێ ئەو دەنگێ ئاڤێ ئەوێ دهێتە ئەڤێ چالێ بۆ من دیار دکەت کو  

وی ریبارەک خورت دچیت    ئەز یێ ل نێزیکی رویباریمە و ئەڤ باژێرە ل نێڤەکا 
و من چەند جاران پیاسە ل دەردورا وى کرینە و نوکە لاوازبوونا من دێ هاری  
هێدى   و  دەرێ  هەلکێشم  کەلاپچێ  ئەڤێ  ستورکا  ژ  خو  دەستێن  کەت  من 

 تەماشەى دەرێ بکەم.  
بێدەنگیێ پەرێ خو ب سەر هەمی جهادا گرتبوو و من هەست دکر هەمی  
دەردورا من یا ڤالایە و بەلکی ئەڤە دەرفەت بیت ئەز برەڤم ژ ئەڤێ دوزەخا  

. من بدەستێن خویێن بریندار دەرێ  نە من د کوژیت و نە من د هێلیت زیندی 
چاڵێ ڤەدا و دبینم کەسەک دخەو ل سەر کورسیکی چاڤێن وی دنقاینە و  
دارەکێ مەزن ل دەرێیە من دار ب هێزا روستەمێ زاڵ داوەشاندە ناڤملێن وی  
و هەر زوی رەڤیم و نزانم کا مر یان ما ساخ و دەرکەت ئەزێ ل نێڤأ باژێری  

و جادا گشتی بەرنەدا هەتا پشتی پێنچ کیلومترا    و من ب پێبەزێ راهێلا دەمی
 گەهەشتم ناڤا حەوشا سەنتەرێ پولیسان.  

 نەه 

پشتی سێ ساڵێن رەبەق ژ خواندنێ، ئەڤرو دوو هەلکەفتن و دوو چەژن.  
هەلکەفت و جەژنا ئێکێ یا وەرگرتنا باوەرنامێ یە و هەلکەفت و جەژنا دووێ  
یا رزگاربوونا ژ دەست تیرورستان و ئاشکەراکرنا تورا تیرورێ یە. نوکە من  

من هندی چیایێ  لبەرە بەرەڤ وەلاتێ خوڤە بچم و وەلاتی ئاڤا بکەم. ئومێدێن  
)زاکروس(ی دبلند و بەرز و مەزنن. من لبەرە قوتابخانەیەکێ ئاڤأ بکەم بۆ  
زاروکێن ساڤا یێن بێ سەمیان. دەستێ دەستکورتا بگرم و خانیەکێ مەزن بۆ  
پیرا دروست بکەم. ئەڤ جوانیا ئەز ل هاندەران فێربوویم وەکو بەلگێن گولان  

کەم. هەر ماڵەکێ مومەکێ ل سەر  بسەر هەمی خانیێن باژێرێ خو دا بەلاڤ ب
بدانم و هەر کور و کچەکێ هێلینەکا قەشەنگ ژێرا دروست بکەم. من لبەرە  

 هێلینەکا بچویک ل بنێ کەڤرەکی بۆ خو دروست بکەم.  
ئەڤرو پشتی سێ سالان ل هاندەران یەکەم جارە ئەز هوسا برونێ و دیار  
ل   ئاشکەرا  زۆر  هەیڤ  )میزوبوتامیا(  وەلاتێ  ل  دبینم.  ئەسمانی  ل  هەیڤێ 
هاڤینان دیار دبیت و مروڤ د کاریت ببینیت، نەوەکو گزیرتا )ڤایکینکی( یە  

جارا چ  و  بوغمی  و  تورەیە  و  گرێیە  ناڤچاڤ  یێ  ئەسمان  دەما  ژ  هەمی  ن 
 تورەبوونا خو ناهێتەخوار.  

ئەڤ شەڤە ل وارێ منێ دایک ل حەوشێ من خو ل سەر تەختەکێ ئاسنی  
 درێژکریە و من دڤێت ل گەل هەیڤێ باخڤم: هەیڤا گەش .. ئاوریێن تە دانپێدانێ 
درەوا بكەن و تو ژی وەكو من د جیهانیبوونا   دكەن كو چاڤێن تە نەشێن 

دكەی بێزاریا    نزانم بۆچی تۆ پێكولێ  ئەڤرودا هەست بتنیاتیێ دكەی، بەلێ 
تاریێدا    پەردەپوش بكەی و تو بونەوەرەكا بەختەوەر د لەشێ   ژیانێ   خو ژ ئەڤێ 

 تەماشەی تە دكەن.  دئینیە پێش و خەلك وەك خوداوەندا شەڤێ 
گوت: هەی لا هو رەبەنو، ما تو نزانی )شاهی( ل بن رەونەقا من   هەیڤێ  

)خان و قەلا دمدم( دورپێچكرن و سەركوت كرن، )ئەتاتوركی( ل پێش چاڤێن  
دەرێ ئینانە  ساڤا  سەعیدێن(  )شێخ  و  دراندن  گران  دایكێن  زكێن  و    من 

سەرژێكرن، ئەڤان هەمیا جینایەتێن خو ل حەزرەتا من كرن و چ روومەت ژ  
نەكەم و ل سەر بێگونەهیا    من نەكرن، ئەڤجا چەوا ئەز هەست ب هاڤیبونێ

 خو ب كومان نەبم. 
تەرا دبینن،    من گوت: هەیڤا گەش، هەمی عاشق سیمایێن یارێن خو د دێمێ

 هەمی پەلاتینك د ئەبەدییەتا تەدا باز ددەن و خو گوری روناهیا تە دكەن.  
گوت: ما بوچی یە ئەڤ شەوقا من ئەز یا دترسم ئەڤرو ژی هەر    هەیڤێ

زاروكا و پیتانوكا چاڤ زلكرن ل دەردورا جارەكا دی )شاه( دپرن ، ب    دەمێ
ب زرن . بستیكێن    ئادارەكا نوی بخورن ، جارەكا دی گوهدرێژ ل )شامێ( 

 سەرهلدانەكا نوی ل )قامشلو( بدرن.  

من گوت: نەترسە ئەڤرو ژی وەكو دوهی ئەگەر چەند دونیا ل مە بهێتە  
 تەنگاڤیان ل بن روناهیا تە رویبارێ   من ل دەراڤێ   مێرخاس ل وەلاتێ   ئێك دێ

 ژ تە برن.   گومانا هەستكرن ب گونەهێ  )ئارازی( بڕن و دێ 
هێدی هێدی ئەز د خەو چووم و ل دەمێ نڤێژا سپێدێ رابووم من نڤێژ کر  
تاقیگەها   وەكو مشكێن  بنڤمەڤە،  نەدشیام  بەلێ  دهات،  گەلەك  و خەوا من 

بنگەهێ وێ   ببووم  ل  روژ  هەر  وەكو  مرادا    ئەزمونگەها،  بوویە سەمتا  رێكا 
من د ریكێدا ددیت من خێرەك د گەلدادكر، من گرنژین   دچووم. هەرچی كەسێ

پارە و بێلا بووینە    بتنێ  ددا ئیتیما و بشكورین ددا سێویا، بەلێ ئەڤی باژیرێ 
مروڤ نەدنێری و هەمیا    منێ مروڤێ   ل پاكیا گیانێ   خەونێن برسقوك و كەسێ 

نە دگوت:    بلبلا و جوانیا رووحا )جزیری( كربوو و كەسێ  مال ئاڤایی ل دەنگێ 
ئەوا چاڤێن  د  یا  ئاڤا.  تە  مالا  كەسێ وەی  خویا  كەس    ندا  نەڤێت  ئەوان  ژ 

ژ ئەوان نەڤێت دفنا خو ژ تەمەت    ل بەر وەر كەت، چونكە كەسێ  دلپێڤبونەكێ
. ئاخ، ل ڤی زەمانی ئەڤە سوتنە و سەری )كارەی( یەك ملیم بینتە خوارێ

 دفن بلندیا )نەمرودی( بپێچی.   سوتن عەیبە ئەگەر خو بكراسێ
ئەز دئاخڤتم بجویكا، قیزكا، دایكا چاڤێن خو ددانانە سەرئێك و ل    دەمێ

)گلگامێش(،    بەر لەرینا تێلێت قیسارا لێڤێن من دلێن وان دبوونە كوتركێن وارێ
یا من نەدكر و    دیسان كەسێ  بەلێ نالین و جوانیەكا جیهانگیری  سوپاسیا 

  ئەوان پویتە نەددا بزاڤا من یاكو جیهان دكرە داینگەها گرنژینەكا زاروكەكێ 
 و نەتەمەت سنجەقا بویكێ   دەرزیكێ  ڤی باژێری نەتەمەت سەرێ   ساڤا. خەلكێ 

ددایێ  ئەوان  گرنگی  رهدینێن  پیرێن  وەكو  زەگزەگە،  جنوكێن  وەكو  بەلكو   ،
تیرمەهێ ل  باغێن  گیایێن  دا    بووینە  خو  سیبەرا  د  ئەز  ئەوان  زەرپەتخی، 

دڤەشارتم. من دكر و نەدكر نەدشیام خو رزگار بكەم، بریێن هەمی یا دگەل  
 من وەكو لەشێ  موسای( گیانێ   دبوونە دوو شمشیر و وەكو )دارێ  یێن هەیڤێ

 )دەریایا سور( دكرە دوو شەڤێن وەلاتێن ژێك جودا و دوور.  
ل گەردوونێ )رێكا كادزا( گرێل دبووم و دچووم جیهانەكا ل دەڤ    ل داویێ 

دایكا خویا دلوڤان دبینم و    خو ل بەر سینگێ   من نەیا ئینتیكە هەتا گاڤكەكێ 
 بێژمە خو ئەڤە چی یە و چ چێ دبیت؟

مێشكێ   خانەیێن  گرێداین    پشتی  كومبوونەك  و  ئێك  داینە  خو  من 
گەهەشتنە وی ئەنجامی ژیانا ل جیهانا )نموونەییا ئەفلاتونی( كو تێدا ببمە  

   فریشتەی خوشترە ژ جیهانا سەختە یا مروڤ تێدا ببنە خوداوەندێ   هەلامەتێ
 .ژمارە و پارە و بێلا و خانی و هێزێ 

دایکا من دەستێن خویێن نەرم ب سەرێ مندا ئینانەخوار و ب چاڤێ دلینیا  
 هندی ئقیانوسێن)هندی و هادی( نێری من و گوتە:  

کورێ من، کارێ ژ هەمیا گرنگتر و مرازا دلێ من ئەوە تە ببینم زاڤا   - 
زاروکێن تەدا بکەم، پاشی بلا بەرەڤ کنارێ  ل بەر سینگێ خو و یاریا دگەل  
 دەستێن مرنەکا دلشادڤە بفرم.  

ئەڤێ گوتنا دایکا من د ناقوسا گوهێ مندا دەنگڤەدا و بیرا من ل سوز و  
وارێ   بەرەڤ  بفرم  گزرکرن  من  مویێن لاشێ  و  ئینا  )پورزەری(ێ  پەیمانێن 

و   )مەم  ئەڤینا  میناکێ  )پورزەری(  و  ئەز  مەخمەلی.  خویا  ئەڤینا  جیهانا 
چاڤپێنەرابوونا هەمی )بەكویا(    زین(ان بووین و ئەڤینا مە هەردووا بوویە جهێ

و ئەڤین ژ هەمی دار و بارا د كەڤیت و ئەڤین دگەل هەمی چپكێن بارانا دباریت  
و ئەڤین ب هەمی دەڤێن ساڤایان ڤە بوویە شیر و سپیاتیا وێ وەكو گولا  

د پەشیت یا دبیتە چپكەك ژ ڤولكانێن د    یە. هەر چریسكەكا ژ روژێ  ئاشتیێ
دهەلكێشن. د   جوانیا ژیانێ دلێن مەدا. ئەڤینە ئەم كرینە دوو چویچكێن بایێ 

هین دایە خویاكرن جوانترین دیمەن د جیهانێدا    و بایێ   روژا ساهیدا هەتاڤێ   ڤێ
بوو، ئەڤە گاڤا چاڤێن من بووینە نێچیرا تەلها    لشلێرێ وەكو گو  یێ  وێ  دێمێ

وێداڤێن   بووی،  پەرچەما  گولان  سەمتامێرگێن  بەلێ    نە  من،  مەیزەكرنێن 
گیفكێن  ژنشکەکێڤە   جامێریا  تلێن  ناڤ  د  گولم  جوانترین  ئەز  دیت  خو  من 

حەفتسەر، ئەز    مارێ  ، ئەڤرو نیشا من دا ئەزم نێچیرا دەڤێ گرنژینادا   پارزینگێ
 . رویس دهێمە فەلاقەتدان

بەرەڤ گرنژینێن منێن سادە      دیتی)پورزەری( وەکو بەرێ  پشتی من 
ناهێت و ب نوکتەیێن من ناکەت کەنی، من زانی ناڤێ من یێ ژ عەرشێ دلێ  
وێ کەتی و دلێ وێ چ بێگونەهی تێدا نەمایە و ئاڤا د دەستێن وێدا د مەهی  

 یا گەنی و گەنار بووی. ل ئەڤی ژڤانی من گوتێ: 
نیڤ   -  یێن  خو  سوحبەتێن  پارزینکێ  ژ  ئەز  تە  بوچی  )پورزەری( 

شەڤیدا ئینامەدەر و ل بەر تویریا وەرکرم؟ تبلێن تە وەکو شفشەیێن زیندانێ  

دیوارێن   ژ  سنگەپێکرینە  د  من  پێنگاڤێن  و  بەستن  هاتیە  من  دلێ  ناڤدا  د 
 جەمسەرێن هەستێن تەیێن بەستیگرتی نابورن.   

من تو دڤیای، تو بووی سەمتا کەنیا چاڤێن من، بەلێ رۆژ نەئەو رۆژا   - 
ئەوا بەری سێ سالان و ژیار بزەحمەتترە. من ل بەرە د بێلایەکا شیشەیڤە  
یاریا ب زێر و زینەتێ بکەم هەروەکو زاروک یاریکان ب موریکان دکەن لبەر  

 دەروکێ ماڵأ مە.  
حەیف، تە ئەز سنگەپێکرم ل ڤێرە، ئەز نزانم چ بێژم، لەورا هەردەمێ  - 

ڤێ دوماهیکێ من داوایا ژڤانی ژ تە دکر تە دگوت: دێ هەڤالێن مە من بینن.  
 دیارە ئەون هەڤالێن تە خودانێن بێلایێن شیشەی.  

)پورزەری( وەکو دالغەیەکێ د ناڤ تیروژکێن رۆژیدا غەوارە بوو و ل پێش  
 چاڤێن من بتنێ تاریاتی بوو شاهێ گیانێ منێ وندابووی.  

گیان   خاڤ ل ئەڤێ   بەرزەمە و ل دەربەندەكێ   ئەڤان زاروكادا یێ   د دێمێ 
دا كو    پاركێ  گرانیێ دگەرهم، ئەگەر تەراستی زانیبا ئەز پەیاسا دكەم ل ڤێ

چەندی تەماشەی ئەڤان گولا دكەم، دیمەنێ    من فرەه ببیت، بەلێ  بێهنا دلێ
چوونا وێ و دیمەنێ خوزی خوازێن من و وێ ل سەر كورسیكا بیك و زاڤاتیێ  

شكەستی و ب پشتەكا    ب دلەكێ   )مەم و زینا( دبینم، بەلێ   ل راستا پەیكەرێ 
هاتنە   من  پێین  مەتین(ا  و  )گارە  چیایێن  وەك  گران  پێنگاڤێن  ب  و  خوار 
كەلاپچە كرن، ئەز دبینم هزار جارێن دی ئەز خەونا ب هاتنا وێ ڤە دبینم بو  

ێدێن من رویت كرن و هزار جاران ئەڤ  ئوم  پاركێ  ئەڤێ  ژڤانەک دی، بەلێ 

ئەڤان خەون و ئومێدین بەرهاڤێتی و باوەرناکەم جارەک    پاركە بو گور بو لاشێ 
 دی بهێتەڤە.

د ڤی ئەرکیدا من سەرکەتن نەئینا و نەشیام ببمە میرێ دلدارا و ئەز و  
ئەو نەبووینە نموونە بو هەمی گەنج و لاوان، بەلێ مەجبورم ئەڤێ خەونا خویا  
ژڤانە   من  بڤەشێرم.  خوڤە  بیرهاتنێن  و  خەون  بالگەهێ  دبن  سەرژێکری 

م بورجەکا  باوەرنامە و خەونێن خو بدەم دەست خودانێن مورێن شین داکو بکار
نوی یا ژ پروژەیێن خزمەتکرنا بەلەنگازا ئاڤا بکەم و سەرێ سحارەکا هاڤینی  
من بەرێ خو دا باژێرێ)ئەربائیلو(ی و وەکو )جاک سپێروی( بەرەڤ گزیرتێن 
وندابووڤە چووم و من لبەربوو بناڤێ خودێ و پێغەمبەران دیل و بن دەستان  

ان و د ناڤ پێلێن ئەقیانوسێن  رزگار بکەم ژ دەست دێو و درندەیێن پەرستگەه
 ئومێدێن چاڤ گەشدا غەوارەببم.  

 دەه 

یەکەم   پێنوسێ  و  هاڤێت  ژکارکەتی  ئەوا  خۆ  پاپیرێ  دەمژمێرا  من 
ماموستایێ خۆ دا دویڤ ئەوێ دایە من دیاری. ل دویڤدا من هەمی نامەیێن  

خوریکی بووین بسەروەرکرن و ناڤێن سەدان هەڤالێن بێ  یارێن کەڤنار ئەوێن  
د   کاغەزێ  فروکەیێن  وەکو  و  ئینانەدەر  خو  بیردانکا  پارزینکێ  ژ  وەفا 

 سنگێ)رێکا کادزان( وەرگرن.  
رابردوویەکێ  ناڤبەرا  د  بەرەڤ ژیەکیڤە دچم وەکو وەرچەرخانەکێیە  ئەز 
پری خەونێن )دونکیشوت(ی و کەتوارەکێ تەعلێ پری دورهێل و راستی یێن  
جەرگبردا. د خەونێن)دونکیشوتی(دا ئەز پاشایەک زانا و پری دەستهەلاتبووم  

زانایەکێ بێ  و ئاڵایێ پێغەمبەرا ڤ من بوو، بەلێ ئەڤرویا نەخوشتر ئەوە ئەز 
دەستهەلاتم و دەستێن من براستی و پاکژیێ هاتینه کەلاپچەکرن و پێنگاڤێن  
من د زنجیرکرینە و بێگونەهیا گورگی ژ خوینا )یوسڤ(ی د سەرتلێن مندا  
دورپێچ و مەلیل بوویە. هندی گویا زەمین من پەیڤ هەنە، بەلێ بلا د بەرچێلکا  

من دگڤێشیت تاکو خوین ژ ناڤ مندا تەنا بنڤن. ئێشانەکا دەروونی جەرگێ  
تلێن من پەشین و بووینە جوک و رویبار، بەلێ تۆ بێژی ئەڤ خوینا سۆرکری  

 ب ئاگرێ چراکی رێکا منا بەرزە روون بکەت وەکو ستێرێن شەڤێ؟

من د ژیانا خۆدا چ جاران هندی نوکە هەست ب وێ چەندێ نەکریە ئەز  
یێ بەرزە و بێ ئومێد و بێ پلانم و زێدەمە. من هندی خۆ دیتی کەسەکێ بهێز 
باڵندەکێ   وەکو  ئەز  ئەڤرو  بەلێ  بوویمە،  تێکوشەر  و  ئومێدەوار  و 
چەنگشکەستیمە و دەست و پێن من هاتینە قوتکرن. ئەز وەکو کێڤریشکێ لێ  

تیمە هەر گیانەوەرەکێ هات پەنجەک د من وەرکر. نوکە ئەز یێ ڤەقەتیایمە  ها
ژ دەور و بەران، گەرم بیت یان سەرما بیت یان بێ دەنگی بیت یان قەرەبالغ  
بیت من ئاگەه ژ چ نینە و ئێدی کەنیا زاروکا گرنژینەکا بچویکژى لسەر دێمێ  

نژینەکێ دگرنەبەر، من نانەخشینیت. ئەز هەست دکەم هەکو لێڤێن من رێکا گر
ئەو گرنژین یا بێ هودە و بێ تامە. من چەند حەز دکر دنکەکا توزێ بام د  
ناڤ بابەلیسکێدا ل پائیزا د گیانێ زنارەکا هشک وەرببام، بەلێ ئەڤ مرادەژی  
لمن حەزرەتە، بتنێ خودایێ مەزن دزانیت بێمرادبوون تاکە دەردە گەهێن لاشێ  

دا دبمە رساس و ئەز حەزناکەم سەرێ خۆ  من دکەنە ئاسن و د ناڤ نڤینا خۆ
ژ سەر بالگەهی راکەم. مرن مرادەکا زێرینە بدەست من ناکەڤیت، بەلێ خودایێ  
دلوڤان خامە لێنەدایە، لەورا من ئەڤروکەژی دەرێ برینا دلێ خو ڤەمالی ئەوا  

 هندی حەفت عەرد و حەفت ئەسمانان بەرفرەه.  
لێدانێن دلێ من دیوارێن وارێ )ئەنوناکی( هەژاندن و دەرگەهێن قەلا)دمدم(  
لقاندن. خەوا من دهێت، بەلێ ئەز نانڤم. گریا من دهێت، بەلێ ئەز ناکەمە  
گری. ژبەرکو خەو بێ مرادبوونا من ژبیرا من نابەت و گری برینێن من تاڤیل 

رۆژیدا غەوارەبوون   ناکەت. خەو و گری ماینە حەیران و دەستداهێلان و دگەل

و هەر دلێ من یێ بەرفرەه دبیت ژ خەمان وەکو بەرفرەهبوونا گەردوونێ مەزن.  
ئەز لبەندا کەسێ نینم دلەکی ل دلێ من بدەت یان نارینکێ بمن بێژیت. من  

 مرن دیت بتنێ من مورا دەرچوون ژ ڤێ فانیێ دڤێت.  
ژ کوژیەکێ  برایەکێ مەزن  وەکو  دیت  دەلال(  من )هێمن( ل سەر )پرا 
بیردانکا من سەرهلدا کەیفا من هندی دنیایێ هات و مە خو دئێک وەرکر ل  
وارێ )میزوبوتامیا( و مە ڤیا پەیاسەکێ پێکڤە بکەین. ل سەر کورسیکەکا ل  

 بەر پرێ روینشتین و گوتە من: 
 مام، تو چ دکەى ب چ ڤە مژویلی پشتی ئەڤان گەریانان ل جیهانێ؟  - 
خوزیکێن تە تو دکارى دەربرینێ ژ نەخوشیێن خو بکەى بەلێ ئەز   - 

نەء. ئەز وەکو رۆبوتا لێهاتیمە من هایژ دەردورێ خو نەمایە، کی د هێت کى  
د چیت و کی چ د بێژیت من هایژ چ نینە و من هوسا خو فێرکریە و ئەڤێ  

ە زیرەکى پێ دڤێت. تو نزانی ئەز د چەند نەخوشیارا بوریمە هەتا گەهەشتیم
دورپێچکریمە   یێ  ئەز  دکەم  هەست  ئەز  بێدەنگیێ.  و  بێزاری  رادێ  ئەڤی 
هەروەکو دەردورا من هەمی بووینە گورگ نزانم چەوا ئەز کەتمە ناڤ رەڤدا  
گورداندا، ئەڤە بۆ ماوێ دەه سالانە کێلبێن خۆ ڤەشارتین، چەوا ئەوان هەست  

شێوەیێ مرۆڤێن  ب ماندیبوونا من کرن، کێلبێن وان برسقین، بەری نها خۆ ب 
بدل و دلوڤأن نیشا من ددان. ئێدی زویبزوی حەزناکەم کەس ل دەوردورا من  
بیت، من دڤێت بتنێ دگەل برینێن خو بمینم، باشترە ژدلپێڤەبوونا هەمیا یا  

 ژدرەو و روندکێن تیمساحى. 

 بو چی تو وەدبێژی، چ تو گەهاندییە ڤی حالی؟  - 
ل ڤێرە هەمی تشت دبێ رامانن، من ئێدی نەڤێت کەس بێژتە من  - 

یان   بام  ستویرەک  حەڤک  ئەز  نوکە  ڤێت  د  من  بەلکو  زیرەکی(،  یێ  )تو 
دگەهینتە   مروڤی  بتنێ  ئەڤە  چونکە  کربا،  من  پشتەڤانیا  حەڤکستویرەکی 
بازنەیێ   ڤی  دەرڤەى  پێدڤیاتیێن سادە ل دەڤ خەلکێ  ئەو مرادێن  مرادان. 

بجی ئەز تێدا هاتیمە دورپێچ کرن ئەوا رۆژبروژێ بەرتەنگ دبیت  وەکو زونا پو
و هێشتا ئەز دبێژمێ ماڵ. ئەڤە رامانا وێ چەندێ ددەت کو زۆر کەس ب ڤان  
رێکا دگەهنە مافێن خو ئەوێن لدەڤ خەلکەکی ژ مافێن سەرەتایێن ژیانێنە  

ا کو  وەکو جه، کار، ئێمناهی. بەلێ ل ڤێرە تو پێدڤی قوریکێ عەلائەدینی ت
و   )هێرقل(  دەستکەڤتیێن  وەلاتی  ڤی  خەلکێ  دەڤ  ل  مافێن  بگەهیە 
و   دبیت  ڤێرە  ل  چێنەبیت  دونیایێ  هەمی  ل  تشتێ  مەزن(.  )ئەسکەندەرێ 
تشتێ ل ڤێرە چێنەبیت بزانە ل هەمی دونیایێ دبیت و یێ رەوایە و ئەڤەیە  

ندا  پەرادوکسا ماترێکسا ئەڤ هەرێمە کەتیە خەفکا وێ و وەکو بازبەندا سێربە
 دەستێن مە داگیرکرین.  

تو چ د بێژى ل ڤی وەلاتی دڤێت تو هێڤی و ئومێدا ژ خو نەبری دێ   - 
هەر کوسپ هەبن و وەکو دی دایک و باب و برایێن تە کەیف خوشن ب ئەوان  

 هەمی کار و کریارێن تە تو کەسەک سەرکەتی و خودان شیانی. 
من چ جاران باوەرنەدکر دێ نێزیکترین کەس کو دایکە یا بەرهەڤ  - 

نابیت گوه بدەت ئێش و ژانێن جەگەرێ و زاروکێ خو دێ وەکو بیانی هژمێریت.  

یان دیارە ئەز یێ مریم و قیامەتە و دایک  ب دەستێن خو جەگەرا خو دهاڤێنە  
د دوژەهێدا. زێدەباری وێ چەندێ هەکە تەبڤێت ئارام بژی دڤێت تو بێ هێڤی  
و ئومید بژى ل ڤی وارى، هەکە نەء دێ سەرتیرێن تە ف کەڤرا کەڤن و توشی  

کریا و  کار  ب  وەلاتی  ڤی  ل  چونکە  بی،  دەروونی  جاران  نەخوشیێن  زۆر  ر 
 ناگەهی چ هیڤیا، بەلکو ئەگەر گەندەل نەبی.  

ئەڤێ ئاخفتنا مەزن تشتەکێ دپشترا چیروکا خو بو من بێژە تو وەکو  - 
 خو نەمای، چ رویدایە؟  

ل سەردەمێ رژێما کەڤن ب هزاران کورد هاتن ئەنفالکرن، بەلێ ل   - 
سەردەمێ نوی گەندەلیێ ئاخ و ئاڤ و گەنج و پیر د ناڤ قەهر و کول و  

 کوڤاناندا کولەجەرگی کرن.  
مام، ئەز دزانم گەنج پێدڤی خزمەتێنە، بەلێ پێدڤیە گەنج بخوژى   - 

 کار بکەت و خو تەمبەل نەکەت بنڤیت تا ئێڤاری. 
پارچا   ئەڤێ  ل  و  جیهانێدا  ڤێ  د  زێدەمە  مروڤەکێ  دکەم  هەست 
دەرنشیڤکرن،   هاتینە  نینە، هەمی تشت  ئاسایی  )میزوبوتامیا( چ تشت یێ 
باشی بوویە خرابی و خرابی بوویە باشی. کەسێ ب هێز یاسایی دروست دکەت  
و کەسێ لاواز یاسا بۆ تەپەسەرکرنا وی یا چڤاکی و کارگیری و ئابوری دهێتە  

یرەوکرن. من بەرى نوکە هزر دکر ئەڤ پارچا عەردی جوانترین جهە ل سەر  پە
رویی عەردی، بەلێ بێدادی و زولم و زۆرییا کەسێن بەدکار بۆ من دیارکر ئەم  
دکەین.   یەک  تەماشەی  زل  چاڤێ  ب  و  ژین  د  دوزەخێدا  ناڤ  د  هەمی 

ماموستایەکێ ب قوپیایێ بوویە ماموستا ل سەر  سەرێ هزران قوتابیان خو  
د کەتە )داریوش (، مێشکێن ساڤا گەنی کرن. بەرپرسەکێ خوینا شەهیدان  
ژبیرکری و بناڤێ وان شەهیدان ترومبێل و خانەدان کرینە دبن ڕکێفا خوڤە. 
سە ل  مورێ  مێزێ  پشت  ل  سەردەهوڵ  زکزلەکێ  باژێرێ)ئەربائیلو(ی  ر  ل 

بدارڤەکرنا ئومێدێن هزار گەنجان ڤە دکەت. داخازا من هەلگرت و تەماشەکرێ  
و گوت: )ئەڤە چ چزاوڤزییە، بکەنە د ناڤ زبلدانێدا(. ئەڤی زکزلێ ب بریارەکا  
سالێن حەفتیان بوویە خودان پوست و پلە نوکە باوەرناما من ئەوا ژ زکێ  

و  ئەز  جینوسایدکر.  ڤەپەشی  کەیمبرێدج(  و  ژ  )ئوکسفورد  شویشەیی  ەکو 
بلنداهیا ئەسمانێ حەفتێ کەفتم و پرت پرت بووم. ئەڤە پرتێن منن، ئەڤە  
بەرمایکێن منن، ئەز نزانم دێ چەوا مفاى ژ پرتێن منێن ژەنگارە لبەر باهوزا  
کوڤانان وەرگری؟ ئەز ل سەر گروپێ خو ژ یەکەمان بووم، ماموستایین من ل  

ویند خوارن و د گوتن ئەڤە دێ  وارێ ڤایکینک و میزوبوتامیا ب سەری من س
گهورینەکا مەزن کەت ژبەر زیرەکی و شارەزایى و دلسوزیا وی، بەلێ ئەڤرو  
ئەز ژ بلنداهیا چیای )هەمەلایا( ئێکسەر ل عەردی دام و باوەرناما من هاتە  
سەرهەفسارکرن وەکو هەسپەکێ کحێلێ ب کمێد و د ناڤ چوار دیوارێن زیندانا  

ئالان  مەمێ  وەکو  و    جزیرێدا  خوفروش  و  خاین  مروڤێن  دپەشن.  ژێ  نالین 
قوپیاکەر دەمێ د گەهنە پلان وەلاتان وێران دکەن و مروڤان خراب دکەن وەکو  
بسەرئێکدا ئینیانا ئەهرامان و هەلوەشاندنا بورجا بەلەک و تەقاندنا بەهەشتێن  
هەلاویستی. بو من دیاربوو مروڤێن نەمروڤ هوسا بووینە خیانەتکار و )میدیا(  

و )قازی( فروتینە. مروڤێن دلسوز و بلیمەت و زانا ب گیان دهێنە تیرورکرن  
 ل سەر دەستێ جاشێن دوهی و بەردەستکێن بەرپرسان ئەڤرو.  

 مامو سکالایا خو بکە دێ مافێ تە دزڤریت.  - 
ل وەلاتێن پاشکەتی چ ئاریشە ب یاسایێ چارەنابن، یاسا عەبدال و پەپیکە  
د دەست ئاغا و بەگاندا، لەورا سیستەمێ خێلەکی هەرێ زاڵە. ئەڤ نەهەنگن  
د ڤی سەردەمیدا ل جهێن پوستێن کارگیری کار دکەن هەمان رێچک و پەروەردا  

م و لێهاتی ببن.  )قیادە ثورە( بوون، یا بزەحمەتە ئەو فێری کارگێریا سەردە
گەنجێن نوهاتی ب هزاران بوونە قوربانی پێنووسێ وان یێ ژ شیری تیژتر و  
تەنشتا   بەرکاینە ل سەر  وەکو  ئەم  ناڤ هەستیان،  د چن  کویرتر  تیران  ژ 
گورەپانا )دامان(ێ هەبوون و نەبوونا مە چ ژ هاوکێشەیێ ناگهوریت. ئەڤ  

وفینی نەهێنە ئادەکرن ژ هەمی  وەلاتە نابیت وەلات هەتا کو بەرمایکێن هزرا ش
دام و دەزگەهێن میرى و حکومەتا گەنجان بهێتە دروستکرن.)هێمن( تو گەلەک  
بساناهی شیای بەری نوکە من رازی بکەى کو ئەم دێ گهورینێ ل وەلاتێ  
بۆ   میراتیێ  دێ  ئەم  و  ئاڤاکەینەڤە  ئیمبراتوریەتا)میدیا(  دێ  ئەم  کەین، 

دێ شویرهێن دەردورا )میرێ کورە( بلند  )بەدرخان پاشای( زڤریننەڤە. ئەم  
هەمی ب   ئەڤە  چونکە  خەون،  بتنێ  خەون  دەرکەتن  هەمی  بەلێ  کەینەڤە، 
گەنجان دهێتەکرن، بەلێ ئەڤرو دەروکێ گەنجێن وەکو من هاتەگرتن و کیانێ  
من هاتەهەرفاندن و ئەڤ هەرفاندنە مرنە بۆ وەلاتی و ئەڤ شەرێ سار وەڵات  

 نان.  زڤراندەڤە سەردەمێ میرنشی

دەلال(   )پرا  تەنشتا  ژ  خو  و  هێلا  جهدا  د  )هێمن(  پوسیدەیى  ب  من 
بەرداخوارێ و ئاشوپا )پورزەری(یێ شاشەیا چاڤێن من بەرنەدا، زێر و زینەت  

 و هیزارەکا سپی یە، بەلێ ئەز د گەلدا نینم ئێکێ دیترە.  
وێ ئێڤارێ ئەز گەهەشتمە ماڵ و من کەس نەبوو نیهارا من بکەت. ئەز  
ئەو کەلەخێ ل سەر پێیان دگەرهم . من بریاردا خو درێژ بکەم و چاڤێن خو  
بدانمەسەرئێک، بەلکو بشێم ئەو بارێ ل سەر ملێن خو پیچەک سڤک بکەم.  

 وت:  تەمارا خەوێ چاڤێن من گرتن و برایێ من یێ مەزن ئەز ژخەو راکرم و گ
 هلو، براکێ من شەرە.  - 
 شەر؟ شەری چ؟  - 
)داعش( و )شنگار( داگیرکرن و لپەرێ وارگەهێ    نەینەوا کەتە دەستێ - 

)داسنیان( وەکو هوڤان دهێن و سمبێلێن )هەمەر(ێن خو نیشا پێشمەرگەی  
 ددەن و پاشدا دزڤرن.  

 ئەو چەوا؟   - 
 ئەرێ برا، هەردوو برایێن تە یێن د بەروکا شەریدا.   - 
 ل کیرێ باب، دا د ویڤدا بچین.   - 

من و برایێ خو یێ مەزن پشتا پیکەما خو پری چەک کرن و ئەم      
 داکەتینەخوار بەرەڤ سەمتا )نەینەوا(ڤە چووین و من د دلدا د گوت: 

وەى خودێ، من گەلەک کەس و ماف ژ دەستدان، من بتنێ ئەڤ دوو   - 
 برایە ماینە ئەز بزڤرینمەڤە، یا خودێ تو ئەوان بو من بزڤرینی ساخلەم.  

کر       پرسیار  من  پێشمەرگەی  زاڵگەها  یەکەم  ل  ریکێ  داکەتین  ئەم 
 سەبارەت هەردووبرایێن خو و ئەوان گوت:  

د  -  پێشمەرگە  نۆکە  نابینن شەرە؟  هوین  ما  کیڤە چن،  دێ  براینۆ، 
بۆ   بزڤرنڤە  بچن،  پێش  چەپەرێن  بەرەڤ  نینە  ماف  هەو  و  بەرەڤانیێدایە 

 سلامەتیا هەوە باشترە.  
برا، ئەم هەردوو خوبەخشین و ئەم پیشمەرگەینە، بتنێ بهێلن ئەم   - 

 دەرباز ببین.  
ئەز دێ هەوە رەوانەی فەرماندەیێ مەزن کەم ل چەپەران ، کا ئەو   - 

 دێ چ بریار دەن ئەو یا دروستە.  
زکێ      سپێدی،  وێ  ل  دیت  مە  دایێ،  بەردەوامی  خو  رێکا  مە  پشتی 

ئەسمانی یێ پرە ژ دویکێل و روناهیا ئاگری و لاشێن لەشکەرێ دەولەتێ و  
ئەوێ مایە ساخ وەکو تیڤەرێزکا مێریان چەپەر بەرداینە و چەک و جلک و  
جهێن خو هێلاینە. ل ڤێرە و وێراهەنێ دەنگێ تەقێ یێ دهێت و پیشمەرگەی  

ێکدان د گەل )داعش( دا هەیە. ل داویێ ئەم گەهەشتینە دانگا گوندێ مە  ل
 یێ ل سنورێ )داسنیان(.  

ڤێدا      هێمنی  من  دلێ  چەپەرەکیدانە  د  من  برایێن  هەردوو  دیت  مە 
هاتەخوار و من هەردوو برایێن خو هەمبێز کرن و مە داخاز کر ئەم ژی ل وێرێ  
بمینین و بەرەڤانیێ بکەین، بەلێ فەرماندەى رێک نەدا مە چوار برایان ل وێرە  

اجودا هاتینە بمینین پێکڤە و ئەم هەر چوار برا لسەر خال و چەپەرێن جود 

دابەشکرن ل هەمان دەڤەر، مە دزانی کو ئەم گەلەک ژئێک دویر نینین، چونکە  
فەرماندەیی پێ باشتر بوو جوداجودا د چەپەران دا بین ل وێ خەتا د بن  

 گوندێ مەدا.    

 یازدە 

ئێڤاریەكێ ل  )داعش(  هەمبەر  ل  و  چەپەریدا  ئێدی    د  دکر  حەز  من 
من   گیانێ  و  هەڵامەت  نەبیتە  جوان  و  نازک  یێ  خو  دێمێ  ب  )پورزەری( 
نەکەتەڤە پاپورا خەمێن هندی چیایێ )هەمەلایا( و ئەڤە ئەز چوویمە هاندەران  
هەر   ئەو  شینیێ  و  شادی  کنارێن  ل  کرین  من  مرنێ  و  خوشی  گەشتێن  و 

ن بوری ببوو روتینەکا  هەلامەتەکێ ل سەر ملێ من بوو و بو ماوێ پازدە سالێ
رۆژانە و گەلەک جاران من ژ بیردکرن کو یا دگەل مندا. دخوت و ڤەدخوت 
جاران من هزر دکر ئەوە ئەوێن ژ من چێتر، بەلێ من گەلەک پویتەنەدایێ و  

 هندەک جاران سەبرا من و هەدارا من د ئینا.  
کنارێ   ل  هێلامە  ئەز  ئەوێ  ساڤا  زاروکەکێ  وەکو  ساڵان  پازدە  بەری 
جادەیەکا سار و پری تویری و بارانێ یاری ب دەستێن من یێن بچویک دکرن.  
و   ببیت  لێڤە  کو  بوون  هەلاویستی  د  من  چاڤێن  و  مێربووم  نیڤ  سنێلەکێ 
جارەکا دی من هەمبێز بکەتەڤە، بەلێ )پورزەری( هەر نەهات، ژ وێ روژێ  

ێڤە من زانی تشتەک د گیانێ مندا مر و ئێدی ئەز تم ژ مرنێ نەدترسیام و  پ
و   وەلاتێن سەیر  بوو  ئەو  و  بکەم  مرنێڤە  کنارێ  بەرەڤ  گەشتەکێ  ڤیا  من 
سەمەر من دانە سەر پیەکی و وەکو بابەلیسکێ هاتم و چووم ب پێ بەزێ.  

دەرڤەبووی من هزر دکر ببورینا دەمی دێ هەلامەتێ وێ بەلا خو ژ برینێن منێن  



 هەمبێزا گزیرتێن شەڤێ                           قهرمان عبدالله حمید  بەرەڤگەشتەک  

99 
 

ڤەکەت، بەلێ یا بوویە نۆژ و سولتانە ل سەر هەمی ژۆرێن بیردانکا من. ئەز  
دزانم ئەو ژ بیرا من ناچیت و دلێ وێ نەرم نابیت و ناهێتەڤە و ئەز دێ مینمە  
مریەکێ هەلاویستی د ناڤبەرا ئەرد و عەسماناندا. باشترین چارە مرنەکا بلەز  

 کەڤیت.        و دلوڤانە و دیاریەکا خوداییە ب دەست مروڤی نا
ل گەل ئەڤێ بیرهاتنێ باران ژ ئەرد و ئەسمانا د باری هەمی گوندی       
دراوەستیای بوون. ل هیڤیا پسمام و برایێن خو یێن پێشمەرگە    رێكێ  ل سەرێ 

توپان ئەرد و ئەسمان تژی كربوون. فروكەیێن هەڤپەیمانان وەكو    بوون. دەنگێ 
ئاسویێ ڤەددان.  ئەسمانی  ل  چەرخ  ژ    باشورێ   ئەلهویان  ببوو  پر  گوندی 

 روناهیێن كەسك و سور.  
  خو ژێهەل بلند كر، من دیت دوو جویجكێن بچویك ل سەر تاكێ   من سەرێ 

دارا منا پری بیرهاتن پێڤە هەلاویستین ملێن خو یێن داینە ئێك، وەك دوو  
خو یێ سپی    هێدی هێدی لەشكەرێ  دلێن عاشق یێن تێهنی ددەنە هەڤ، شهێ 

وەكو پرچا نالبەندی ژ پەرێن ڤی چەپەری ڤەدكێشیت، ل گوندێ هە زاروكێن  
 دچنە قوتابخانا و كاسبكار دچنە كارخانا.  

سور و زەری د ئاشوپا مندا    كچكەكا ژ رەنگێ   وێنێ   دڤان ناڤبەیناندا بتنێ
. ئەڤ جیهانا منا هەستیار و هێمن  هار ژ عشقێ  مەلە دكەت وەكو ل رویبارێ

رویس و پێخواس ژ وێڤە دهێت و سەرنجا    سەر وبن و شێلی دكەت، زاروكەكێ
خو و ژ دل    بدەمە بەرسینگێ  خالا بێگونەهییێ  من رادكێشیت. من دڤیا ڤێ 

بهێمنی    من كریە كەلها ئاگر و خوینێ   هەمبێز بكەم، دا كو بەلكی ئەو كەلا دلێ 

 پا ژ بەر بەختێ   ن منێن گران ل سەر من سڤك ببن، بەلێ سار ببیت، دەردێ
عەباییێ داییكەكا بەرمایا ئەنفالا د ڤان ساتاندا من هەست بخو   ژ رەنگێ  منێ

بویمە كومر و ئێویتین د هەمبێزا گوریا تڤەنگێرا و ل گەل برینێن ل   كر ئەزێ 
وی زاروكی بحال دچم و د دەریا روندگێن شاریایدا چ نەمایە گاڤكەكا    لەشێ

ژ پەلا مینم    هەمی ژیان سار بیت و ل چوكا تە بەرفر باریت و دێ  دی دێ 
 خوەلی. 

چل هەتا پێنجی زەلامان خودانەئێك و ب ترومبێلێن خو چوون. ئەوان گوه  
ببوو كو كومەك ژ پێشمەرگێن ئەڤی گوندی یێن هاتینە دورپێچ كرن ژ   لێ

راوەستیان هەتا كو    رێ  ڤە. سەردار و دایكا خو ل سەرێ چەتێن داعشێ    لایێ
برایێ   كاروانێ  و  بزڤرن  پێشمەرگە  و  گوندی  خوبەخشێ    زەلامێن  یێ  وی 

پێشمەرگە سیامەندی دگەل پێشمەرگێن گوندی ژ دورپێچیێ رزگار بكەن و ب  
 خوش ڤەگەرن.   دلەكێ

گوندیان زڤری و پێشمەرگە دگەل بوون،   كاروانێ سپێدێ  ل نێزیكی بانگێ 
ئینا گوندی ب دەهول و زورنا و سەما چوونە بەراهیكا وان و هندەكان نیهار  

 هندی سەرداری و دایكا خو چاڤێن خو گێران بەلێ   دانان بۆ شەهیدان. بەلێ 
 سیامەند دگەل دانەبوو. ئینا سەرداری پرسیار ژ پێشمەرگەكی كر:  

 من سیامەند؟  برایێ  كانێ

لێ  چ  سیامەند  نزانم  ئەز  گوت:  ل    پێشمەرگەی  مابیتە  نەدویرە  هاتیە 
وی نەدیتیە، چونكە    گورەپانا شەریدا و باوەرناكەم شەهید ببیت مە جەنازێ 
 جەنازێن هەمی شەهیدین خو مە یێن دگەل خو ئیناین.  

دویڤ   ل  كر  داخاز  و  كر  خو  پسمامێن  و  مام  گازی  سەرداری  ئینا 
تە ل شورەشا    من .. بابێ  )سیامەندی(را بچن. دایكا سەرداری گوت: كورێ 

تە ژی سیامەند چوو و نەزڤری،    وەرە چووی و شەهید بوو، ئەڤە براكێ  ئەیلولێ
من .. نەچە تو بو من بمینە ساخ ، دا بشێم ب دیتنا تە هەمی سحارا    كورێ

 هندەك برینێن خو سارێژ بكەم. 
خو بچم.    .. ئەی ئەز قوربان، دڤێت ئەز ل تانا برایێسەرداری گوت: دادێ 

ل سەر    خو رەڤم بۆ ئەنجامدانا وی كارێ   ژ چارەنڤێسێ  ما هەتا كەنگی دێ 
دوژمنیدا. بو من شەرمە    بمینیت د دەستێ  من بتنێ  ملێن من و نابیت برایێ 

دی ترڤە. بو من شەرمە ئەز بێژم: ئەز    خو بهێلم بهیڤیا كەسەكێ  ئەز كارێ 
 دی وەبكەت. ئەگەر هوسا بیت ئەو ئەز نەیێ   نەشێم وە بكەم بلا كەسەكێ

من و وەلاتپەروەریا من و براینی ژ من دخوازیت ئەز    فرشك حەلالم. ئەركێ
خو شێر رەخت و فیشەك گرێدان و ب ئەنیا دایكا خو    ب دلێ   بچم.  سەردارێ 

 ەرگە د ناڤ تاریێدا بەرزە بوون.  ڤە ماچی كر و ئەو پسمامێن خویێن پێشم
روناهیا    دەمژمێرەك چوو ل بەر دایكا رەبەن بوونە سەد سال و ل داویێ

راوەستا و   تاریێ شكاند و گوندیەك ل بەر ترومبێلێ ترومبێلا سنگێ  دوو سێ 
 پرسیار كر و گوت:  

 وندابووی رزگار كر؟  هەوە پێشمەرگەیێ  ئەرێ
بێژە دایكا من  من    چاڤێن سەرداری برسقین و بەرسڤ دا و گوت:" برایێ 

گوندی، بەلێ برایێ    خو گەهەشتن پەرێ   وندابوی و برایێ  ئەو پێشمەرگەیێ
بابێ خو یێ   وی بتنێ جانە بێ گیان و بوویە جانگوری و مێهڤان ل جەم 

 جانگوری". 
 
 
 
 
 
 
 
 
 
 
 
 

 


